
ᓇᐃᒡᓕᑎᖅᓯᒪᔪᑦ ᐊᒻᒪ ᐊᑐᓕᖁᔭᑦ 

 
ᐅᑯᐊ ᑲᑎᒪᔩᑦ ᐅᖃᖅᑎ ᔫᓯᐱ ᐃᓄᖕᒧᑦ ᑎᒃᑯᐊᖅᑕᐅᓚᐅᖅᓯᒪᔪᑦ ᓯᑎᐱᕆ 24, 2018−ᒥ, ᐊᒻᒪ 

ᑎᓕᔭᐅᓚᐅᖅᓯᒪᓪᓗᑎᒃ ᐃᓱᒪᒃᓴᖅᓯᐅᕈᑎᖃᖁᔭᐅᓪᓗᑎᒃ ᕿᒥᕐᕈᓗᑎᒡᓗ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ ᒪᓕᒡᓗᒋᑦ 

ᐃᖅᑲᓇᐃᔮᕆᓂᐊᖅᑕᖏᑦᑕ ᐅᓂᒃᑳᖏᑦ ᐅᐃᒍᐊ A−ᒦ%ᑐᑦ.  ᑲᑎᒪᔨᐅᖃᑕᐅᕗᑦ ᐃᖅᑲᖅᑐᐃᔨ ᐆᓪ ᑏ. ᔮᓐᓴᓐ 

(ᐃᒃᓯᕙᐅᑕᖅ), ᓈᓐᓯ ᖃᕆᑕᖅ −ᓕᓐᑎᐅᓪ, ᑮᑦ ᐲᑐᓴᓐ ᐊᒻᒪ ᕌᓂ ᑳᒻᐳᓪ (ᑲᑎᒪᔩᑦ). 

 

ᑲᑎᒪᔩᑦ ᐊᑕᐅᓯᐊᖅᖢᑎᒃ ᑲᑎᓚᐅᖅᓯᒪᔪᑦ ᐋᑐᕚᒥ ᒪᕐᕉᖕᓄᑦ ᐅᓪᓘᖕᓄᑦ ᐊᒃᑑᐸ 2018−ᒥ ᐊᒻᒪ ᒪᕐᕉᖕᓄᑦ ᐅᓪᓘᖕᓄᑦ 

ᐃᖃᓗᖕᓂ ᑲᑎᒪᓚᐅᖅᓯᒪᔪᑦ ᔭᓄᐊᕆ 2019−ᒥ. 

 

ᑕᖅᑳᓐᖓᑦ ᑭᐅᔪᖃᓚᐅᓐᖏᑦᑐᖅ ᑲᔪᖏᖅᓴᐅᑎᑎᒍᑦ ᑎᑎᖅᑲᓂᒃ ᑐᓐᖓᓱᒃᑎᑦᑎᒐᓗᐊᕐᒪᑕ ᔭᓄᐊᕆ 25, 2019−ᒥ. 

 

ᑲᑎᒪᔩᑦ ᐅᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ ᐊᑐᓕᖁᔭᓕᐅᖅᐳᑦ: 

 

1. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ (ᐱᖁᔭᕐᔪᐊᖅ) 

ᐃᓗᐊᓃᑦᑐᖅ ᓈᓴᐅᑎᓕᒃ 35, ᐃᓅᔾᔪᑏᑦ ᐊᑭᑦᑐᖅᐸᓪᓕᐊᓂᖏᓐᓂᒃ ᐱᔾᔪᑎᓖᑦ ᐊᒻᒪ 

ᐊᑭᓕᖅᑕᐅᒃᑲᓐᓂᐅᑎᒋᔭᐅᖃᑦᑕᖅᑐᖅ ᐃᖅᑲᓇᐃᔭᖅᑎᓄᑦ ᐊᑐᕐᓗᒍ 55(5)(a) ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᓂ, ᐊᑭᓕᖅᓱᖅᑕᐅᒃᑲᓐᓂᖁᓪᓗᒍ ᒪᓕᒐᓕᐅᖅᑎᓄᑦ. 

 

2. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒫᓐᓇ ᑮᓇᐅᔾᔭᒃᓵᑦ ᐃᓚᒃᑲᓐᓂᖅᓯᒪᓐᖏᑦᑐᑦ ᒪᓕᒐᓕᐅᖅᑎᓕᒫᓄᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᖅ ᓱᕐᕋᒃᑕᐅᖁᓐᖏᖢᒍ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑐᓕᖁᔭᖅ ᓈᓴᐅᑎᓕᒃ 4 

ᑎᑎᕋᖅᓯᒪᔪᖅ ᐊᑖᓂ, ᒫᓐᓇ ᓂᕈᐊᖅᑕᐅᓯᒪᕝᕕᖕᓂ ᐃᑲᔫᓯᐊᖅᑖᕆᔭᐅᖁᑦᑕᖅᑐᖅ ᒪᓕᒐᓕᐅᖅᑎᓄᑦ 

ᐊᑭᓕᐅᑕᐅᖃᑦᑕᖅᑐᖅ ᐊᑐᖅᖢᒍ 31(1)(a) ᐱᖁᔭᕐᔪᐊᑉ ᐃᓗᐊᓃᑦᑐᖅ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓄᑦ 

ᐃᓚᒃᑲᓐᓂᖅᓯᒪᓐᖏᑦᑐᓄᑦ ᐃᓕᖃᓯᐅᑎᖁᓪᓗᒍ ᐃᓐᑲᒻᑖᒃᓰᔭᕆᐊᓖᑦ ᐃᓚᓐᖓᖅᑕᐅᓯᒪᓗᑎᒃ. 

 

3. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᓱᕐᕋᒃᑕᐅᓐᖏᓪᓗᑎᒃ ᖄᒃᑲᓐᓂᐊᒍᑦ ᐊᑭᓕᐅᑕᐅᖃᑦᑕᖅᑐᖅ ᓯᕗᓕᖅᑎᒧᑦ, 

ᓯᕗᓕᖅᑎᐅᑉ ᑐᖏᓕᐊᓄᑦ, ᒥᓂᔅᑕᓄᑦ, ᐅᖃᖅᑎᒧᑦ, ᐅᖃᖅᑎᐅᑉ ᑐᖏᓕᐊᓄᑦ, ᑲᑎᒪᑐᐃᓐᓇᕐᓂᕐᒥ 

ᐃᒃᓯᕙᐅᑕᕆᔭᐅᔪᓄᑦ, ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᒃᓯᕙᐅᑕᖏᓐᓄᑦ ᐊᒻᒪ ᒪᓕᒐᓕᐅᖅᑎᓕᒫᑦ 

ᒪᓕᒐᓕᐅᖅᑎᑐᐃᓐᓇᐃᓪᓗ ᑲᑎᒪᔨᖏᑦᑕ ᐃᒃᓯᕙᐅᑕᖏᓐᓄᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᓈᓴᐅᑎᓕᒃ 10 ᐊᑖᓂ 

ᐅᖃᐅᓯᐅᔪᖅ ᐊᑐᕐᓗᒍ, ᐊᑐᓕᖁᔭᓕᐅᖅᐳᒍᑦ ᒥᓂᔅᑕᐃᑦ ᐃᑲᔫᑎᖏᑦ ᐃᑲᔫᓯᐊᖏᑕᓗ ᐋᖅᑭᒃᑕᐅᖃᑦᑕᕐᓂᖏᑦ 

ᑐᓐᓂᖅᑯᑕᐅᖔᖁᓪᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

4. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒫᓐᓇ ᓂᕈᐊᖅᑕᐅᒪᕕᖕᓂ ᐃᑲᔫᓯᐊᑦ ᐊᑭᓕᖅᑕᐅᖃᑦᑕᖅᑐᑦ ᓈᓴᐅᑎᓕᒃ 31(1)(a) 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓄᓇᕗᑦ ᒐᕙᒪᒃᑯᑦ ᐃᖏᕐᕋᔭᒃᑐᓄᑦ ᐃᓚᓕᐅᑕᐅᔭᕆᐊᖃᓐᖏᓚᖅ ᓂᕆᔾᔪᑕᐅᑎᓪᓗᒍ ᐊᒻᒪ 

ᐃᑲᔫᓯᐊᖑᓂᕋᖅᑕᐅᔪᓐᓃᕐᓗᓂ.  ᑮᓇᐅᔾᔭᒃᓵᖏᓐᓄᑦ ᐃᓚᔭᐅᓯᒪᓐᖏᑦᑐᓄᑦ ᐃᓚᓕᐅᑕᐅᔭᕆᐊᓕᒃ ᐃᓐᑲᒻᑖᒃᓰᔭᕆᐊᓖᑦ 

ᐃᓚᓐᖓᖅᑕᐅᓯᒪᓗᑎᒃ ᐊᒻᒪ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕐᓂᕐᒧᑦ ᐃᑲᔫᑕᐅᓂᕋᖅᑕᐅᓕᕐᓗᓂ.  ᒪᓕᒐᓕᐅᖅᑏᑦ 

ᐱᔪᒪᒍᑎᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᑮᓇᐅᔾᔭᒃᓵᖏᑦ ᐃᓚᓯᒪᓐᖏᑦᑐᑦ ᐊᖏᒡᓕᒋᐊᖅᐸᑕ ᖃᓄᖅ 

ᐊᒃᑐᐃᓂᖃᕐᓂᐊᕐᒪᖔᖓ ᐃᓐᑲᒻᑖᒃᓰᔭᐃᕕᐅᓂᕐᒥᖕᓂᒃ ᓂᕈᐊᖅᑕᐅᒪᕕᖕᓂ ᐃᖅᑲᓇᐃᔭᕐᓂᕐᒧᑦ ᐃᑲᔫᑏᑦ.  

 

5. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᐊᓯᔾᔨᖅᑕᐅᓐᖏᓪᓗᓂ ᓄᓇᕗᒻᒥ ᐅᑭᐅᖅᑕᖅᑐᒥ ᐃᑲᔫᑏᑦ. 

 

6. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᐊᓯᔾᔨᖅᑕᐅᓐᖏᓪᓗᓂ ᐃᒡᓗᓕᕆᓂᕐᒧᑦ ᐃᑲᔫᑏᑦ. 

7.  ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᓈᓴᐅᑎᓕᒃ 16 ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ 

ᐲᖅᑕᐅᖁᓪᓗᒍ ᐋᖅᑭᒃᓯᒪᔪᑦ ᐃᑲᔫᑎᖏᓐᓂᑦ. 

 

8.  ᑲᑎᒪᔩᑦ ᐊᑐᓕᖁᔭᓕᐅᕆᕗᑦ ᐅᓪᓗᑦ 60−ᓄᑦ ᐋᖅᑭᒃᓯᒪᔪᖅ ᓈᓴᐅᑎᓕᒃ 10 ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ 

ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᐃᓱᓕᑦᑕᕐᕕᓕᒃ ᐃᓚᐅᔪᒪᓂᐊᕈᑎᒃ ᐲᖅᑕᐅᖁᓪᓗᒍ. 

 

9. (a) ᑲᑎᒪᔩᑦ ᐃᓱᒪᖃᖅᑐᑦ ᒫᓐᓇ ᐊᑯᓐᓂᖅᓱᖅᑎᓪᓗᒋᑦ ᐃᑲᔫᓯᐊᑉ ᖃᔅᓯᐅᓂᐊᕐᒪᖔᖓ ᐋᖅᑭᒃᓯᔾᔪᑦ 

ᓈᒻᒪᒋᔭᐅᓪᓗᓂ ᐊᒻᒪ ᐊᑐᓕᖁᔭᓕᐅᖅᖢᑎᒃ ᑖᓐᓇ ᓱᕐᕋᒃᑕᐅᓐᖏᓪᓗᓂ. 

 

(b) ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᒫᓐᓇ ᑲᔪᖏᖅᓴᐃᕗᑦ ᐊᒻᒪ ᐃᓂᒃᓴᓕᐅᖅᑎᑦᑎᓯᒪᕗᑦ ᒪᓕᒐᓕᐅᖅᑏᑦ 

ᑲᑎᒪᖃᑎᖃᖃᑦᑕᖁᓪᓗᒋᑦ ᓄᖅᑲᕈᒻᒪᓯᐊᓕᕆᔨᓂᒃ ᒪᓕᒐᓕᐅᕐᕕᖕᒥ ᓄᖅᑲᕕᓕᕌᖓᒥᒃ.  

ᑲᔪᖏᖅᓴᐃᒐᓗᐊᕐᒥᑎᓪᓗᒋᑦ ᒪᓕᒐᓕᐅᖅᑎᓂᒃ ᐃᑲᔪᖅᑕᐅᖃᑦᑕᖁᓪᓗᒋᑦ ᑮᓇᐅᔭᓕᕆᓂᒃᑯᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᐊᒻᒪ ᐊᑐᐃᓐᓇᖃᕐᕕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᓄᖅᑲᕕᓕᖅᑐᓂᒃ 

ᐃᓕᓐᓂᐊᖅᑎᑦᑎᓂᖏᓐᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ, 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓇᖕᒥᓂᖅ ᐋᖅᑭᒃᓱᐃᔭᕆᐊᓖᑦ ᐃᓕᓐᓂᐊᕈᑎᒃᓴᓂᒃ ᐃᓛᓐᓂᓚᐅᓱᖓᖅ ᐊᒻᒪ 

ᓴᓐᖏᓈᕐᓗᒍ ᐃᓚᐅᖁᔨᖃᑦᑕᖅᐳᑦ ᒪᓕᒐᓕᐅᖅᑎᓂᒃ ᐃᓕᓐᓂᐊᕐᓂᖅᑕᖃᖅᑎᓪᓗᒍ. 

 

(c) ᑲᑎᒪᔩᑦ ᖃᐅᔨᒪᕗᑦ, ᒫᓐᓇ ᐊᑯᓐᓂᖅᓱᖅᑎᓪᓗᒋᑦ ᐃᑲᔫᓯᐊᖅᑖᖃᑦᑕᕋᓗᐊᖅᑎᓪᓗᒋᑦ, ᐃᓚᖏᑦ 

ᒪᓕᒐᓕᐅᖅᑏᑦ ᐅᐸᓗᖓᐃᖅᓯᒪᖃᑦᑕᓐᖏᑦᑐᑦ ᒐᕙᒪᒃᑯᓐᓃᑦᑐᓐᓃᕐᓂᐊᕐᓂᕐᒧᑦ, ᐱᓗᐊᕐᓗᒋᑦ ᑕᐃᒃᑯᐊ 

ᓂᕈᐊᖅᑕᐅᒃᑲᓐᓂᕋᓱᒃᑐᕕᓂᐅᒐᓗᐊᑦ ᓂᕈᐊᖅᑕᐅᒃᑲᓐᓂᓐᖏᑦᑐᑦ.  ᒪᓕᒐᓕᐅᖅᑎᓕᒫᑦ, ᐱᓗᐊᕐᓗᒋᑦ 

ᒪᓕᒐᓕᐅᖅᑏᑦ ᓄᖅᑲᕕᒍᒪᔪᑦ, ᓄᖅᑲᕕᖕᓂᐊᕐᓂᕐᒥᓄᑦ ᑐᑭᒧᐊᒃᑎᑦᑎᓯᒪᔭᕆᐊᓖᑦ ᐊᒻᒪ ᑐᓴᐅᒪᑦᑎᐊᕐᓗᑎᒃ 

ᖃᓄᐃᓕᐅᕐᓂᐊᕐᓂᕐᒥᖕᓂᒃ ᒐᕙᒪᒃᑯᓐᓃᑦᑐᓃᕈᑎᒃ ᐃᓄᑐᐃᓐᓇᓐᖑᕐᓂᐊᕐᓂᕐᒥᓄᑦ. 

 

10.  (a) ᑲᑎᒪᔩᑦ ᐊᑐᓕᖁᔭᓕᐅᓐᖏᓚᑦ ᐃᑲᔫᑏᑦ, ᑮᓇᐅᔭᖅᑐᕈᑎᕕᓃᑦ ᐊᒻᒪ ᐃᑲᔫᓯᐊᑦ ᐊᑭᓕᐅᑕᐅᖃᑦᑕᖅᑐᑦ 

ᒥᓂᔅᑕᐅᖃᑕᐅᔪᓄᑦ ᑐᕌᖓᔪᑦ ᐃᓗᓕᖏᓐᓂᒃ ᐊᐅᓚᑕᐅᓂᖏᓐᓂᒡᓘᓐᓃᑦ, ᐊᑐᕐᓗᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 33.1(2).  ᑕᐃᒪᐃᒃᑲᓗᐊᖅᑎᓪᓗᒍ, ᒥᓂᔅᑕᐃᑦ ᐃᑲᔫᓯᐊᖅᑖᕆᖃᑦᑕᖅᑕᖏᓐᓅᖓᔪᑦ ᑕᖅᑲᐅᖓ 

ᓴᖅᑭᔮᑦᑎᐊᖁᓪᓗᒋᑦ, ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒥᓂᔅᑕᐃᑦ ᐱᕙᓪᓕᐊᔾᔪᓯᖏᓐᓄᑦ ᐅᖃᓕᒫᒐᑦ ᐃᓗᓕᖏᓐᓃᑦᑐᑦ 

ᓈᓴᐅᑎᓖᑦ 4, 5 ᐊᒻᒪ 6 ᓅᑕᐅᖁᓪᓗᒍ ᓯᕗᓕᖅᑎᐅᑉ ᑎᑎᕋᕐᕕᐊᓂᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

(b) ᑲᑎᒪᔩᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᖁᓪᓗᒍ ᐋᖅᑭᒋᐊᖅᑕᐅᓂᖓ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 38(1) ᐊᓯᔾᔨᖅᑕᐅᔪᓐᓇᕐᓂᐊᕐᒪᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᐋᖅᑭᒃᓱᖅᓯᒪᓂᖓ, ᒫᓐᓇ ᒪᕐᕉᖕᓂᒃ ᒥᓂᔅᑕᑕᖃᕐᒪᑦ ᐊᒻᒪ ᒪᕐᕉᖕᓂᒃ ᒪᓕᒐᓕᐅᖅᑎᑐᐃᓐᓈᖕᓂᒃ, ᐅᖃᖅᑎ 

ᐃᒃᓯᕙᐅᑕᐅᓪᓗᓂ.  ᓄᓇᑦᓯᐊᕐᒥᐅᑦ ᑕᒪᑐᒥᖓ ᐋᖅᑭᒋᐊᖅᓯᓂᕐᒥᒃ ᐊᑐᓕᖅᑎᑦᑎᓚᐅᖅᑐᑦ ᒥᓂᔅᑕᐃᑦ 

ᐃᑲᔫᓯᐊᖏᑦᑕ ᐊᐅᓚᑕᐅᓂᖏᑦ ᓄᒃᑎᖅᑕᐅᖕᒪᑕ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

11.  (a) ᑲᑎᒪᔩᑦ ᐊᔾᔨᐸᓗᖏᓐᓂᒃ ᐊᑐᓕᖅᑎᑦᑎᖁᔨᔪᑦ ᒪᓕᒐᓕᐅᕐᕕᖕᒥᒃ, ᒪᓕᒃᓴᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐊᑐᓕᖅᑕᖏᑦ, ᐊᔪᕐᓇᓐᖏᑦᑕᕌᖓᑦ, ᒪᓕᒐᓕᐅᖅᑏᑦ ᐃᖅᑲᓇᐃᔮᖓ ᐃᓚᔮᕇᖕᓄᑦ ᑐᓐᖓᓇᕐᓂᖅᓴᐅᖁᓪᓗᒋᑦ. 

 

(b) ᓄᓇᕗᑦ ᒐᕙᒪᒃᑯᑦ ᐊᑐᐊᒐᖓᑦ ᐃᖅᑲᓇᐃᔭᖅᑏᑦ ᕿᑐᕐᖓᖃᖅᐸᑕ ᐸᐃᕆᕕᖕᓄᑦ ᐊᑭᓕᐅᑎᓂᒃ 

ᐅᑎᖅᑎᑦᑎᔪᓐᓇᕐᓂᖏᑦ, ᓇᓕᖅᑲᑲᕐᓗᑎᒃ, ᖁᕝᕙᓯᖕᓂᖅᐹᖅ $45 ᐅᓪᓗᖅ ᐊᑕᐅᓯᖅ ᐃᖅᑲᓇᐃᔮᖅ 

ᐱᔾᔪᑎᒋᓗᒍ ᐃᖏᕐᕋᔭᖕᓂᖅᐸᑦᖅ.  ᐊᒻᒪ, ᒪᓕᒐᓕᐅᕐᕕᒃ ᐱᔪᒪᒍᑎᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ 

ᐊᑭᑦᑐᕆᐊᖁᓪᓗᒍ ᓇᔪᒐᕆᑲᐃᓐᓇᖅᑕᓄᑦ ᐊᓐᓄᕌᓄᓪᓗ ᐅᐊᓴᐃᑎᑦᑎᓂᕐᒧᑦ ᐊᑭᓕᐅᑕᐅᖃᑦᑕᖅᑐᑦ. 

(c) ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᐃᓚᔮᕇᖕᓄᑦ ᑐᓐᖓᓇᕐᓂᖅᓴᐅᔪᓂᒃ ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᖁᓪᓗᒋᑦ 

ᐊᑐᓕᖅᑎᑦᑎᓗᑎᒡᓗ ᑲᑎᒪᔨᓕᕆᔨᒃᑯᑦ, ᐊᒻᒪ ᑕᒪᒃᑯᐊ ᐸᐃᕆᔨᖃᕐᓂᕐᒧᑦ ᐃᑲᔫᑏᑦ ᐅᖓᑕᐅᑎᓐᖏᓪᓗᑎᒃ 

ᓄᓇᕗᑦ ᒐᕙᒪᒃᑯᑦ ᐅᕝᕙᓘᓐᓃᑦ ᐃᓂᒻᒥᓂᕿᔪᓄᑦ ᐊᑭᓕᐅᑕᐅᖃᑦᑕᖅᑐᓂᒃ. 

 

12. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒪᓕᒐᓕᐅᕐᕕᒃ ᑕᖅᑲᒃᑯᓄᖓ ᒪᑐᐃᖓᓂᖅᓴᐅᖁᒧᑦ ᒪᓕᒃᓴᖁᓪᓗᒋᑦ ᐊᑐᓕᖁᔭᕐᓂᒃ 

ᒪᒃᐱᖅᑐᒐᖅ 18 ᐊᒻᒪ 19−ᒥ ᓄᓇᑦᓯᐊᕐᒥᐅᑦ 2018−ᒥ ᐅᓂᒃᑳᓕᐊᕆᓚᐅᖅᑕᖏᓐᓂᒃ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ.  ᐊᑐᓕᖁᔭᖅᑎᒍᑦ ᐊᓯᔾᔨᖅᑕᐅᖁᔨᔪᑦ ᓂᕈᐊᖅᑕᐅᒪᕕᖕᒥ ᐃᑲᔫᓯᐊᓃᑦᑐᑦ, 

ᒪᓕᒐᓕᐅᖅᑏᑦ ᐃᖃᓗᖕᓂ ᓂᕈᐊᖅᑕᐅᓯᒪᔪᑦ, ᒪᓕᒐᓕᐅᖅᑏᑦ ᐃᖃᓗᖕᒥᐅᑕᐅᓐᖏᑦᑐᓂᒃ ᑭᒡᒐᖅᑐᐃᔪᑦ ᐃᖃᓗᖕᓂ 

ᓄᓇᖃᕐᓂᕋᖅᑐᑦ ᐊᑭᓕᖅᑕᐅᓂᐊᕈᑎᒃ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᔾᔪᑎᓄᑦ ᐃᑲᔫᑎᓂᒃ, ᐊᒻᒪ ᒥᓂᔅᑕᐃᑦ 

ᐊᑭᓕᖅᓱᖅᑕᐅᓂᖏᓐᓄᑦ ᐅᖃᓕᒫᒐᑎᒍᑦ ᐱᔭᒃᓴᖅᑖᖑᓯᒪᔪᑦ ᓄᒃᑎᖅᑕᐅᓗᑎᒃ ᑕᖅᑲᒃᑯᓄᖓ ᐊᒻᒪ ᖃᔅᓯᓂᒃ 

ᐊᑭᓕᖅᓱᖅᑕᐅᖕᒪᖔᖏᑦ ᒪᓕᒐᓕᐅᖅᑏᑦ ᓴᖅᑭᔮᕐᓂᖅᓴᐅᖁᓪᓗᒋᑦ. 

 

13. ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 28(1) ᐱᔪᓐᓇᕐᓂᖅᑖᖅᑎᑦᑎᔪᖅ ᓄᓇᕗᑦ 

ᒐᕙᒪᒃᑯᑦ ᐃᖏᕐᕋᔭᖕᓂᕐᒧᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ ᖃᐅᑕᒫᖅᓯᐅᑏᑦ ᐊᑭᓕᐅᑕᐅᖃᑦᑕᖅᑐᑦ ᐃᖃᓗᖕᒥᐅᓄᑦ 

ᒪᓕᒐᓕᐅᖅᑎᓄᑦ ᐱᖁᔭᕐᔪᐊᕐᒥᑦ ᐲᖅᑕᐅᖁᓪᓗᒍ. 

 

14.  (a) ᑲᑎᒪᔩᑦ ᖃᐅᔨᒪᒐᓗᐊᖅᑎᓪᓗᒋᑦ ᒥᓂᔅᑕᐃᑦ ᐊᖏᕐᕋᒥᓂᒃ ᐊᑯᓂᐅᓂᖅᓴᖅ ᐊᐅᓪᓚᖅᓯᒪᖃᑦᑕᕐᓂᖏᓐᓂᒃ 

ᐊᒻᒪ ᐃᖏᕐᕋᔾᔪᑎᓂᒃ ᐅᓄᒃᑲᓐᓂᖅᑐᓂᒃ ᐊᑐᒃᑲᓐᓂᕆᐊᖃᕐᓂᖏᓐᓂᒃ, ᐃᓱᒪᖃᖅᑐᒍᑦ ᒫᓐᓇ ᑕᐃᒪᓐᓇ 

ᐋᖅᑭᒃᓯᒪᑎᓪᓗᒍ ᐃᓚᐃᓐᓈᖃᓗᐊᕐᓂᖓᓂᒃ ᒪᓕᒐᓕᐅᖅᑎᑐᐃᓐᓇᕐᓂᒃ.  ᐅᓄᓐᖏᓛᖅ ᐱᖓᓱᐊᖅᑕᕐᓗᒍ 

ᖄᒃᑲᓐᓂᐊᒍᑦ ᐃᖏᕐᕋᔾᔪᑎᑖᖃᑦᑕᕆᐊᓖᑦ ᑲᑎᒪᕐᔪᐊᕐᓂᖅ ᐊᑐᖅᑎᓪᓗᒍ, ᐊᒻᒪ ᑕᒪᓐᓇ ᐊᑭᑦᑑᑕᐅᒃᑲᓐᓂᕋᔭᓐᖏᖢᓂ 

ᒥᓂᔅᑕᐃᑦ ᐊᕐᕌᒍ ᐃᓗᐊᓂ ᐃᖏᕐᕋᔭᒍᓐᓇᕐᓂᖏᑦᑕ ᐃᓚᖏᑦ ᐃᓚᓐᖓᖅᐸᑕ, ᐅᕝᕙᓘᓐᓃᑦ ᐲᕐᓗᒍ 

ᒪᓕᒐᓕᐅᖅᑎᑐᐃᓐᓇᐃᑦ ᐃᑲᔫᓯᐊᖅᑖᕆᔪᓐᓇᖅᑕᖏᑦ ᒥᓂᔅᑕᒥᒃ, ᒥᓂᔅᑕ ᐊᑐᐃᓐᓇᖃᓕᕇᕐᒪᑦ ᒥᓂᔅᑕᐅᑉ 

ᐃᖏᕐᕋᔾᔪᑎᑖᕆᔪᓐᓇᖅᑕᖏᓐᓂᒃ ᐅᕝᕙᓘᓐᓃᑦ ᑕᒪᒃᑮᖕᓂᒃ. 

 

(b) ᑲᑎᒪᔩᑦ ᐅᒃᐱᕆᔭᖃᕐᒥᔪᑦ ᐅᒃᐱᕆᔭᖃᕐᒥᔪᑦ ᐃᖏᕐᕋᔭᖕᓂᕐᒧᑦ ᑐᕌᖓᔪᑦ ᐊᑐᕈᒫᕐᓂᐊᖅᑐᑦ ᐊᑕᐅᓯᕐᒦᑉᐸᑕ 

ᓇᓖᕌᕐᕕᒃᓴᖃᕐᓂᖅᓴᐅᓂᐊᕐᓂᖏᓐᓂᒃ.  ᑕᐃᒪᐃᓕᖓᒃᐸᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓄᑖᓂᒃ ᐊᑐᐊᒐᕐᓂᒃ 

ᐋᖅᑭᒃᓱᐃᔪᓐᓇᖅᑐᑦ ᐃᖏᕐᕋᔾᔪᑎᓂᒃ ᐋᖅᑭᒃᓯᓗᑎᒃ ᐊᐅᓚᑕᐅᕙᒃᑐᑎᑐᑦ ᒪᓕᒐᓕᐅᕐᕕᒡᔪᐊᕐᓂ ᒪᓕᒐᓕᐅᖅᑏᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑎᒪᔨᖏᑎᑐᑦ, ᑖᒃᑯᐊ ᑕᒪᒃᑯᓂᖓ ᐊᐅᓚᑦᓯᔨᐅᖃᑦᑕᕐᒪᑕ. 

1.0 ᐱᖁᔭᕐᔪᐊᑦ, ᑲᒥᓴᓇᐃᑦ ᐊᒻᒪ ᐱᔭᒃᓴᖏᑦ ᒪᓕᒐᖅᑎᒎᖅᑐᑦ 

 

1.1 ᓈᓴᐅᑎᓕᒃ 37 ᐱᖁᔭᕐᔪᐊᑉ ᐃᓗᐊᓃᓄᑦᑐᖅ ᒪᓕᒐᓕᐅᕐᕕᐅᑉ ᐅᖃᖅᑎᖓᓂᒃ ᐱᔪᓐᓇᕐᓂᖅᑖᖅᑎᑦᑎᕗᖅ 

ᓴᖅᑭᑦᑎᔪᓐᓇᕐᓂᕐᒥᒃ, ᐅᖃᖃᑎᒋᓚᐅᖅᖄᕐᓗᓂᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ, ᐃᒻᒥᒃᑰᖅᑐᓂᒃ ᑲᑎᒪᔨᓂᒃ 

ᕿᒥᕐᕈᓇᖕᓂᐊᖅᑐᓂᒃ ᐊᒻᒪ ᐊᑐᓕᖁᔭᓕᐅᕐᓂᐊᖅᑐᓂᒃ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ, 

ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒃ.  ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ, ᒫᔾᔨ 27, 

20019-ᖑᑎᓪᓗᒍ, ᓯᕗᓪᓕᖅᐹᖅ ᑲᑎᒪᔩᑦ ᐅᓂᒃᑲᓂᒃ ᑐᓂᓯᓚᐅᖅᓯᒪᔪᑦ, ᐊᒻᒪ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓪᓗᓂ ᑎᓯᐱᕆ 8, 2009−ᒥ.  ᓯᑎᐱᕆ 24, 2018−ᒥ, ᐅᖃᖅᑎ ᔫᓯᐱ ᐃᓄᒃ 

ᓇᓗᓇᐃᖅᓯᓚᐅᖅᒪᔪᖅ ᑎᓴᒪᓂᒃ ᑎᒃᑯᐊᖅᓯᓚᐅᕐᓂᕋᖅᖢᓂ ᐃᒻᒥᒃᑰᖅᑐᓂᒃ ᑲᑎᒪᔨᓂᒃ ᕿᒥᕐᕈᓇᖕᓂᐊᖅᑐᓂᒃ 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ, ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᐃᑲᔫᓯᐊᖏᓐᓂᒃ. (ICRMIAEB). 

 

 
1.2 ᑲᑎᒪᔩᑦ ᕿᒥᕐᕈᓇᒃᑎᐅᓂᐊᖅᑐᑦ 

 

ᑲᑎᒪᔨᓄᑦ ᐃᒃᓯᕙᐅᑕᕆᔭᐅᔪᖅ ᐃᖅᑲᖅᑐᐃᔨ ᐆᓪ ᑏ. ᔮᓐᔅᑕᓐ.  ᐃᖅᑲᖅᑐᐃᔨ ᔮᓐᔅᑕᓐ ᐅᑭᐅᖅᑕᖅᑐᓄᒥ 

ᒪᓕᒐᕐᓂᐊᖅᑎᐅᓕᕆᐊᓚᐅᖅᓯᒪᔪᖅ 1974−ᒥ.  ᑯᐃᓐ ᒪᓕᒐᕐᓂᐊᖅᑎᖏᓐᓄᑦ ᑎᒃᑯᐊᖅᑕᐅᓚᐅᖅᓯᒪᔪᖅ 1992−ᒥ, 

ᐊᒻᒪ ᐃᖅᑲᖅᑐᐃᔨᒋᔭᐅᓚᐅᖅᓯᒪᓪᓗᓂ ᓄᓇᕗᑦ ᐃᖅᑲᖅᑐᐃᕕᐊᓂᑦ 202−ᒥᑦ ᓄᖅᑲᕕᖕᓂᕐᒥᓄᑦ ᑎᑭᓪᓗᒍ 2015−ᒥ.  

ᓄᓇᕗᑦ ᐃᖅᑲᖅᑐᐃᕕᐊᓂ ᐃᖅᑲᖅᑐᐃᔨᐅᑉ ᑐᖏᓕᕆᓚᐅᖅᑕᖓᑦ ᑕᐃᒪᓐᖓᓂᑦ ᑎᓯᐱᕆ 2016−ᒥᓂᑦ. 

 

ᐊᓯᖏᑦ ᑲᑎᒪᔨᐅᖃᑕᐅᔪᑦ ᓈᓐᓯ ᖃᕆᑕᖅ−ᓕᓐᑎᐅᓪ, ᑮᑦ ᐲᑐᓴᓐ ᐊᒻᒪ ᕌᓂ ᑳᒻᐳᓪ. 

 

ᓈᓐᓯ ᖃᕆᑕᖅ−ᓕᓐᑎᐅᓪ ᓄᓇᕗᒻᒥᒃ ᑭᒡᒐᖅᑐᐃᓪᓗᓂ ᒪᓕᒐᓕᐅᕐᕕᒡᔪᐊᕐᒥ ᐃᓚᒋᔭᐅᖃᑕᐅᓚᐅᖅᑐᖅ 1997-ᒥᑦ 

2008−ᒧᑦ ᑎᑭᖢᒍ, ᐊᒻᒪ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ (ᑲᓇᑕ) ᐊᖓᔪᖅᑳᕆᔭᐅᓚᐅᖅᖢᓂ 2016-ᒥᑦ 

2018−ᒧᑦ ᑎᑭᖢᒍ.  ᖃᕆᑕᖅ−ᓕᓐᑎᐅᓪ ᐊᑕᐅᓯᐅᓐᖏᑦᑐᓂᒃ ᐊᖓᔪᖅᑲᐅᑏᑦ ᐃᓂᖏᓐᓃᖃᑦᑕᖅᓯᒪᔪᖅ ᐊᕐᕕᐊᓂ, 

ᐊᒻᒪ ᓄᓇᓕᖕᓂ ᐊᔾᔨᒌᓐᖏᑦᑐᓂᒃ ᐊᑐᖅᖢᓂ ᐃᑲᔪᖃᑦᑕᖅᓯᒪᓪᓗᓂ.  ᖃᕆᑕᖅ−ᓕᓐᑎᐅᓪ ᒫᓐᓇ ᑲᑎᒪᔨᐅᖃᑕᐅᔪᖅ 

ᑲᓇᑕᒥ ᐅᑭᐅᖅᑕᖅᑐᒥᒃ ᖃᐅᔨᒪᔨᑕᕐᓄᑦ. 

 

ᑮᑦ ᐲᑐᓴᓐ ᓄᓇᕗᑦ ᒪᓕᒐᓕᐅᕐᕕᐊᓂ ᒪᓕᒐᓕᐅᖅᑎᐅᓯᒪᔪᖅ ᑭᒡᒐᖅᑐᐃᓪᓗᓂ ᐃᖃᓗᒃᑑᑦᑎᐊᕐᒥᒃ, 2004−ᒥᑦ 

ᓄᖅᑲᕕᖕᓂᕐᒥᓄᑦ 2017−ᒧᑦ ᑎᑭᖢᒍ.  ᒥᔅᑐ ᐲᑐᓴᓐ ᐊᑯᓂᐅᓂᖅᐹᖅ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓚᐅᑐᖅ.  

ᐊᑕᓯᐅᓐᖏᑦᑐᓂᒃ ᒥᓂᔅᑕᖃᕐᕕᖕᓃᓚᐅᕐᒥᔪᖅ, ᐃᓚᓕᐅᖢᒍ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒪᓕᒐᓕᕆᓂᕐᒧᑦ 

ᐊᒻᒪ ᐃᓱᒪᖅᓱᖅᓂᕐᒥᒃ ᑐᓐᖓᕕᓖᑦ ᑎᒥᖁᑎᖏᓐᓄᑦ.  ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓚᐅᕋᓂ ᓱᓕ, ᒥᔅᑐ ᐲᑐᓴᓐ 

ᐃᖃᓗᒃᑑᑦᑎᐊᕐᒥ ᒪᐃᔭᐅᓯᒪᔪᖅ ᐊᒻᒪ ᑎᑎᕋᖅᑎ−ᑮᓇᐅᔭᓕᕆᔨᐅᓯᒪᓪᓗᓂ ᕿᑎᕐᒥᐅᑦ ᑯᐊᐳᕇᓴᖏᓐᓄᑦ. 

 

ᕌᓂ ᑳᒻᐳᓪ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒧᑦ ᐃᑲᔪᖅᑎᐅᓯᒪᔪᖅ 2003−ᒥᓂᑦ ᓄᖅᑲᕕᖕᓂᕐᒥᓄᑦ ᑎᑭᖢᒍ 

2015−ᒥ.  ᐃᑲᔪᖅᑎᐅᓱᖓᖅᖢᓂ, ᑲᒪᔨᓪᓗᐊᑕᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᓐᓂᒃ.  

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑎᑎᕋᕐᕕᐊᓅᓚᐅᓐᖏᓐᓂᕐᒥᓂ 1985−ᒥ, ᒥᔅᑐ ᑳᒻᐳᓪ ᐊᑕᐅᓯᐅᓐᖏᑦᑐᓂ ᓄᓇᕗᒻᒥ 

ᓄᓇᓕᖏᓐᓂ ᐃᖅᑲᓇᐃᔭᖃᑦᑕᖅᓯᒪᔪᖅ ᓂᐅᕕᖅᑎᒃᑯᑦ ᓂᐅᕕᕐᕕᖏᓐᓂ ᐊᖓᔪᖅᑳᖑᓪᓗᓂ.  ᒥᔅᑐ ᑳᒻᐳᓪ ᒫᓐᓇ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑲᑎᒪᔨᐅᖃᑕᐅᔪᖅ. 

 

 

1.3 ᐱᔭᒃᓴᖏᑦᑕ ᒪᓕᒐᖏᑦ 

 

ᑲᑎᒪᔩᑦ ᐱᔭᒃᓴᖏᑦᑕ ᒪᓕᒐᖏᑦ ᐅᑯᓄᖓ ᐊᑭᑦᑕᑕᖅᑎᑕᐅᓯᒪᕗᑦ ᐅᐃᒍᖓ A−ᒥ. 

 

ᑲᑎᒪᔩᖅ ᐱᔭᒃᓴᖅᑖᖅᑎᑕᐅᓯᒪᕗᑦ ᐅᑯᓄᖓ ᑐᕌᖓᔪᓂᒃ ᐊᑐᓕᖁᔭᓕᐅᕐᓂᐊᕐᓂᕐᒥᒃ: 

(a) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᒻᒪ ᓂᕈᐊᖅᑕᐅᓯᒪᔪᑦ ᑮᓇᐅᔾᔭᒃᓵᖏᓐᓂᒃ ᕿᒥᕐᕈᓗᑎᒃ ᐊᑐᕐᓗᒋᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᐅᐃᒍᖓ C; 

 

(b) ᑖᒃᓰᔭᐃᕝᕕᐅᔪᓐᓇᖅᑐᑦ ᑖᒃᓰᔭᐃᕕᐅᓐᖏᑦᑐᓪᓗ ᐃᑲᔫᓯᐊᑦ, ᐃᓚᓕᐅᓪᓗᒋᑦ ᓂᕈᐊᖅᑕᐅᓯᒪᕕᖏᓐᓂ 

ᐃᑲᔫᓯᐊᖅᑖᕆᖃᑦᑕᖅᑕᖏᑦ, ᐃᓅᔾᔪᑏᑦ ᓂᕆᔾᔪᑎᓪᓗ, ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ ᐊᒻᒪ ᐃᒡᓗᓄᑦ 

ᐃᑲᔫᓯᐊᑦ; 

 

(c) ᓄᖅᑲᕕᖕᓂᕐᒧᑦ ᐃᑲᔫᑏᑦ; 

 

(d) ᐊᑯᓐᓂᖅᓱᕐᓂᕐᒧᑦ ᐃᑲᔫᑏᑦ; 

 

(e) ᐃᑲᔫᑏᑦ, ᑮᓇᐅᔭᖅᑐᕈᑎᕕᓃᑦ ᐊᒻᒪ ᐃᑲᔫᓯᐊᑦ ᐊᑭᓕᐅᑕᐅᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᑐᕐᓗᒍ ᐃᓚᕈᓯᐊ ᓈᓴᐅᑎᓕᒃ 33.1(2) ᐱᖁᔭᕐᔪᐊᑉ ᐃᓗᐊᓃᑦᑐᖅ; ᐊᒻᒪ 

 

(f) ᐊᓯᖏᑦ ᐊᑭᓕᐅᑕᐅᖃᑦᑕᖅᑐᑦ ᐊᒻᒪ ᐃᑲᔫᓯᐊᖅᑖᖑᔪᓐᓇᖅᑐᑦ ᒪᓕᒐᓕᐅᖅᑎᓄᑦ; 

 

(g) ᑮᓇᐅᔭᖅᑐᓗᐊᓐᖏᑦᑐᑦ ᐃᑲᔪᖅᓲᑕᐅᒃᑲᓐᓂᕈᓐᓇᖅᑐᑦ ᒪᓕᒐᓕᐅᖅᑎᓄᑦ ᓯᖓᐃᔪᓄᑦ ᐅᕝᕙᓘᓐᓃᑦ 

ᒥᑭᑦᑑᑎᓂᒃ ᕿᑐᕐᖓᓖᑦ, ᓲᕐᓗ ᐸᐃᕆᕕᒃᑎᒍᑦ ᐊᒻᒪ ᕿᑐᕐᖓᖅᑖᓵᕐᓂᖏᓐᓄᑦ ᓄᖅᑲᖓᓚᐅᑲᒍᑏᑦ; 

 

(h) ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦᑕ ᐊᒃᑐᖅᑕᐅᓂᖏᑦ ᒫᓐᓇᕈᓘᓚᐅᖅᑐᖅ ᑲᓇᑕᐅᑉ ᐃᓐᑲᒻ ᑖᒃᓯᓕᕆᓂᕐᒧᑦ 

ᐱᖁᔭᕐᔪᐊᖓ ᐊᓯᔾᔨᖅᑕᐅᓚᐅᖅᑎᓪᓗᒍ, ᐊᑐᐃᓐᓇᕈᖅᑎᑕᐅᓚᐅᖅᑐᑦ ᐱᖁᔭᒃᓴᖅ C-63, ᐊᒻᒪ ᑯᐃᓐᒧᑦ 

ᐊᖏᖅᑕᐅᓚᐅᖅᑐᒧᑦ ᑎᓯᐱᕆ 14, 2017−ᒥ; 

 

(i) ᑕᖅᑲᐅᖓ ᐅᓂᒃᑲᐅᓯᖃᖃᑦᑕᕐᓂᖅ ᓴᖅᑭᑦᑎᖃᑦᑕᕐᓂᕐᓗ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, 

ᐃᑲᔫᑎᖏᓐᓂᒃ, ᑮᓇᐅᔭᖅᑐᕈᑎᕕᓂᕐᓂᒃ ᐊᒻᒪ ᐃᑲᔫᓯᐊᓂᒃ ᓈᒻᒪᒃᑲᓗᐊᕐᒪᖔᖏᑦ; 

 

(j) ᓂᕈᐊᖅᑕᐅᓯᒪᕕᖕᓂ ᐃᓅᔾᔪᑎᓄᑦ ᐊᑭᓕᐅᑏᑦ ᒫᓐᓇ ᐊᑭᓕᖅᓱᖅᑕᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ 

ᐊᓯᔾᔨᖅᑕᐅᖁᓪᓗᒍ, ᐊᑐᕐᓗᒍ ᐱᖁᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 31(3) ᐊᒻᒪ ᐊᑭᑦᑐᕆᐊᕐᓗᒍ; 

 

(k) ᒪᓕᒐᓕᐅᖅᑏᑦ ᐃᖃᓗᖕᓂ ᓄᓇᖃᖅᑐᑦ ᐃᓅᔾᔪᑎᓂᒃ ᐊᑭᓕᖅᓱᖅᑕᐅᖃᑦᑕᕐᓂᖏᑦ ᓈᒻᒪᒃᑲᓗᐊᕐᒪᖔᖏᑦ; 

ᐊᒻᒪ 

 

(l) ᐱᖁᔭᕐᔪᐊᖅᑎᒍᑦ ᐃᖏᕐᕋᔭᖕᓂᕐᒧᑦ ᐃᑲᔫᑏᑦ ᐊᓯᔾᔨᖅᑕᐅᖁᓪᓗᒍ, ᐊᑐᕐᓗᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 30, ᐊᐅᓚᑕᐅᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᖃᖓᑦᑕᐅᑎᑖᕈᓐᓇᕈᑏᑦ ᒪᓕᒃᓯᒪᖕᒪᑕ 

ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᓕᐅᕐᕕᐊᓄᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᓐᓄᑦ ᒪᓕᒐᓕᐅᖅᑎᕐᔪᐊᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

2.0 ᕿᒥᕐᕈᓇᖕᓂᐅᑉ ᐱᕙᓪᓕᐊᔾᔪᓯᐊ 

 

ᐊᒃᑑᐸ 2-ᒥ ᐊᒻᒪ 4−ᒥ, 2018−ᖑᑎᓪᓗᒍ, ᐃᒃᓯᕙᐅᑕᖅ ᑲᑎᖃᑎᖃᓚᐅᖅᓯᒪᔪᖅ ᔮᓐ ᑯᐊᒃᒥᒃ, ᒪᓕᒐᓕᐅᕐᕕᖕᒧᑦ 

ᑎᑎᕋᖅᑎ, ᐋᓕᒃᔅ ᐹᓪᕗᐃᑦ, ᐊᖓᔪᖅᑳᕆᔭᐅᔪᖅ ᖃᐅᔨᓴᖅᑎᓄᑦ, ᐊᑐᐊᒐᓕᕆᓂᕐᒧᑦ ᐊᒻᒪ ᐅᖃᓕᒫᒐᖃᕐᕖᑦ 

ᐱᔨᑦᑎᖅᑎᖏᓐᓄᑦ, ᐊᒻᒪ ᒫᒃ ᕉᔅ, ᐊᖓᔪᖅᑳᕆᔭᐅᔪᖅ ᑮᓇᐅᔭᓕᕆᔨᓄᑦ, ᒪᓕᒐᓕᐅᕐᕕᐅᑉ ᐃᒡᓗᖁᑖᓂ ᐃᖃᓗᖕᓂ 

ᐅᓂᒃᑳᕐᕕᐅᔭᖅᑐᖅᖢᑎᒃ.  ᐃᒃᓯᕙᐅᑕᖅ ᐃᔾᔪᔪᓂᒃ ᑐᓴᐅᒪᔾᔪᑎᓂᒃ ᑕᒪᒃᑯᓄᖔᖅᑐᓂᒃ ᑐᓂᔭᐅᓚᐅᖅᓯᒪᔪᖅ. 

ᐃᒃᓯᕙᐅᑕᖅ ᒪᓕᒐᓕᐅᖅᑎᓕᒫᓄᑦ ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᓯᒪᔪᖅ ᐅᓪᓗᓕᖅᓯᒪᔪᒥᒃ ᐊᒃᑑᐸ 2, 2018, 

ᐃᓗᓕᖃᖅᖢᓂ ᑲᑎᒪᔩᑦ ᐱᔭᒃᓴᖏᑦᑕ ᒪᓕᒐᖏᓐᓂᒃ ᐊᒻᒪ ᓂᓪᓕᐅᑎᖃᕐᕕᒋᒍᒥᒋᑦ ᑎᑎᕋᖁᔨᓪᓗᓂ ᔭᓄᐊᕆ 25, 

2019 ᑐᖔᓂ.  ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑏᑦ ᐱᕙᓪᓕᐊᔪᓕᕆᔨᒃᑯᑦ ᑲᔪᖏᖅᓴᐅᑎᓂᒃ ᓴᖅᑭᑦᑎᓚᐅᕐᒥᔪᑦ, 

ᑕᖅᑲᒃᑯᐊ ᓂᓪᓕᐅᑎᒃᓴᖃᕈᑎᒃ ᑎᑎᕋᖁᓪᓗᓂᒋᑦ ᔭᓄᐊᕆ 25, 2019−ᒥ (ᐃᓚᓕᐅᑎᓯᒪᔪᖅ ᐅᐃᒍᖓ A−ᒥ).  

ᑎᑎᖅᑲᑦ ᐊᔾᔨᖏᑦ ᐊᑦᑕᑕᖅᑎᑕᐅᓯᒪᔪᑦ ᐅᐃᒍᖓ B−ᒥ. 

 

ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑕᐅᓪᓗᓂ, ᐃᒃᓯᕙᐅᑕᖅ ᐋᖅᑭᒃᓱᐃᓚᐅᖅᓯᒪᔪᖅ ᑲᑎᒪᔩᑦ 

ᓯᕗᓪᓕᖅᐹᒥᒃ ᑲᑎᒪᓂᕆᓂᐊᖅᑕᖓᓐᓂᒃ ᐊᒃᑑᐸ 17 ᐊᒻᒪ 18, 2018−ᒥ.  ᑲᑎᒪᔩᑦ ᐊᖏᖃᑎᒌᓚᐅᖅᓯᒪᔪᑦ ᖃᓄᖅ 

ᐃᖅᑲᓇᐃᔮᒥᓂᒃ ᐱᓕᕆᐊᖃᕐᓂᐊᕐᒪᖔᕐᒥ ᐊᒻᒪ ᐊᑕᐅᓯᐅᓐᖏᑦᑐᓂᒃ ᓯᕗᕐᖓᓂ ᐃᓱᒪᓕᐅᕈᑎᓂᒃ ᐋᖅᑭᒃᓱᐃᓪᓗᑎᒃ 

ᑲᑎᒪᔨ ᑎᑎᕋᖅᐸᓪᓕᐊᔪᓐᓇᖅᓯᖁᓪᓗᒍ ᓯᕗᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ.  ᑲᑎᒪᔩᑦ ᐊᑐᓂ ᑐᓂᐅᖅᑲᖅᑕᐅᓚᐅᖅᑐᑦ 

ᖃᐅᔨᓴᕐᓂᐊᖅᑕᖏᓐᓂᒃ ᐱᔭᒃᓴᒥᑕ ᐃᓗᓕᖏᑎᒍᑦ ᐊᒻᒪ ᐊᐃᑉᐹᓂ ᑲᑎᒪᓂᖃᒃᑲᓐᓂᓕᓚᐅᖅᖢᑎᒃ ᔭᓄᐊᕆ 6−ᒥ ᐊᒻᒪ 

7-ᒥ, 2019−ᒥ.  ᒪᒥᐊᓇᖅᑑᒐᓗᐊᖅ ᑲᒥᓴᓇ ᖃᕆᑕᖅ−ᓕᓐᑎᐅᓪ ᐋᓐᓂᐊᕐᓂᕐᒧᑦ ᑲᑎᒪᖃᑕᐅᔪᓐᓇᓚᐅᓐᖏᑦᑐᖅ 

ᐃᖃᓗᖕᓂ.  ᑭᖑᕐᖓᓂ ᓄᖅᑲᕐᓂᐊᕐᓂᕐᒥᓂᒃ ᓇᓗᓇᐃᖅᓯᓚᐅᖅᓯᒪᔪᖅ ᐊᒻᒪ ᑲᑎᒪᔩᑦ ᐱᔭᒃᓴᒥᓂᒃ ᐃᓱᓕᑦᑎᓕᖅᖢᑎᒃ 

ᐱᖓᓲᓕᖅᑎᓪᓗᒋᑦ ᑲᑎᒪᔩᑦ. 

 

ᐱᔭᒃᓴᖏᑦᑕ ᐃᓚᒋᓚᐅᖅᑕᖓᑦ ᐅᖃᓪᓚᖃᑎᖃᕐᓂᖅ ᐊᒥᓱᓂᒃ ᒪᓕᒐᓕᐅᖅᑎᓂᒃ.  ᑕᑯᒋᐊᕐᓗᒍ ᐅᐃᒍᖓ B 

ᑕᑯᒋᐊᕈᒪᒍᕕᑦ ᓇᓕᐊᒃ ᒪᓕᒐᓕᐅᖅᑏᑦ ᐅᖃᖃᑎᒋᔭᐅᓚᐅᕐᒪᖔᖏᑦ. 

 

ᑕᖅᑲᓐᖓᑦ ᑎᑎᖅᑲᖅᑖᓚᐅᓐᖏᑦᑐᒍᑦ ᐱᕙᓪᓕᐊᔪᓕᕆᔨᒃᑯᑦ ᑐᒃᓯᕌᖃᓚᐅᕋᓗᐊᖅᑎᓪᓗᑕ. 

 

ᑲᑎᒪᔩᑦ ᑐᑭᓯᒃᑲᓐᓂᕈᑎᓂᒃ ᐅᖃᓕᒫᓚᐅᖅᑐᑦ ᕕᕗᐊᕆ 2018−ᒥ ᐅᓂᒃᑳᓕᐊᕕᓂᕐᓂᒃ ᔫᑳᓐ ᑲᑎᒪᔨᖏᓐᓄᑦ, ᐊᒻᒪ 

ᐊᒃᑑᐸ 2018 ᐅᓂᒃᑳᓕᐊᕕᓂᕐᓂᒃ ᓄᓇᑦᓯᐊᕐᒥ ᑲᑎᒪᔨᖏᓐᓄᑦ, ᐊᒻᒪ ᐊᑑᑎᖃᕐᔪᐊᓚᐅᖅᖢᑎᒃ ᑕᒪᒃᑯᐊ ᐅᓂᒃᑳᑦ 

ᐃᓗᓕᖏᓐᓃᑦᑐᑦ.  ᑲᑎᒪᔩᑦ ᕿᒥᕐᕈᓚᐅᕐᒥᔪᑦ ᔪᓚᐃ 2017−ᒥ ᐅᓂᒃᑳᓕᐊᕕᓂᕐᓂᒃ ᒫᓂᑑᐸᐅᑉ ᐊᒻᒪ ᐳᕆᓐᔅ ᐃᑦᕗᐊᑦ 

ᐊᐃᓚᓐᒥᓐᖔᖅᑐᓂᒃ, ᑭᓯᐊᓂ ᐊᑑᑎᖃᕐᓂᖅᐹᖑᓚᐅᖅᑐᑦ ᔫᑳᓐ ᐊᒻᒪ ᓄᓇᑦᓯᐊᕐᒥᐅᑦ ᐅᓂᒃᑳᓕᐊᕕᓂᖏᑦ.  ᑕᒪᒃᑮᒃ 

ᐃᓗᓕᖃᓚᐅᖅᑐᑦ ᑎᑎᕋᐅᔭᖅᓯᒪᔪᓂᒃ ᐃᓘᓐᓇᖏᓐᓂᑦ ᒐᕙᒪᖃᕐᕕᖕᓂᓐᖔᖓᖅᑐᓂᒃ ᐅᑭᐅᖅᑕᖅᑐᒥᓗ 

ᒐᕙᒪᖏᓐᓂᓐᖔᖅᑐᓂᒃ.  ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᑎᑎᕋᖅᑎᖓᓐᓂᑦ 

ᐊᒻᒪ ᐃᓗᓕᖃᖃᓯᐅᔾᔨᓯᒪᓪᓗᑎᒃ ᐊᐃᕐᕆᓕ 2018−ᒥ ᒐᕙᒪᖃᕐᕖᑦ ᐊᔾᔨᒌᓐᖏᓐᓂᖏᓐᓂᒃ, ᐊᒻᒪ ᐊᑭᓕᖅᓱᖅᑕᐅᓂᖏᑦ 

ᒪᓕᒐᓕᐅᖅᑏᑦ ᐅᑭᐅᖅᑕᖅᑐᒥ, ᒐᕙᒪᖃᕐᕕᖕᓂ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ ᐊᑭᓕᖅᓱᕐᓂᖏᓐᓂᒃ, ᐊᒻᒪ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᓯᖏᓐᓄᓪᓗ ᒪᓕᒐᓕᐅᕐᕕᖕᓄᑦ ᓂᕈᐊᖅᑕᐅᓯᒪᔪᑦ ᐊᑭᓕᖅᓱᖅᑕᐅᓂᖏᓐᓂᒃ.  ᐊᐃᒍᓕᖅᑕᐅᓯᒪᕗᖅ 

C−ᒥ ᑕᕝᕙᐅᕗᑦ ᑎᑎᖅᑲᑦ ᕿᒥᕐᕈᔭᐅᓚᐅᖅᑐᑦ. 

 

ᑲᒥᓴᐃᑦ ᐃᑲᔫᑕᐅᒃᑲᓐᓂᕈᓐᓇᖅᑐᓂᒃ ᐅᖃᐅᓯᒃᓴᓂᒃ ᐱᓚᐅᕐᒥᔪᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓂᑦ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ.  ᐃᖃᓗᖕᓂ ᔭᓄᐊᕆᒥ ᑲᑎᒪᓚᐅᖅᑎᓪᓗᒋᑦ, ᐃᒃᓯᕙᐅᑕᖅ ᑎᑎᕋᒃᑲᓐᓂᓕᓚᐅᖅᓯᒪᔪᖅ 

ᓯᕗᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ ᐊᒻᒪ ᑎᑎᕋᖅᑎᒧᑦ ᑐᓐᓂᖅᑯᑎᒋᓪᓗᓂᒋᑦ ᒫᔾᔨ 1 ᐃᓱᓕᑦᑕᕐᕕᐊᑕ ᑐᖔᓂ, 

ᑭᖑᓪᓕᕐᒥᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᓕᖅᐸᑕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᒫᕐᓂᐊᖅᑐᓂᒃ. 

3.0 ᒫᓇ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓄᑦ ᐊᒻᒪ ᓂᕈᐊᖅᑕᐅᓯᒪᔪᓄᑦ ᑮᓇᐅᔾᔭᒃᓵᕆᔭᐅᔪᑦ ᐊᑐᕐᓗᒍ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᐅᐃᒍᖓ C 

 

ᒪᓕᒐᓕᐅᖅᑏᑦ ᐊᕐᕌᒍᑕᒫᖅ ᐊᑭᓕᖅᓱᖅᑕᐅᓂᖏᑦ:     $103,323 

 

ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᒃᑲᓐᓂᕐᓂᖏᑦ 

 

ᓯᕗᓕᖅᑎ:        $ 95,198 

ᓯᕗᓕᖅᑎᐅᑉ ᑐᖏᓕᐊ:       $ 87,665 

ᒥᓂᔅᑕ:         $ 80,134 

ᐅᖃᖅᑎ:         $ 80,134 

ᐅᖃᖅᑎᐅᑉ ᑐᖏᓕᐊ:       $ 20,665 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᖃᑕᐅᔪᖅ:     $   5,421 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᒃᓯᕙᐅᑕᖓᑦ:   $   4,669 

ᒪᓕᒐᓕᐅᖅᑎᓕᒫᑦ ᒪᓕᒐᓕᐅᖅᑎᑐᐃᓐᓇᓪᓗ ᑲᑎᒪᔨᖏᑕ ᐃᒃᓯᕙᐅᑕᖓᑦ: $   3,163 

 

 

3.1 ᑯᐃᓐ ᓄᓇᖓᑕ ᒪᓕᒐᓕᐊᕐᕕᒡᔪᐊᖓᑕ ᐋᖅᑭᐅᒪᓂᖏᓐᓂᒃ ᒐᕙᒪᐃᑦ ᐊᑐᖅᐳᑦ ᔫᑳᓐᒥ, ᓄᓇᑦᓯᐊᕐᒥ ᐊᒻᒪ 

ᓄᓇᕗᒻᒥ 

 

ᐅᓂᒃᑲᐅᓯᕆᔭᐅᓂᖓ ᒪᓕᒡᓗᒍ ᐊᒡᒍᖅᑐᖅᓯᒪᓂᖓᓂ 18 ᐊᒻᒪ 19−ᒥ, ᐃᖅᑲᖅᑐᐃᕕᒃᑎᒎᕐᓂᕆᓚᐅᖅᑕᖏᑦ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪ ᑲᓇᑕ (ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ), 2008 NUCJ 11 (CanLII), ᒐᕙᒪᐃᑦ ᐋᖅᑭᒋᐊᕋᒥᒃ 

ᐊᓯᔾᔨᓚᐅᖅᓯᒪᕗᑦ ᔫᑳᓐᒥ ᐊᒻᒪ ᓄᓇᑦᓯᐊᕐᒥ ᐱᔾᔪᑎᒋᓪᓗᒋᑦ ᐊᑕᐅᓯᐅᓐᖏᑦᑐᑦ ᑎᑎᖅᑲᑦ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓂᓐᖔᖅᑐᑦ (ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ) ᑕᒪᒃᑮᒃ ᑲᒥᓴᓇᖏᓐᓄᑦ ᑐᕌᖓᔪᑦ. 

 

ᐊᒃᑑᐸ 9, 1979−ᒥ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᑎᓕᓯᓚᐅᖅᓯᒪᔪᖅ ᑲᒥᓴᓇᒥᒃ ᐊᐃᔫᓂ ᑯᕆᔅᑕᓐᓴᒥᒃ 

ᐊᖏᖅᓯᖁᓪᓗᒍ ᓂᕈᐊᖅᑕᐅᓯᒪᔪᑦ ᐅᖃᐅᓯᖏᓐᓂᒃ ᐃᓘᓐᓇᖏᓐᓄᑦ ᑐᓐᓂᖅᑯᑕᐅᓯᒪᔪᓂᒃ ᑲᒥᓴᓇᐅᑉ 

ᑲᑎᒪᔨᖁᑎᖏᓐᓄᑦ ᐊᑐᖅᖢᒍ ᔫᑳᓐᒥ ᐱᖁᔭᕐᔪᐊᖅ.  ᑕᐃᒪᓐᓇ ᑎᓕᓯᒐᒥ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᑲᒥᓴᓇᒥᒃ 

ᑯᐃᓐ ᑭᒡᒐᖅᑐᖅᑎᖓ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᑕᐃᔭᐅᖔᓕᓚᐅᖅᓯᒪᕗᖅ ᔫᑳᓐᒥ.  ᑎᑎᖅᑲᑎᒍᑦ ᒐᕙᒪᒃᑯᑦ 

ᓯᕗᒃᑲᖅᑕᖅᑎᖓᑦ ᐱᔪᓐᓇᕐᓂᖅᑖᖅᑎᑦᑎᓚᐅᖅᐳᖅ ᐃᒻᒥᓂᒃ ᑕᐃᖃᑦᑕᓕᕐᓗᓂ “ᓯᕗᓕᖅᑎᒥᒃ” ᐊᒻᒪᒥᓂᔅᑕᐃᑦ 

ᑲᑎᒪᔨᖏᑦ “ᒥᓂᔅᑕᓐᖑᕐᓗᑎᒃ”.  ᐊᔾᔨᐸᓗᖏᓐᓂᒃ ᑎᓕᔭᐅᓚᐅᖅᓯᒪᒋᕗᖅ ᓄᓇᑦᓯᐊᕐᒥᐅᑦ ᑲᒥᓴᓇᖓᑦ, ᐊᒻᒪ 

ᒐᕙᒪᐅᔪᑦ ᓴᖅᑭᑕᐅᓚᐅᖅᓯᒪᓪᓗᑎᒃ 1984−ᒥ ᑲᒥᓴᓇ ᒐᕙᒪᒃᑦ ᐃᖅᑲᓇᐃᔭᖅᑎᖏᓐᓂᒃ ᐱᔭᒃᓴᖅᑖᖅᑎᑦᑎᖕᒪᑦ 

ᓂᕈᐊᖅᑕᐅᓯᒪᔪᒧᑦ ᒥᓂᔅᑕᒧᑦ.  

 

ᒪᐃ 25, 1993−ᒥ, ᐃᓄᐃᑦ ᓄᓇᖃᖅᑐᑦ ᓇᐹᖅᑐᖃᓐᖏᑦᑐᒥ ᓄᓇᑦᓯᐊᑉ ᑲᓇᖕᓇᖓᓂ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᖏᓐᓂᒃ ᐊᑎᓕᐅᖃᑎᖃᓚᐅᖅᓯᒪᕗᑦ ᑲᓇᑕᒥᒃ.  ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓗᓇᐃᖅᓯᕗᑦ 

ᓄᓇᑦᓯᐊᑉ ᓱᑯᑦᑎᐊᒍᑦ ᑭᒡᓕᓐᖑᐊᖃᕐᓗᓂ ᓱᑯᑦᑎᐊᓂ ᓄᓇᕗᑖᖃᓕᕐᓂᐊᕐᒪᖔᖓ.  ᐊᐃᕐᕆᓕ 1, 1999−ᒥ, ᑕᒪᓐᓇ 

ᓄᓇ ᓄᓇᕘᓂᕋᖅᑕᐅᓕᓚᐅᖅᓯᒪᕗᖅ, ᐊᑐᖅᖢᒍ ᓄᓇᕗᑦ ᐱᖁᔭᕐᔪᐊᖓ, S.C. 1993, c. 28.  ᔫᑳᓐ ᐊᒻᒪ 

ᓄᓇᑦᓯᐊᕐᒥ ᐊᔾᔨᐅᓐᖏᓐᓂᖃᖅᖢᓂ, ᓄᓇᕗᑕᖃᓕᕐᒪᑦ ᒐᕙᒪᒃᑯᑦ ᑭᖑᓂᑦᑎᐊᓪᓚᕆᑯᓗᐊᒍᑦ 

ᐱᓐᖑᖅᑎᑕᐅᑲᐅᑎᒋᓚᐅᖅᓯᒪᕗᖅ ᐊᐃᕐᕆᓕ 1, 1999 ᐅᓪᓗᐊᓂ.  ᓄᓇᕗᑦ ᑕᐃᒫᑐᐃᓐᓇᖅ ᓄᓇᑦᓯᐊᖅᑎᑐᑦ 

ᑐᓐᖓᕕᖃᓕᓚᐅᖅᓯᒪᕗᖅ ᐊᒻᒪ ᐱᖁᔭᕐᔪᐊᓕᒫᑦ ᐊᑐᖅᑐᑦ ᓄᓇᑦᓯᐊᕐᒥ ᐊᑎᔭᐅᓚᐅᖅᓯᒪᕗᑦ ᓄᓇᕗᒻᒥᐅᓄᑦ, ᑭᓯᐊᓂ 

ᐊᓯᔾᔨᖅᑕᐅᖕᒪᑕ ᓄᓇᕗᑦ ᒪᓕᒐᓕᐅᕐᕕᐊᓄᑦ. 

3.2 ᐅᑭᐅᖅᑕᖅᑐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᑲᑐᔾᔨᖃᑎᒌᖏᑦ ᐋᔩᖃᑎᒌᒍᓯᖏᑦ 

 

1969−ᖑᑎᓪᓗᒍ ᓄᓇᑦᓯᐊᕐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐋᔩᖃᑎᒌᓯᒋᐊᓚᐅᖅᓯᒪᕗᑦ ᐱᖁᔭᕐᔪᐊᖅ 

ᐊᖏᖅᑕᐅᖕᒪᑦ, ᓴᓐᖏᓂᖅᑖᖅᑎᑕᐅᓪᓗᑎᒡᓗ ᓄᓇᑦᓯᐊᕐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᑲᑐᔾᔨᖃᑎᒌᖏᑦ 

ᐋᔩᖃᑎᒌᖕᓂᖃᕈᓐᓇᕐᓂᕐᒥᒃ ᑭᒡᒐᖅᑐᕐᓗᒋᑦ ᓄᓇᑦᓯᐊᕐᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  ᔫᑳᓐᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐋᔩᖃᑎᒌᖕᓂᖃᓯᒋᐊᓚᐅᖅᑐᑦ 1971−ᒥ. 

 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᓐᖑᖅᑎᑕᐅᓚᐅᖅᓯᒪᔪᑦ ᐊᐃᕐᕆᓕ 1, 1999−ᒥ, ᓄᓇᕗᑦ 

ᐱᓐᖑᖅᑎᑕᐅᑎᓪᓗᒍ ᐊᒻᒪ ᐋᔩᖃᑎᒌᒍᓐᓇᕐᓂᕐᒥᒃ ᐱᔪᓐᓇᐅᑎᑖᖅᑎᑕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ.  ᐋᔩᖃᑎᒌᖕᓂᕐᒧᑦ ᐊᖏᕈᑕᐅᕐᖓᓚᐅᖅᑐᑦ ᐋᖅᑭᒃᓯᕗᑦ ᐅᑭᐅᖅᑕᖅᑐᒥ ᑮᓇᐅᔾᔭᒃᓵᖑᔪᑦ 

ᖁᕝᕙᓯᖕᓂᖅᓴᐅᖁᓪᓗᒋᑦ ᖃᓪᓗᓈᓂᐅᓐᖓᓂᑦ ᐃᓅᔾᔪᑎᓄᑦ ᑮᓇᐅᔭᖅᑐᕈᑏᑦ ᖁᕝᕙᓯᖕᓂᖅᓴᐅᓂᖏᓐᓄᑦ ᐊᒻᒪ 

ᐃᖅᑲᓇᐃᔭᖅᑎᒃᓴᓂᒃ ᑲᔪᖏᖅᓴᐃᒧᑦ ᐅᐸᒐᕐᓂᓐᖏᓐᓂᖓᓗ ᐱᔾᔪᑕᐅᓪᓗᓂ.   

 

ᑭᖑᕐᖓᓂ ᑲᑐᔾᔨᖃᑎᒌᑦ ᐊᖏᕈᑎᖏᑦᑎᒍᑦ ᑮᓇᐅᔾᔭᒃᓵᑦ ᐊᖑᒻᒪᑎᑎᑕᐅᓚᐅᖅᑐᑦ ᖃᓪᓗᓈᑦ ᓄᓇᖓᓐᓄᑦ ᐊᒻᒪ 

ᐃᓅᔾᔪᑏᑦ ᐊᑭᑦᑐᖅᐸᓪᓕᐊᓂᖏᓐᓄᑦ.  2007−ᒥ ᔫᑳᓐᒥᐅᑦ ᐅᓂᒃᑳᖏᑦ ᐅᖃᖅᓯᒪᓚᐅᖅᓯᒪᔪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ ᐊᒃᑐᐃᓂᖃᕆᐊᖃᓐᖏᒻᒪᖔᖏᑦ, 2018 ᐅᓂᒃᑳᖏᑦ ᐃᒪᐃᓕᖓᓚᐅᖅᓯᒪᔪᑦ: 

 

“…ᒪᓕᒐᓕᐅᖅᑏᑦ ᑮᓇᐅᔾᔭᒃᓴᕐᓂᖏᑦ ᐊᓚᓐᖑᐊᕈᓐᓇᓐᖏᑕᕗᑦ ᐱᔾᔪᑎᒋᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓴᕐᓂᕆᖃᑦᑕᖅᑕᖏᑦ.” 

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦᑕ ᐱᒋᐊᕈᑎᖃᓚᐅᖅᑐᖅ ᐊᑐᖅᖢᑎᒃ ᖃᓪᓗᓈᑦ ᓄᓇᖏᓐᓂ 

ᒪᓕᒐᓕᐅᕐᕖᑦ ᐊᑭᓕᖅᓱᐃᖃᑦᑕᕐᓂᖏᑦ ᐃᖅᑲᓇᐃᔭᖅᑎᒥᓂᒃ ᐊᑐᖅᖢᑎᒃ. 

 

 

3.3 ᐊᑭᓕᖅᓱᖅᑕᐅᖃᑦᑕᕐᓂᖏᑦᑕ ᐋᖅᑭᐅᒪᓂᖏᑦ 

 

ᐅᑭᐅᖅᑕᖅᑐᒥ ᒪᓕᒐᓕᐅᕐᕖᑦ ᐊᑭᓕᖅᓱᐃᓂᕆᖃᑦᑕᖅᑕᖏᑦᑕ ᐊᑭᑦᑐᖅᐸᓪᓕᐊᔪᓄᑦ ᐊᖑᒻᒪᑎᑎᑦᑎᓂᖏᑦ 

ᐋᖅᑭᒃᓯᒪᑦᑎᐊᕆᐊᖃᖅᐳᑦ. 

 

ᔫᑳᓐᒥ ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᔪᑦ 2007 ᑲᑎᒪᔩᑦ ᐊᑐᓕᖁᔭᖏᓐᓂᒃ, ᐊᒻᒪ ᑮᓇᐅᔾᔭᒃᓴᐅᑕᐅᔪᑦ 

ᐋᖅᑭᒋᐊᖅᑕᐅᖃᑦᑕᕐᓗᑎᒃ ᐊᐃᕐᕆᓕ 1-ᑕᒫᖅ ᐊᕐᕌᒍᑕᒫᖅ, ᑲᓇᑕᒥ ᓂᐅᕕᖅᐸᒃᑐᑦ ᐊᑭᓕᖃᑦᑕᕐᓂᖏᑦᑕ ᐊᓯᔾᔨᕐᓂᖏᑦ 

ᒪᓕᒡᓗᒋᑦ ᐅᓪᓗᖅᓯᐅᑏᒃ ᒪᕐᕉᒃ ᐊᕐᕌᒍᖏᓐᓂ. 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 35 ᐊᑎᔭᐅᓚᐅᖅᓯᒪᔪᖅ ᓄᓇᑦᓯᐊᕐᒥᑦ ᓇᓗᓇᐃᖅᓯᓯᒪᓚᐅᖅᑐᖅ ᐊᕐᕌᒍᑕᒫᖅ 

ᐊᑭᑦᑐᕆᐊᒃᑲᓐᓂᖃᑦᑕᖁᓪᓗᒋᑦ ᑮᓇᐅᔾᔭᒃᓵᑦ, ᑐᓐᖓᕕᖃᕐᓗᑎᒃ ᓄᓇᕐᔪᐊᕐᒥ ᐊᑭᑦᑐᕆᐊᖅᑕᐅᖃᑦᑕᕐᓂᖏᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ.  2007−ᒥ ᓄᓇᕗᑦ ᑲᑎᒪᔨᖏᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᑕᒪᓐᓇ 

ᐱᐅᓯᖅ ᐊᑐᐃᓐᓇᖁᓪᓗᒍ ᐊᒻᒪ ᐊᖏᖅᑕᐅᓚᐅᖅᓯᒪᓪᓗᓂ ᒪᓕᒐᓕᐅᕐᕕᖕᒧᑦ.  

 

2018−ᒥ ᓄᓇᑦᓯᐊᑉ ᐅᓂᒃᑳᖏᑦ ᐊᑐᓕᖁᔭᓕᐅᖅᓯᒪᓚᐅᖅᑐᑦ ᒪᓕᒐᓕᐅᖅᑏᑦ ᐊᑭᓕᖅᑕᐅᖃᑦᑕᕐᓂᖏᑦ 

ᓄᑖᓐᖑᕆᐊᖅᑕᐅᖃᑦᑕᖁᓪᓗᒋᑦ ᐊᐃᕐᕆᓕ 1−ᑕᒫᖅ ᐊᕐᕌᒍᑕᒫᖅ, ᐊᑐᕐᓗᒋᑦ ᒫᓐᓇ ᔭᓗᓇᐃᒥᐅᑦ ᓂᐅᕕᖅᐸᒃᑐᑦ 

ᐊᑭᑦᑐᖅᐸᓪᓕᐊᓂᖏᑦ ᐅᕝᕙᓘᓐᓃᑦ ᐊᑭᑦᑐᕆᐊᖅᑕᐅᓗᑎᒃ ᐋᔩᖃᑎᖃᕐᓂᒃᑯᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂᒃ, ᓇᓕᐊᑐᐃᓐᓇᖅ ᐊᑦᑎᖕᓂᖅᓴᖅ.  ᑕᐃᒪᐃᓐᓂᖓᓄᑦ, 2007−ᒥ ᑮᓇᐅᔾᔭᒃᓴᕐᓂᐅᔪᑦ ᐱᖓᓱᓂ 

ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ ᐃᓅᔾᔪᑏᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᖑᒻᒪᑏᓐᓇᖅᑐᑦ. 

ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒫᓐᓇ ᐱᖁᔭᕐᔪᐊᕐᒦᑦᑐᖅ ᓈᓵᐅᑎᓕᒃ 35 ᐱᔾᔪᑎᓕᒃ ᐃᓅᔾᔪᑏᑦ ᐊᑭᑦᑐᖅᐸᓪᓕᐊᓂᖏᑦᑕ 

ᐅᓄᕐᓂᖏᑦ ᐊᑐᖅᑕᐅᓗᓂ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓄᑦ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑕ 

ᐃᓗᐊᓃᑦᑐᖅ ᓈᓴᐅᑎᓕᒃ 55(5)(a) ᐊᑐᖅᑕᐅᖏᓐᓇᖁᓪᓗᒍ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑎᒍᑦ. 

 

3.4 ᒪᓕᒐᓕᐅᖅᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᑦᑕ ᖃᐅᔨᓴᖅᑕᐅᓂᖏᑦ 

 

ᒪᓕᒐᓕᐅᖅᑎᓕᒫᑦ ᑮᓇᐅᔾᔭᒃᓵᖏᑦ ᐃᓚᓯᒪᓐᖏᖢᑎᒃ ᓇᓕᖅᑯᐊᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᑮᓇᐅᔾᔭᒃᓴᕐᓂᕆᔭᖏᓐᓄᑦ.  ᖄᒃᑲᓐᓂᐊᒍᑦ ᐊᑭᓕᖅᑕᐅᖃᑦᑕᖅᐳᑦ ᓯᕗᓕᖅᑎ, ᒥᓂᔅᑕᐃᑦ, ᐅᖃᖅᑎ ᐊᒻᒪ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᒃᓯᕙᐅᑕᖏᑦ.  ᒪᓕᒐᓕᐅᖅᑎᓕᒫᑦ ᐊᔾᔨᒌᓐᖏᑦᑐᓂᒃ 

ᖄᒃᑲᓐᓂᐊᒍᑦ ᐃᑲᔫᓯᐊᖃᑦᑕᖅᐳᑦ, ᐅᓄᕐᓂᖏᓪᓗ ᐋᖅᑭᒃᑕᐅᖃᑦᑕᖅᖢᑎᒃ ᐃᑲᔫᓯᐊᖅᑖᖑᕙᒃᑐᑦ ᒪᓕᒐᖏᓐᓂᒃ 

ᒪᓕᒃᖢᑎᒃ.  ᓂᕈᐊᖅᑕᐅᒪᕕᖕᒥ ᐃᑲᔫᓯᐊᖏᑦ ᐃᓚᓕᐅᔾᔭᐅᓯᒪᓐᖏᑦᑐᑦ ᒐᕙᒪᐃᑦ ᖃᐅᔨᓴᖅᑕᐅᓂᕆᔭᖏᓐᓂ 

ᐅᐃᒍᖓᓂ C. 

 

ᑖᒃᑯᓇᓂ ᐊᒡᒍᐊᓂ ᐅᖃᐅᑕᐅᓂᖏᑦ ᒪᓕᒡᓗᒋᑦ, ᑲᑎᒪᔩᑦ ᐃᓱᒪᖃᖅᑐᑦ ᑖᓐᓇ ᐃᑲᔫᓯᐊᖅ ᑮᓇᐅᔾᔭᒃᓵᖏᓐᓄᑦ 

ᐃᓚᓯᒪᓐᖏᑦᑐᓄᑦ ᐃᓚᒋᔭᐅᖃᑕᐅᔭᕆᐊᖃᕋᓱᒋᓪᓗᓂᔾᔪᒃ. 

 

ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᑦ 

 

ᒪᓕᒐᓕᐅᖅᑎᓕᒫᑦ ᑮᓇᐅᔾᔭᒃᓵᖏᑦ ᐃᓚᓯᒪᓐᖏᑦᑐᑦ, ᐊᑐᖅᖢᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 25 ᒫᓐᓇ 

ᐋᖅᑭᒃᑕᐅᓯᒪᕗᖅ $103,323−ᒧᑦ, ᐊᒻᒪ $1,000 ᑖᒃᓰᔭᐃᕕᐅᓐᖏᑦᑐᖅ ᐃᑲᔫᑎ.  ᑕᑯᓂᐊᖅᐳᑎᑦ ᐅᐃᒍᖓᓂ C, 

ᒪᓕᒐᓕᐅᖅᑎᑐᐃᓐᓇᐃᑦ ᑮᓇᐅᔾᔭᒃᓵᖏᑦ ᐱᒋᐊᕈᑎᖃᕈᓐᓇᖅᑐᑦ $127,296−ᒥᑦ ᐋᓪᐴᑕᒥ, ᐊᑦᑎᖕᓂᖃᕈᓐᓇᖅᖢᑎᒡᓗ 

$72,569−ᒧᑦ ᐳᕆᓐᔅ ᐊᑦᕗᐊᑦ ᐊᐃᓚᓐᒥ.  ᔫᑳᓐᒥ, ᑮᓇᐅᔾᔭᒃᓵᑦ ᐱᒋᐊᕈᑎᓖᑦ $77,927−ᒥᑦ ᐊᒻᒪ ᓄᓇᑦᓯᐊᕐᒥ 

$105,513−ᖑᓪᓗᑎᒃ.  ᓄᓇᕗᒻᒥ ᒪᓕᒐᓕᐅᖅᑏᑦ ᑲᓇᑕᓕᒫᒥ ᑕᓪᓕᒪᒋᔭᐅᓪᓗᑎᒃ ᖁᕝᕙᓯᖕᓂᖅᐹᓂᒃ 

ᐊᑭᓕᖅᓱᖅᑕᐅᖃᑦᑕᖅᑐᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᑯᐸᐃᖕᒥ, ᔫᑳᓐᒥ, ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᖄᒃᑲᓐᓂᐊᒍᑦ ᒪᓕᒐᓕᐅᖅᑎᑐᐃᓐᓇᐃᑦ 

ᐊᑭᓕᖅᑕᐅᖃᑦᑕᖅᑐᑦ, ᑖᒃᓰᔭᐃᕕᐅᓯᒪᓐᖏᑦᑐᓂᒃ ᐊᒃᑐᖅᑕᐅᓂᐊᖅᑐᑎᓂᒃ ᐱᖁᔭᕐᔪᐊᕐᒧᑦ C−63−ᒧᑦ.  ᑕᒪᒃᑯᐊ 

ᐅᖃᐅᓯᕆᔭᐅᒃᑲᓐᓂᕐᓂᐊᖅᑐᑦ ᓂᕈᐊᖅᑕᐅᒪᕕᖕᒥ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ ᖃᐅᔨᓴᖅᑕᐅᓕᖅᐸᑕ. 

 

ᓄᓇᑦᓯᐊᕐᒥᐅᑦ ᐅᓂᒃᑳᖏᓐᓃᑦᑐᖅ ᒪᒃᐱᖅᑐᒐᖅ 12, ᐱᔾᔪᑎᓖᑦ ᐊᑭᕋᕇᓐᖑᐊᖅᑕᖃᓐᖏᑦᑐᒥᒃ ᒐᕙᒪᖃᕐᓂᕐᒥᒃ, ᐊᒻᒪ 

ᐅᖃᐅᓰᑦ ᒪᒃᐱᖅᑐᒐᖅ 23−ᒥ ᐊᒻᒪ 24−ᒥ ᐱᔾᔪᑎᖏᓐᓂᒃ ᐱᔾᔪᑎᓖᑦ ᐊᑐᖅᑕᐅᔪᓐᓇᖅᐳᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᓐᓄᑦ, ᐊᒻᒪ ᐊᑐᖅᑕᐅᔪᓐᓇᕆ9ᓗᑎᒃ ᓄᓇᕗᒻᒥ.  ᐅᑯᓄᖓ ᐅᐃᒍᓕᖅᑕᐅᓯᒪᔪᑦ D−ᒥ.  ᑕᒪᒃᑮᒃ 

ᐅᑭᐅᖅᑕᖅᑐᒥ ᒐᕙᒪᖃᕐᕖᒃ ᐊᔾᔨᒌᖕᓂᖃᐅᖅᑐᑦ, ᓲᕐᓗ ᐊᑭᕋᓐᖑᐊᖃᓐᖏᑦᑐᓂᒃ ᒐᕙᒪᖃᕐᓂᖅ, ᓄᓇᖓᑕ ᐊᖏᓂᖓ 

ᐊᒻᒪ ᑲᓇᑕᒥ ᐃᓅᔾᔪᑏᑦ ᖁᕝᕙᓯᖕᓂᖅᐹᖑᓂᖏᑦ. 

 

ᔭᓗᓇᐃᒥ ᐃᓅᔾᔪᑏᑦ ᑮᓇᐅᔭᖅᑐᕐᓂᖏᑦ 10 ᐳᓴᓐᑎᒥᒃ ᖁᕝᕙᓯᖕᓂᖅᓴᐅᔪᑦ ᕙᐃᑦᕼᐅᐊᓯᒥᑦ (ᑎᑎᖅᑲᑦ 

ᐋᖅᑭᐅᑎᒋᔭᐅᓚᐅᖅᑐᑦ ᐅᐃᒍᖓ F−ᒦᑦᑐᖅ) ᐊᒻᒪ ᑕᒪᓐᓇ ᐃᑲᔫᑕᐅᓚᐅᖅᖢᓂ ᖃᓄᐃᒻᒪᑦ ᓄᓇᑦᓯᐊᕐᒥ 

ᒪᓕᒐᓕᐅᖅᑏᑦ ᔫᑳᓐᒥᑦ ᖁᕝᕙᓯᖕᓂᖅᓴᐅᖕᒪᖔᖏᑦᑕ ᑮᓇᐅᔾᔭᒃᓴᖏᑦ.  ᔫᑳᓐ ᐅᓂᒃᑳᓕᐊᕆᔭᕕᓂᖏᓐᓂ ᒪᒃᐱᖅᑐᒐᖅ  

4−ᒥ ᐊᒻᒪ 7-ᒥ, ᐊᑐᖅᑕᐅᓂᑯᕕᓃᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐱᔾᔪᑕᐅᓪᓗᑎᒃ ᔫᑳᓐᒥᐅᑦ ᐊᑦᑎᖕᓂᖅᐹᓂᒃ 

ᐊᑭᓕᖅᓱᖅᑕᐅᔪᑦ, ᐊᒻᒪ ᐅᖓᓯᒌᓗᐊᕐᓂᖏᓐᓄᑦ ᐊᑕᐅᓯᕐᒧᑦ ᐅᓂᒃᑳᒧᑦ ᐃᓕᔪᓐᓇᓚᐅᓐᖏᑕᕗᑦ.  ᑲᑎᒪᔩᑦ 

ᐅᔾᔨᕆᑦᑎᐊᓚᐅᖅᑐᑦ ᓯᕗᓂᒃᓴᒥ ᐊᑭᑦᑐᒃᑲᓐᓂᕆᐊᖃᕐᓂᐊᕐᓂᖏᓐᓂᒃ ᖃᓂᒌᖕᓂᖅᓴᐅᓕᖁᓪᓗᒋᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᑦ ᐱᒋᐊᕐᓗᒍ $101,589. 

 

ᐃᖅᑲᖅᑐᐃᕕᒃᑎᒎᖅᑎᑦᑎᓂᐅᓚᐅᖅᑐᖅ ᐱᔾᔪᑎᓕᒃ:  ᒪᓘᓂ ᐊᒻᒪ ᑕᒑᖅ ᑮᓇᐅᔭᖅᑎᒍᑦ ᑲᑕᖕᓂᖓ, 2008 NUCJ 7 

(CanLII), ᐃᖃᓗᖕᓂ ᐃᓅᓇᓱᐊᕈᑏᑦ ᐱᖓᓱᐊᖅᑕᓪᓗᐊᕐᓗᒍ ᐊᑭᑐᓂᖅᓴᐃᑦ ᔭᓗᓇᐃᒥᓂᑦ.  ᐊᐃᕙᐅᑎᒋᓂᐊᕈᑦᑎᒍᑦ, 

ᓄᓇᕗᒻᒥ ᑮᓇᐅᔾᔭᒃᓵᕆᔭᐅᔪᑦ ᑲᓇᑕᓕᒫᒥ ᖁᕝᕙᓯᖕᓂᖅᐹᖑᔭᕆᐊᖃᕋᓗᐊᖅᑐᑦ, ᐃᓅᔾᔪᑏᑦ ᑮᓇᐅᔭᖅᑐᕈᑎᖏᑦ 

ᖁᕝᕙᓯᖕᓂᖅᓴᑲᓪᓚᓚᕆᐅᓂᖓᓄᑦ.  ᑕᐃᒪᐃᓕᒐᓗᐊᖅᑎᓪᓗᑕ, ᑲᑎᒪᕐᔪᐊᕐᓇᐅᑉ ᐅᓪᓗᖏᑦ ᐊᒻᒪ ᑲᑎᒪᔨᕋᓛᑦ 

ᑲᑎᒪᖃᑦᑕᕐᓂᖏᑦ ᓇᓕᒧᓖᑦ ᐊᓯᖏᓐᓄᑦ ᒐᕙᒪᖃᕐᕕᖕᓂ.  ᑐᓴᐅᒪᔾᔪᑏᑦ ᑎᑎᕋᖅᑎᐅᑉ ᑎᑎᕋᕐᕕᐊᓂ ᐱᓚᐅᖅᑕᕗᑦ 

ᐅᖃᖅᓯᒪᔪᑦ ᑲᑎᒪᕐᔪᐊᕐᓇᐅᑉ ᐅᓪᓗᖏᑦ ᐅᓪᓗᖅᓯᐅᑏᑦ ᐊᕐᕌᒍᖏᑦᑎᒍᑦ ᑲᓇᑕᓕᒫᒥ ᑕᒫᓂ 55−ᖏᓐᓃᖃᑦᑕᖅᑐᑦ.  

ᐊᓐᑎᐅᕆᔪ ᐅᓄᓛᓂᒃ ᐅᓪᓗᓂᒃ ᑲᑎᒪᕐᔪᐊᖃᑦᑕᖅᑐᑦ, ᑕᒫᓂ 82−ᖑᓪᓗᑎᒃ ᐅᓪᓗᖏᑦ, ᔫᑳᓐᒥᐅᑦ ᑕᒫᓂ 

54−ᖏᓐᓃᖃᑦᑕᖅᖢᑎᒃ ᐊᒻᒪ ᓄᓇᑦᓯᐊᖅ ᑕᒫᓂ 41 ᐅᓪᓗᕆᒡᒍᓪᓗᓂᒋᑦ. 

ᓄᓇᕗᒻᒥ ᑲᑎᒪᕐᔪᐊᕐᓇᐅᑉ ᐅᓪᓗᖏᑦ ᑕᒫᓂ 36-ᖏᓐᓃᑉᐸᒃᑲᓗᐊᖅᑎᓪᓗᒋᑦ, ᒪᓕᒐᓕᐅᖅᑏᑦ 44−ᓄᑦ ᐅᓪᓗᓄᑦ 

ᑲᑎᒪᕐᔪᐊᓚᐅᖅᓯᒪᔪᑦ 2018−ᒥ.  ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᑦ 2009−ᒥ ᓄᓇᕗᒻᒥ ᑲᑎᒪᔩᑦ ᐅᓂᒃᑳᖏᑎᒍᑦ 

ᐅᖃᖅᓯᒪᓚᐅᖅᓯᒪᔪᑦ $81,143 ᐊᒻᒪ ᒫᓐᓇᐅᔪᖅ ᑮᓇᐅᔾᔭᒃᓴᐅᑕᐅᔪᑦ ᑕᑯᒍᑦᑎᒍᑦ ᐃᓅᔾᔪᑎᑦ ᑮᓇᐅᔭᖅᑐᕈᑎᖏᑦ 

ᐊᖏᒡᓕᒋᐊᒐᓚᒃᓯᒪᔪᑦ ᑕᐃᔅᓱᒪᓂᓂᑦ. 

 

ᑲᑎᒪᔩᑦ ᐃᓱᒪᖃᖅᑐᑦ ᒫᓐᓇ ᑮᓇᐅᔾᔭᒃᓵᕆᔭᐅᔪᑦ ᐃᓚᓯᒪᓐᖏᑎᓪᓗᒋᑦ ᓱᕐᕋᒃᑕᐅᓐᖏᓪᓗᑎᒃ.  ᒪᓕᒐᓕᐅᖅᑏᑦ 

ᐊᑭᓕᖅᓱᖅᑕᐅᓂᖏᑦ ᒪᓕᒃᓯᒪᕗᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓴᕐᓂᖏᓐᓄᑦ, ᐊᒻᒪ 

ᑕᐃᒪᐃᓐᓂᖓᓄᑦ, ᐃᓱᒪᒋᖃᓯᐅᔾᔭᐅᓯᒪᔪᖅ ᓄᓇᕗᒻᒥ ᐃᓅᔾᔪᑏᑦ ᑮᓇᐅᔭᖅᑐᕐᓂᖏᑦ. 

 

ᖄᒃᑲᓐᓂᐊᒍᑦ ᐊᑭᓕᖅᑕᐅᒃᑲᓐᓂᖃᑦᑕᕐᓂᖏᑦ 

 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 26 ᐱᔪᓐᓇᕐᓂᖅᑖᖅᑎᑦᑎᕗᖅ ᖄᒃᑲᓐᓂᐊᒍᑦ ᐊᑭᓕᖅᑕᐅᒃᑲᓐᓂᕈᓐᓇᖅᖢᑎᒃ 

ᒥᓂᔅᑕᐃᑦ, ᒪᓕᒐᓕᐅᕐᕕᖕᒥ ᑲᒪᔨᐅᔪᑦ ᐊᒻᒪ ᑲᑎᒪᔨᕋᓛᑦ ᑲᑎᒪᔨᓪᓗ ᐃᒃᓯᕙᐅᑕᖏᑦ.  ᓇᓗᓇᐃᖅᓯᓯᒪᔪᖅ 

ᑕᐃᒪᐃᑦᑐᓂᒃ ᐃᖅᑲᓇᐃᔮᓖᑦ ᖄᒃᑲᓐᓂᐊᒍᑦ ᐊᑭᓕᖅᑕᐅᓗᑎᒃ ᐊᑐᕐᓗᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ ᐅᐃᒍᖓ C 

ᓈᓴᐅᑎᓕᒃ 2, ᐃᒪᐃᓕᖓᓪᓗᑎᒃ: 

 

ᓯᕗᓕᖅᑎ:        $ 95,198 

ᓯᕗᓕᖅᑎᐅᑉ ᑐᖏᓕᐊ:       $ 87,665 

ᒥᓂᔅᑕ:         $ 80,134 

ᐅᖃᖅᑎ:         $ 80,134 

ᐅᖃᖅᑎᐅᑉ ᑐᖏᓕᐊ:       $ 20,665 

ᑲᑎᒪᑐᐃᓐᓇᕐᓂᕐᒥ ᐃᒃᓯᕙᐅᑕᐅᖃᑕᐅᔪᖅ:     $   5,421 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᒃᓯᕙᐅᑕᖏᑦ:   $   4,669 

ᒪᓕᒐᓕᐅᖅᑎᓕᒫᑦ ᒪᓕᒐᓕᐅᖅᑎᑐᐃᓐᓇᓪᓗ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ: $   3,163 

 

ᐅᐃᒍᖓ C−ᒥ ᑎᑎᕋᖅᓯᒪᓂᖓ ᒪᓕᒃᖢᒍ, ᓯᕗᓕᖅᑎᓂᑦ ᖁᕝᕙᓯᖕᓂᖅᐹᒥᒃ ᐊᑭᓕᖅᓱᖅᑕᐅᔪᖃᖅᐳᖅ 

$112,791−ᓂᒃ ᓅᕙ ᓯᑰᓯᐊᒥ, ᐊᒻᒪ ᑐᖏᓕᑦᑎᐊᖓ ᑯᐸᐃᖕᒦᖢᓂ $100,849.  ᐊᑦᑎᖕᓂᖅᐹᖅ ᔫᑳᓐᒥ $59,944.  

ᖄᒃᑲᓐᓂᐊᒍᑦ ᐊᑭᓕᖅᑕᐅᓂᖓ ᓄᓇᑦᓯᐊᕐᒥ ᓯᕗᓕᖅᑎᖓᑦ $80,250-ᒦᑦᑐᖅ ᐊᒻᒪ ᓄᓇᕗᒻᒥ ᓯᕗᓕᖅᑎ 

ᐊᑭᓕᖅᑕᐅᓪᓗᓂ $95,198.  ᐅᖃᖅᑎ ᖄᒃᑲᓐᓂᐊᒍᑦ ᐊᑭᓕᖅᑕᐅᓂᖓ ᖁᕝᕙᓯᖕᓂᖅᐹᖅ $80,134 ᓄᓇᕗᒻᒥ ᐊᒻᒪ 

ᐊᑦᑎᖕᓂᖅᐹᖅ ᔫᑳᓐᒦᖢᓂ $29,273. 

 

ᒥᓂᔅᑕᐃᑦ ᓄᓇᕗᒻᒥ ᖁᕝᕙᓯᖕᓂᖅᐹᖑᓪᓗᑎᒃ ᖄᒃᑲᓐᓂᐊᒍᑦ ᐊᑭᓕᖅᑕᐅᖃᑦᑕᖅᑐᑦ $80,134−ᖑᓪᓗᓂ ᐊᒻᒪ 

ᑐᖏᓕᐊ ᑯᐸᐃᖕᒦᖢᓂ $71,778.  ᐊᑦᑎᖕᓂᖅᐹᖅ ᔫᑳᓐᒦᑦᑐᖅ $41,961−ᖑᓪᓗᓂ.  ᓄᓇᑦᓯᐊᕐᒥ ᒥᓂᔅᑕᐅᔪᖅ 

ᐊᑭᓕᖅᑕᐅᖃᑦᑕᖅᑐᖅ $56,472.  ᑕᒪᒃᑯᐊ ᓈᓴᐅᑏᑦ ᑕᑯᓪᓗᒋᑦ ᖄᒃᑲᓐᓂᐊᒍᑦ ᐊᑭᓕᖅᑕᐅᓂᕆᖃᑦᑕᖅᑕᖏᑦ 

ᒥᓂᔅᑕᐃᑦ ᐊᒻᒪ ᐅᖃᖅᑎ ᓄᓇᕗᒻᒦᑦᑐᖅ, ᖁᕝᕙᓯᖕᓂᖅᐹᖑᓪᓗᑎᒃ ᑲᓇᑕᒥ ᐊᒻᒪ ᓯᕗᓕᖅᑎ ᐱᖓᔪᒋᔭᐅᓪᓗᓂ. 

 

ᖄᒃᑲᓐᓂᐊᒍᑦ ᐊᑭᓕᖅᓯᓂᐅᓚᐅᖅᑐᖅ ᑕᐃᔅᓱᒪᓂ 2009−ᒥ ᓄᓇᕗᑦ ᑲᑎᒪᔩᑦ ᖃᐅᔨᓴᐃᓂᖃᖅᑎᓪᓗᒋᑦ 

$83,288−ᖑᓚᐅᖅᑐᖅ ᓯᕗᓕᖅᑎᒧᑦ, $70,109 ᒥᓂᔅᑕᓄᑦ ᐊᒻᒪ $70,109 ᐅᖃᖅᑎᒧᑦ.  ᑕᐃᔅᓱᒪᓂ 2009−ᒥ 

ᖃᓄᐃᒻᒪᑦ ᑕᐃᒪᓐᓇ ᐋᖅᑭᒃᓯᒪᓚᐅᕐᒪᖔᖏᑦ ᓇᓗᓇᖅᑐᖅ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᑲᑎᒪᔩᑦ 

ᐊᑐᓕᖁᔭᓕᐅᖅᑐᖅ ᑕᒪᓐᓇ ᐊᓯᔾᔨᖅᑕᐅᓐᖏᓪᓗᓂ.  ᓄᓇᕗᒻᒥᐅᑦ ᖄᒃᑲᓐᓂᐊᒍᑦ ᐊᑭᓕᖅᓯᒃᑲᓐᓂᖃᑦᑕᕐᓂᖏᑦ 

ᖁᕝᕙᓯᖕᓂᖅᐹᖑᖃᑕᐅᔪᖅ ᑲᓇᑕᒥ, ᐊᒻᒪ ᓇᓗᓇᕈ11ᓃᖅᖢᓂ ᑕᐃᒪᓐᖓᓂᑦ ᑭᖑᓪᓕᕐᒥ ᐅᓂᒃᑳᓕᐅᓚᐅᖅᑎᓪᓗᒋᑦ 

ᖁᕝᕙᕆᐊᖅᐹᓪᓕᕐᓂᖏᑦ ᒥᑭᔫᓂᖓᓂᒃ ᐊᒻᒪ ᐃᓅᔾᔪᑏᑦ ᐊᑭᑦᑐᖅᐸᓪᓕᐊᔪᓄᑦ ᐊᓐᖑᑎᓯᒪᓪᓗᑎᒃ.  ᑲᑎᒪᔩᑦ 

ᐊᑐᓕᖁᔭᓕᐅᒃᑲᓐᓂᕐᒥᔪᑦ ᖄᒃᑲᓐᓂᐊᒍᑦ ᐊᑭᓕᖅᑕᐅᒃᑲᓐᓂᖃᑦᑕᕐᓂᖏᑦ ᓱᕐᕈᒃᑕᐅᖁᓐᖏᖢᒋᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᐅᓯᕆᓯᒪᔭᕗᑦ ᐊᒡᒍᖓ 7−ᒥ ᐊᑖᓂ, ᐊᑐᓕᖁᔭᓕᐅᖅᑐᒍᑦ ᒥᓂᔅᑕᐃᑦ ᑮᓇᐅᔾᔭᒃᓵᖏᑦ, 

ᐃᑲᔫᑎᖏᑦ ᐃᑲᔫᓯᐊᖏᓪᓗ ᐱᔭᒃᓴᖅᑖᖑᖔᖁᓪᓗᑎᒃᑯᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

4.0 ᑖᒃᓰᔭᐃᕕᐅᔪᓐᓇᖅᑐᑦ ᑖᒃᓰᔭᐃᕕᐅᔪᓐᓇᓐᖏᑦᑐᓪᓗ ᐃᑲᔫᑏᑦ:  ᓂᕈᐊᖅᑕᐅᒪᕕᖕᒥ ᐃᑲᔫᑏᑦ, 

ᐃᓅᔾᔪᑎᓄᑦ ᐃᑲᔫᑏᑦ, ᓄᓇᕗᒻᒥ ᐅᑭᐅᖅᑕᖅᑐᒥᐅᑦ ᐃᑲᔫᑎᖏᑦ ᐊᒻᒪ ᐃᒡᓗᒧᑦ ᐃᑲᔫᑏᑦ 

 

4.1 ᑖᒃᓰᔭᐃᕕᐅᔪᓐᓇᓐᖏᑦᑐᑦ ᐃᑲᔫᑏᑦ ᐊᑐᖅᑕᐅᓂᕆᕙᓚᐅᖅᓯᒪᔭᖏᑦ 

 

ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᑦ ᖄᒃᑲᓐᓂᐊᒍᑦ, ᐱᖓᓱᑦ ᒐᕙᒪᖃᕐᕖᑦ ᒪᓕᒐᓕᐅᖅᑎᓂᒃ ᐊᑭᓕᖅᓱᐃᖃᑦᑕᕐᒥᔪᑦ 

ᐅᖃᐅᓯᐅᒋᐊᑐᓐᖏᑦᑐᓂᒃ, ᑖᒃᓰᔭᐃᕕᐅᓐᖏᑦᑐᓂᒃ ᐃᑲᔫᑎᓂᒃ.  ᑯᐸᐃᖕᒥ $17,304−ᖑᔪᖅ, ᔫᑳᓐᒥ $14,984 ᐊᒻᒪ 

ᓄᓇᑦᓯᐊᕐᒥ $7,484-ᖑᓪᓗᓂ ᐅᕝᕙᓘᓐᓃᑦ $14,964, ᓇᓕᐊᑐᐃᓐᓇᐅᓪᓗᓂ ᓇᓕᐊᖕᓂᒃ ᑭᒡᒐᖅᑐᐃᖕᒪᖔᖅᐱᑦ 

ᔭᓗᓇᐃᕝ ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ.  ᓄᓇᑦᓯᐊᕐᒥ ᐅᖃᖅᑎ ᐊᒻᒪ ᒥᓂᔅᑕᐃᑦ ᐱᑎᑕᐅᖃᑦᑕᕐᒥᔪᑦ 

ᐅᖃᐅᓯᐅᒋᐊᑐᓐᖏᑦᑐᒥᒃ ᑭᐱᓐᖑᐃᔭᐃᓂᕐᒧᑦ ᐃᑲᔫᑎᓂᒃ $1,500−ᑐᖅᑐᓂᒃ. 

 

ᐅᐃᒍᖓ C ᓇᓗᓇᐃᖅᓯᓯᒪᕗᖅ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ ᑖᒃᓰᔭᐃᕕᐅᓐᖏᑦᑐᒥᒃ $1,000−ᓂᒃ 

ᐃᑲᔫᓯᐊᖅᑖᓚᐅᕐᓂᖏᓐᓂᒃ ᐊᑐᖅᖢᒍ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 

22.  ᒥᓂᔅᑕᐃᑦ ᑖᒃᓰᔭᖅᑕᐅᓐᖏᑦᑐᒥᒃ ᐅᖃᐅᓯᐅᔭᕆᐊᑐᓐᖏᑦᑐᒥᒃ ᐃᑲᔫᓯᐊᖃᑦᑕᕐᒥᔪᑦ $1,500−ᓂᒃ 

ᑭᐱᓐᖑᐃᔭᐃᔾᔪᑎᓂᒃ.  2018−ᒥ ᔫᑳᓐᒥᐅᑦ ᐅᓂᒃᑳᓕᐊᕆᓚᐅᖅᑕᖏᑕ ᐃᓗᐊᓂ ᒪᒃᐱᖅᑐᒐᖅ 6, ᑮᓇᐅᔭᖅᑐᖅᑐᓄᑦ 

ᐃᑲᔫᓯᐊᑦ ᐊᑭᓕᐅᑕᐅᔪᓐᓇᖅᑎᑕᐅᕗᑦ ᒪᓕᒐᓕᐅᕐᕕᐅᑉ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 39(3).  

ᐅᖃᖅᓯᒪᔪᖅ “ᒪᓕᒐᓕᐅᖅᑎᒧᑦ ᐊᑐᐃᓐᓇᕈᖅᑎᑕᐅᕗᖅ ᑮᓇᐅᔭᖅᑐᕈᑎᓂᒃ ᐊᑭᓕᖅᓯᔪᓐᓇᕐᓂᐊᕐᒪᑦ 

ᒪᓕᒐᓕᐅᖅᑎᐅᓂᕐᒥᒍᑦ ᐱᔭᒃᓴᖓᑕ ᐃᓚᒋᖕᒪᒍ.”  ᑮᓇᐅᔭᖅᑐᕈᑎᓄᑦ ᐃᑲᔫᑏᑦ ᐊᑐᖅᑕᐅᒐᓗᐊᖅᐸᑕ 

ᑎᑎᕋᖅᑕᐅᔾᔮᓐᖏᑦᑐᖅ ᐅᓂᒃᑲᐅᓯᕆᔭᕆᐊᑐᓐᖏᖢᓂᓗ ᐊᒻᒪ ᑖᒃᓰᔭᐃᕕᐅᖃᑦᑕᓐᖏᖢᓂ.  ᑕᐃᒪᐃᑦᑐᓂᒃ 

ᐃᑲᔫᓯᐊᕈᓐᓇᖅᐳᖅ ᐊᑐᖅᖢᒍ ᑲᓇᑕᐅᑉ ᒐᕙᒪᒃᑯᖏᑦᑕ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᖅᑐᖅ ᓈᓴᐅᑎᓕᒃ 

81(2).   

 

ᔫᑳᓐᒥ ᐅᓂᒃᑳᓕᐊᕆᔭᐅᓚᐅᖅᑐᑦ ᐃᓗᐊᓂ ᒪᒃᐱᖅᑐᒐᖅ 7, ᑕᒪᒃᑯᐊ ᐃᑲᔫᓯᐊᑦ ᑖᒃᓰᔭᐃᕕᐅᔪᓐᓇᖅᓯᓚᐅᖅᑐᑦ ᔭᓄᐊᕆ 

1, 2019−ᒥ, ᐱᔾᔪᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᒃᓴᖅ C-63 ᐊᓂᒍᖅᑎᑕᐅᓚᐅᖅᑎᓪᓗᒍ.  ᑕᒪᒃᑯᐊ 

ᐃᑲᔫᑏᑦ ᑖᒃᓯᔭᐃᕕᐅᔪᓐᓇᖅᓯᓂᖓ ᐱᔾᔪᑎᒋᓪᓗᒍ, ᔫᑳᓐᒥᐅᑦ ᐅᓂᒃᑳᖏᑦ ᐅᖃᖅᓯᒪᔪᑦ ᐃᑲᔫᑏᑦ 

ᐊᑭᑦᑐᕆᐊᖅᑎᑕᐅᒃᑲᓐᓂᖅᖢᑎᒃ ᑖᕐᓰᔭᐃᕕᐅᓂᖏᑦ ᐅᑎᖅᑎᑕᐅᖅᑰᔨᓂᐊᕐᒪᑦ.  ᓈᓴᐅᑎᖏᑦ ᐋᖅᑭᒃᓱᖅᑕᐅᓚᐅᖅᑐᑦ 

ᑖᒃᓯᓕᕆᓂᕐᒧᑦ ᓈᓴᐅᓯᕆᔾᔪᑏᑦ ᐊᑐᖅᑕᐅᓪᓗᑎᒃ, 2016 ᑖᒃᓰᔭᐅᑏᑦ ᐊᑭᑐᓂᖏᑦ ᐊᑐᖅᑕᐅᓪᓗᑎᒃ ᐊᑐᓂ 

ᒐᕙᒪᖃᕐᕕᖕᓄᑦ.  ᑕᒪᓐᓇ ᐊᑐᖅᑕᐅᖕᒪᑦ ᓈᓴᐅᑎᖏᑦ ᑭᖑᓪᓕᖅᐹᖅᓯᐅᑏᑦ ᑯᐸᐃᖕᒧᑦ $118,864−ᖑᓚᐅᖅᑐᑦ, 

$124,537 ᓄᓇᑦᓯᐊᕐᒧᑦ ᐊᒻᒪ $97,404 ᔫᑳᓐᒧᑦ.   

 

 

4.2 ᓄᓇᕗᒻᒥ ᓂᕈᐊᖅᑕᐅᒪᕕᖕᒥ ᐃᓅᔾᔪᑎᓄᑦ ᐃᑲᔫᑏᑦ 

 

ᓄᓇᕗᒻᒥᐅᑦ ᒪᓕᒐᓕᐅᖅᑎᖏᑦ $1,000−ᖏᓐᓇᕐᓂᒃ ᑖᒃᓰᔭᐃᕕᐅᓐᖏᑦᑐᓂᒃ ᐃᑲᔫᓯᐊᑐᐃᓐᓇᖃᑦᑕᕋᓗᐊᖅᑎᓪᓗᒋᑦ, 

ᑲᑎᒪᔩᑦ ᕿᒥᕐᕈᓇᒃᖢᑎᒃ ᐊᒻᒪ ᖃᐅᔨᓴᐃᓪᓗᑎᒃ ᐸᐃᑉᐹᕐᓂᒃ ᑐᑭᓯᓚᐅᖅᑐᑦ ᑕᐃᒪᐃᑦᑐᓂᒃ 

ᐃᑲᔫᓯᐊᖅᑖᖃᑦᑕᕐᓂᖏᓐᓂᒃ ᐊᑐᖅᖢᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 31(1)(a).  ᐃᒪᐃᓕᖓᔪᖅ: 

ᓂᕈᐊᖅᑕᐅᒪᕕᖕᒥ ᐃᑲᔫᑏᑦ ᐊᒻᒪ ᑮᓇᐅᔭᖅᑐᕈᑏᑦ 

31. (1) ᐃᑲᔫᑏᑦ ᑮᓇᐅᔭᖅᑐᕈᑎᓪᓗ ᖄᒃᑲᓐᓂᐊᒍᑦ ᑕᐃᔭᐅᓯᒪᔪᑦ ᓈᓴᐅᑎᓕᒃ 27−ᒥᑦ 30−ᒧᑦ, 

(a) ᒪᓕᒐᓕᐅᖅᑎ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᖅᑐᖅ ᐊᖏᕐᕋᖓᓂᑦ ᐅᐸᒐᓱᒃᑕᖓᑕ 

ᐅᖓᓯᖕᓂᖓ ᐊᑐᕐᓗᒍ, ᒪᓕᒐᓕᐅᖅᑎ ᐃᓅᔾᔪᑎᓄᑦ ᐃᑲᔫᑎᑖᕈᓐᓇᖅᑐᖅ ᖃᐅᑕᒫᖅᓯᐅᑏᑦ 

ᓈᓴᐅᑎᖏᑦ ᐊᑐᕈᓐᓇᖅᑐᑦ ᐊᑐᕐᓗᒋᑦ ᒪᓕᒐᓕᐅᖅᑎ ᓂᕈᐊᖅᑕᐅᒪᕕᐊᓂ ᐃᖅᑲᓇᐃᔭᖅᐸᑦ; ᐊᒻᒪ 

(b) ᒪᓕᒐᓕᐅᖅᑎ ᓂᕈᐊᖅᑕᐅᒪᕕᐊᓂ ᐃᖅᑲᓇᐃᔭᕐᓂᐊᖅᐸᑦ ᐅᐸᒐᕐᓂᓐᖏᑦᑐᒥ ᐊᖏᕐᕋᖓᓂᑦ, 

ᒪᓕᒐᓕᐅᖅᑎ ᐊᑭᓕᖅᑕᐅᔪᓐᓇᖅᑐᖅ 

(i) ᐅᑎᕐᔭᐅᑦ ᑮᓇᐅᔭᖅᑐᕈᑎᕕᓂᐊᓂᒃ ᐊᖏᕐᕋᖓᓂ ᐅᐸᒋᐊᖃᖅᑕᖓᓄᑦ, ᐊᒻᒪ 

(ii) ᐃᓅᔾᔪᑎᓄᑦ ᐃᑲᔫᑎᑖᕈᓐᓇᖅᑐᖅ ᖃᐅᑕᒫᖅᓯᐅᑏᑦ ᓈᓴᐅᑎᖏᑦ ᐊᑐᕈᓐᓇᖅᑐᑦ 

ᐊᑐᕐᓗᒋᑦ, ᓂᕈᐊᖅᑕᐅᒪᕕᐊᓂ ᐃᖅᑲᓇᐃᔭᖅᑎᓪᓗᒍ ᐅᕝᕙᓘᓐᓃᑦ 

ᐊᖏᕋᒥᓃᓐᖏᑦᑑᒋᐊᖃᖅᐸᑦ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕆᐊᖃᕐᓂᖓ ᐱᔾᔪᑎᒋᓪᓗᒍ. 

 

ᑎᑎᖅᑲᑎᒍᑦ ᐅᑎᖅᑐᒃᓴᓕᐅᕐᓂᖅ 

(2) ᒪᓕᒐᓕᐅᖅᑎ ᐱᔪᒪᒍᓂ ᐃᓅᔾᔪᑎᓄᑦ ᐃᑲᔫᓯᐊᖅᑖᕈᓐᓇᖅᑐᖅ ᐊᑐᕐᓗᒍ ᐊᒡᒍᐊ (1)(a) ᐅᕝᕙᓘᓐᓃᑦ 

ᐃᓚᕈᓯᐊ (10(b)(ii) ᑎᑎᕋᖅᓯᒪᔪᓂᒃ ᐅᑎᒃᑐᒃᓴᓕᐅᕐᓗᓂ ᑎᑎᕋᖅᑎᐅᑉ ᑎᑎᕋᕐᕕᐊᓂ, ᓇᓗᓇᐃᕐᓗᓂᒋ12ᓗ 

ᐅᓪᓗᖏᑦ ᐊᒻᒪ ᓇᓃᓚᐅᕐᓂᓂ ᓂᕈᐊᖅᑕᐅᕕᐊᓂ ᐃᖅᑲᓇᐃᔭᓚᐅᕐᓂᕕᓂᓂ. 

 

ᐅᓄᓛᑦ ᐃᑲᔫᑏᑦ 

(3) ᒪᓕᒐᓕᐅᖅᑎ ᐱᔪᒪᒍᓂ ᐃᓅᔾᔪᑎᓄᑦ ᐃᑲᔫᓯᐊᖅᑖᕈᓐᓇᖅᑐᖅ ᐊᑐᕐᓗᒍ ᐊᒡᒍᐊ (1)(a) ᐅᕝᕙᓘᓐᓃᑦ 

ᐃᓚᕈᓯᐊ (10(b)(ii) ᑲᑎᓪᓗᒋᑦ ᐅᓄᓛᑦ 90 ᐅᓪᓗᑦ ᐊᕐᕌᒍᑕᒫᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

ᑖᒃᑯᓇᓂ ᐊᒡᒍᓂ, ᐃᓅᔾᔪᑏᑦ ᖃᓄᖅ ᑐᑭᖃᕐᒪᖔᖅ ᓇᓗᓇᐃᔭᖅᓯᒪᔪᑦ ᒪᓕᒐᕐᒥ ᓇᓗᓇᐃᒃᑯᑕᓕᒃ R-006-2003 

ᐊᑐᕐᓂᕋᖅᑕᐅᓪᓗᓂᓗ “ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᒥᓂᒃ ᐱᔾᔪᑎᖃᕐᓗᑎᒃ ᐃᖏᕐᕋᔭᒃᑎᓪᓗᒋᑦ ᑮᓇᐅᔭᖅᑐᕈᑎᖏᑦ, 

ᐊᒻᒪ ᐃᓛᓐᓂᓚᐅᓱᖓᖅ ᐋᖅᑭᒋᐊᖅᑕᐅᖃᑦᑕᕐᓂᐊᕐᓗᓂ (ᓄᓇᕗᑦ ᒐᕙᒪᒃᑯᑦ ᓂᕆᔾᔪᑎᖏᑦ).  ᒫᓐᓇ ᓄᓇᕗᑦ 

ᒐᕙᒪᒃᑯᑦ ᖃᐅᑕᒫᖅᓯᐅᑎᖏᑦ ᓂᕆᔾᔪᑎᓄᑦ ᐊᑐᖅᑐᑦ ᐋᖅᑭᒃᑕᐅᓯᒪᔪᖅ $169.90 ᖃᐅᑕᒫᖅ. 

 

ᒪᓕᒐᓕᐅᖅᑎᓕᒫᑦ ᐅᓄᓛᖑᔪᓐᓇᖅᑐᓂᒃ ᓂᕆᔾᔪᑎᓂᒃ ᐱᖃᑦᑕᖅᓯᒪᔪᑦ ᐊᑭᓕᖅᑕᐅᖃᑦᑕᖅᓯᒪᓪᓗᑎᒡᓗ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 31(3) ᐃᓚᓐᖓᖅᑕᐅᓯᒪᓐᖏᑦᑐᓂᒃ ᑖᒃᓰᔭᐅᑎᓂᒃ.  ᐃᓚᕈᓯᐊ ᐅᓄᓛᓂᒃ 

ᑮᓇᐅᔭᖅᑕᕈᑕᐅᔪᓐᓇᖅᑐᖅ ᑭᒡᓕᓕᐅᖅᑕᐅᓯᒪᕗᖅ ᐅᓪᓗᓄᑦ 90−ᓄᑦ ᐊᑐᖅᖢᒍ ᓇᓕᐊᑐᐃᓐᓇᖅ ᓈᓴᐅᑎᓕᒃ 

31(1)(a) ᐅᕝᕙᓘᓐᓃᑦ ᓈᓴᐅᑎᓕᒃ 31(b)(ii).  ᑲᑎᓕᒫᕐᓗᒋᑦ ᐊᑭᓕᐅᑕᐅᓯᒪᔪᕕᓃᑦ ᒫᔾᔨ 31, 2017 ᐃᓱᐊᓂ 

$304,511−ᖑᓚᐅᖅᑐᑦ, ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᐊᑐᓂ ᐊᑭᓕᖅᑕᐅᓯᒪᔪᑦ $13,000−ᓂᒃ.  $169.90 

ᖃᐅᑕᒫᖅᓯᐅᑏᑦ ᓂᕆᔾᔪᑏᑦ 90-ᖏᖅᓱᖅᐸᑦ ᒫᓐᓇ ᐊᑐᖃᑦᑕᖅᑐᑦ $15,291.00−ᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ 

ᐃᓗᐊᓂ. 

 

ᑲᑎᒪᔩᑦ ᖃᓄᐃᒃᓴᓐᖏᑦᑐᑦ ᐃᑲᔫᓯᐊᓂᒃ ᐊᑭᓕᖅᑕᐅᖃᑦᑕᕐᓂᖏᓐᓂᒃ ᓂᕈᐊᖅᑕᐅᒪᕕᖕᒥᓂ ᐃᖅᑲᓇᐃᔭᕐᓂᖏᓐᓄᑦ 

ᓄᓇᒥᓃᓐᖏᓪᓗᓂ, ᒪᓕᒐᓕᐅᖅᑎᓗ ᑐᕌᒍᖃᑦᑎᐊᕐᓗᑎᒃ ᐅᑎᖅᑎᑦᑎᓇᓱᒃᐸᑦ ᐊᒻᒪ ᐊᑭᓕᖅᑕᐅᓗᓂ, ᑕᐃᒫᑐᐃᓐᓇᖅ 

ᐱᕙᖕᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖏᕐᕋᔭᒋᐊᓖᑦ.  ᒪᓕᒐᓕᐅᖅᑎ ᐊᖏᕐᕋᒥᓂᒃ ᕿᒪᐃᓯᒪᓗᓂ 

ᑮᓇᐅᔭᖅᑐᕈᑎᖃᖃᑦᑕᖅᐳᖅ ᓂᕆᔾᔪᑎᓄᑦ ᐊᒻᒪ ᐊᑭᓕᒐᓛᒋᐊᓕᖕᓄᑦ.  ᑕᒪᒃᑯᐊ ᐅᑎᖅᑐᒃᓴᐅᑕᐅᕗᑦ 

ᐃᖏᕐᕋᔾᔪᑎᕕᓂᕐᓄᑦ ᑮᓇᐅᔭᖅᑐᕈᑎᑎᕕᓂᖅᑎᒍᑦ.  ᒪᓕᒐᓕᐅᖅᑎᐅᑉ ᐃᖏᕐᕋᔾᔪᑎᓄᑦ ᑮᓇᐅᔭᖅᑐᕈᑎᖏᑦ 

ᓇᓗᓇᐃᒃᑯᑕᐅᕗᑦ ᓄᓇᓕᖕᓃᓚᐅᕐᓂᕐᒥᓂᒃ ᐅᓪᓗᕐᓂ ᐅᑎᖅᑎᓐᓇᓱᒃᑕᖏᓐᓄᑦ.  ᓇᓕᖅᑲᖃᕆᐊᓖᑦ, 

ᑕᐃᒪᐃᓐᖏᒻᒪᑕᓕ ᓄᓇᑦᓯᐊᕐᒥ ᔫᑳᓐᒥᓗ ᐊᑭᓕᐅᑕᐅᖃᑦᑕᖅᑐᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐊᑭᓕᐅᑕᐅᔪᑦ ᐊᑐᕐᓗᒍ 31(1)(a) ᐊᔾᔨᐅᓐᖏᐅᔭᖅᑐᖅ.  ᐅᑎᖅᑎᑕᑦ ᓂᕆᔾᔪᑎᓄᑦ 

ᐅᓄᕐᓂᖏᑦ ᐊᔾᔨᖃᑐᐃᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᓂᕆᔾᔪᑎᑖᖅᑎᑦᑎᓂᖏᓐᓄᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ 

ᒪᓕᒐᓕᐅᖅᑎ ᐊᖏᕐᕋᒥ ᐊᐅᓪᓚᓐᖏᑦᑐᖅ.  ᑖᓐᓇ ᐃᑲᔫᓯᐊᖅ ᐅᑎᖅᑐᒃᓴᐅᓐᖏᑦᑐᖅ ᑮᓇᐅᔭᖅᑐᕈᑎᕕᓂᐅᓚᐅᖅᑐᓄᑦ 

ᓂᕈᐊᖅᑕᐅᒪᕕᖕᒥᓂ ᐃᖅᑲᓇᐃᔭᕐᓗᓂ, ᓇᓕᖅᖃᖃᕆᐊᑐᓐᖏᖢᓂᓗ.  ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑏᑦ 

ᑮᓇᐅᔭᖅᑐᕈᑎᕕᓂᕐᓂᒃ ᐊᑐᓪᓚᕆᒃᑐᕕᓃᑦ ᐅᑎᕐᕕᐅᔪᓐᓇᖅᑐᑦ ᐊᑐᕐᓗᒍ ᓈᓴᐅᑎᓕᒃ 31(4) ᓴᖅᑭᑦᑎᒍᑎᒃ 

ᓇᓕᖅᑲᖏᓐᓂᒃ.  ᑭᖑᓪᓕᕐᒥ, ᑮᓇᐅᔾᔭᒃᓵᖏᓐᓄᑦ ᐃᓚᓯᒪᓐᖏᑦᑐᓄᑦ ᐃᓚᒋᔭᐅᖃᑕᐅᓐᖏᑦᑐᖅ ᑕᐃᒪᓐᓇᐸᓗᒃ 

ᐊᔾᔨᐸᓗᒋᒐᓗᐊᖅᑎᓪᓗᒍ. 

 

ᑲᑎᒪᔩᑦ ᐃᓱᒪᖃᖅᑐᑦ ᑖᓐᓇ ᐃᑲᔫᓯᐊᖅ ᑎᑎᕋᖅᑎᐅᑉ ᑎᑎᕋᕐᕕᐊᑕ ᐋᖅᑭᒃᓯᒪᓪᓗᓂᐅᒃ ᓲᕐᓗ ᒪᓕᒐᓕᐅᖅᑎᐅᑉ 

ᑮᓇᐅᔾᔭᒃᓵᖏᓐᓄᑦ ᐃᓚᓯᒪᓐᖏᑦᑐᑐᑦ.  ᐊᑭᓕᐅᑕᐅᓯᒪᒍᓇᖅᑐᖅ ᓲᕐᓗ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᖅᑐᕕᓂᑎᑐᑦ 

ᐊᒻᒪ ᒪᓕᒐᓕᐅᖅᑏᑦ ᑎᑎᖅᑲᑎᒍᑦ ᓇᓗᓇᐃᖅᓯᔭᕆᐊᖃᖅᖢᑎᒃ ᓇᓂ ᐊᒻᒪ ᐅᓪᓗᑦ ᖃᖓᐅᑎᓪᓗᒋᑦ ᓂᕈᐊᖅᑕᐅᒪᕕᖕᒥ 

ᐃᖅᑲᓇᐃᔭᓚᐅᕐᒪᖔᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᑦ ᐃᓐᑲᒻᑖᒃᓰᔭᐃᕕᐅᖃᑦᑕᖅᑎᓪᓗᒋᑦ 

ᑖᓐᓇ ᐃᓚᓐᖓᐃᕕᐅᓯᒪᓐᖏᑦᑐᖅ ᐊᒻᒪ ᐃᓐᑕᒻ ᑖᒃᓯᓕᕆᔨᒃᑯᑦ ᑮᓇᐅᔭᖅᑐᕈᑕᐅᓂᕋᐃᒍᓇᖅᖢᑎᒃ ᐃᖅᑲᓇᐃᔮᖅ 

ᐱᔾᔪᑎᒋᓪᓗᒍ ᑮᓇᐅᔭᖅᑐᕈᑕᐅᓚᐅᖅᑐᑎᑐᑦ. 

 

ᓇᐃᒡᓕᑎᖅᖢᒍ, ᑖᓐᓇ ᐃᑲᔫᑦ ᐊᔾᔨᖃᐸᓗᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᖃᐅᑕᒫᖅᓯᐅᑏᑦ 

ᓂᕆᔾᔪᑎᑖᕆᖃᑦᑕᖅᑕᑎᑐᑦᒃ, ᐃᑲᔫᑕᐅᖕᒪᓴᑦ ᑖᓐᓇ ᑮᓇᐅᔭᖅᑐᕈᑎᕕᓂᕐᓄᑦ ᐊᒻᒪ ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᖅ.  

ᑲᑎᒪᔩᑦ ᐃᓱᒪᖃᖅᑐᑦ ᑖᒃᑯᐊ ᐊᑭᓕᐅᑏᑦ ᐊᔾᔨᖃᐸᓗᑦᑎᐊᕐᓂᖏᓐᓂᒃ ᓄᓇᑦᓯᐊᕐᒥᐅᑦ ᔫᑳᓐᒥᐅᓪᓗ 

ᑖᒃᓰᔭᐃᕕᐅᓐᖏᑦᑐᑦ ᐃᑲᔫᓯᐊᖏᓐᓂᒃ, ᐊᒻᒪ ᑕᐃᒪᐃᑦᑑᓱᕆᔭᐅᓂᐊᕐᒥᔪᑦ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᓐᓄᑦ ᑕᐃᒫᒃ 

ᐊᐅᓚᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  ᑕᐃᒪᐃᓐᓂᖓᓄᑦ, ᑖᒃᓰᔭᐃᕕᐅᔪᓐᓇᖅᓯᓚᐅᖅᑐᑦ ᔭᓄᐊᕆ 1, 2019−ᒥ. 

 

ᒪᓕᒐᓕᐅᕐᕕᒃ ᒪᕐᕉᖕᓂᒃ ᓇᓖᕌᕈᓐᓇᕐᕕᖃᓕᖅᐳᑦ.  ᑖᓐᓇ ᐃᑲᔫᑦ ᑎᑎᕋᖅᑕᐅᖃᑦᑕᓕᕐᓗᓂ ᐊᒻᒪ ᒪᓕᒐᓕᐅᖅᑏᑦ 

ᓇᖠᖅᑲᖃᖅᑎᑦᑎᓕᕐᓗᑎᒃ.  “ᓂᕈᐊᖅᑕᐅᕕᖕᒥ ᑮᓇᐅᔭᖅᑐᕈᑎᓪᓚᕇᑦ” ᑖᓐᓇ ᑐᑭᑖᖅᑎᑕᐅᔭᕆᐊᖃᕐᓂᐊᖅᑐᖅ ᐊᒻᒪ 

“ᓂᕈᐊᖅᑕᐅᕕᖕᒥ ᑮᓇᐅᔭᖅᑐᕈᑕᐅᔪᓐᓇᖅᑐᖅ,” ᐊᒻᒪ ᐋᖅᑭᒃᓯᓗᑎᒃ ᐅᑎᖅᑎᑦᑎᓇᓱᒍᑏᑦ ᕿᒥᕐᕈᔭᐅᔪᓐᓇᖅᓯᓂᐊᕐᒪᑕ 

ᐊᒻᒪ ᐊᖏᖅᑕᐅᔭᕆᐊᖃᓕᕐᓗᑎᒃ. 

 

ᐊᐃᑉᐸᖓ ᓇᓖᕌᕈᑦ ᓇᓗᓇᐃᑦᑎᐊᕐᓗᒍ ᒪᓕᒐᓕᐅᖅᑎᐅᑉ ᑮᓇᐅᔾᔭᒃᓵᑦ ᐃᓚᓯᒪᓐᖏᑦᑐᓄᑦ ᐃᓚᓕᐅᑎᓗᒍ.  ᑕᐃᒪᓐᓇ 

ᐱᐅᓯᖃᖅᑎᑕᐅᓚᐅᖅᑐᑦ ᑎᑎᕋᖅᑎᐅᑉ ᑎᑎᕋᕐᕕᐊᓄᑦ, ᒪᓕᒐᓕᐅᖅᑎ ᓴᖅᑭᑦᑎᔭᕆᐊᖃᖅᖢᓂ ᐊᑎᓕᐅᖅᓯᒪᔪᓂᒃ 

ᐸᐃᑉᐹᓂᒃ, ᓇᓗᓇᐃᔭᖅᓯᒪᓗᒋᓪᓗ ᐃᑲᔫᑦ ᑭᓱᒧᑦ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕈᑕᐅᓚᐅᕐᓂᖓᓂᒃ.  ᒪᓕᒐᓕᐅᕐᕕᒃ 

ᑐᒡᓕᐊᓂ ᓇᓖᕌᕈᒻᒥᒃ ᓂᕈᐊᖅᖠᕈᑎᒃ, ᐃᓱᒪᒋᔭᐅᓂᐊᖅᐳᖅ ᑖᒃᓰᔭᐃᕕᐅᓂᐊᕐᓂᖓᒍᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐊᒻᒪ 

ᐃᒻᒪᖄ ᐊᑭᑦᑐᕆᐊᕐᓗᑎᒃ ᐅᕝᕙᓘᓐᓃᑦ ᖁᕝᕙᕆᐊᕐᓗᒍ ᐃᑲᔫᑦ, ᑕᐃᒪᓐᓇ ᐅᖃᖅᓯᒪᖕᒪᑕ ᔫᑳᓐᒥᐅᑦ ᐅᓂᒃᑳᖏᑦ.  

ᖁᕝᕙᕆᐊᖅᑎᑕᐅᒃᐸᑦ ᑖᓐᓇ ᐃᑲᔫᑦ ᐃᓚᓕᐅᔾᔭᐅᓂᐊᖅᑐᖅ ᑮᓇᐅᔾᔭᒃᓵᓄᑦ ᐃᓚᓯᒪᓐᖏᑦᑐᓄᑦ ᐊᒻᒪ ᑮᓇᐅᔾᔭᒃᓵᖏᑦ 

ᓇᓕᒧᒋᔭᖃᐸᓗᓕᕐᓗᑎᒃ ᓄᓇᑦᓯᐊᕐᒥᐅᓄᑦ. 

 

ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒫᓐᓇ ᓂᕈᐊᖅᑕᐅᒪᕕᖕᒧᑦ ᐃᑲᔫᑦ ᐊᑭᓕᐅᑕᐅᖃᑦᑕᖅᑐᖅ ᐃᓚᕈᓯᐊ ᓈᓴᐅᑎᓕᒃ 

21(1)(a)−ᑯᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᓂ ᐃᓚᓕᐅᑎᓯᒪᔪᓐᓃᖅᑎᑕᐅᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᐃᖏᕐᕋᔭᒃᑐᓄᑦ ᖃᐅᑕᒫᖅᓯᐅᑎᓄᑦ ᐊᒻᒪ ᐃᑲᔫᑕᐅᓂᕋᖅᑕᐅᔪᓐᓃᕐᓗᓂ.  ᐃᓚᓕᐅᔾᔭᐅᓪᓗᐊᖅᑕᖅ 

ᑮᓇᐅᔾᔭᒃᓵᓄᑦ ᐃᓚᓯᒪᓐᖏᑦᑐᓄᑦ ᐊᒻᒪ ᐃᓐᑲᒻᑖᒃᓯᖓ ᐃᓚᓐᖓᖅᑕᐅᓗᓂ.  ᒪᓕᒐᓕᐅᖅᑎᓄᑦ ᐊᑭᓕᐅᑕᐅᓯᒪᔪᖅ 

ᐃᓚᒋᔭᐅᖃᑕᐅᓪᓗᓂ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔮᖏᓐᓄᑦ ᐊᒻᒪ ᑲᑎᒪᔨᕋᓛᑦ ᐃᖅᑲᓇᐃᔭᕐᓂᖏᓐᓄᑦ, ᑕᒪᓐᓇ 

ᒪᓕᒐᓕᐅᖅᑎᐅᑉ ᐱᔭᒃᓴᖓᑕ ᐃᓚᒋᑐᐃᓐᓇᕐᒪᒍ.  ᑕᐃᔭᐅᖃᑦᑕᕆᐊᓕᒃ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕐᓂᕐᒧᑦ 

ᐃᑲᔫᒻᒥᒃ ᐊᒻᒪ ᐃᓚᓕᐅᔾᔭᐅᓗᓂ ᒪᓕᒐᓕᐅᖅᑎᐅ ᑮᓇᐅᔾᔭᒃᓵᖏᓐᓄᑦ ᐃᓚᓯᒪᓐᖏᑦᑐᓄᑦ.   

 

 

4.3 ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᔾᔪᑦ 

 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 20 ᐅᖃᖅᓯᒪᕗᖅ ᒪᓕᒐᓕᐅᖅᑎᓕᒫᑦ ᐊᑭᓕᖅᑕᐅᖃᑦᑕᕐᓗᑎᒃ ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᔾᔪᒻᒥᒃ ᐱᖁᔭᕐᔪᐊᑉ ᐃᓗᐊᒍᑦ ᐅᐃᒍᖓ c−ᒥ ᓇᓗᓇᐃᖅᑕᐅᓯᒪᓂᖓ ᒪᓕᒡᓗᒍ.  ᐅᐃᒍᖓᓂ 

ᓈᓴᐅᑎᓕᒃ 4 ᐅᖃᖅᓯᒪᔪᖅ ᐃᑲᔫᓯᐊᑦ ᐊᑭᓕᖅᑕᐅᓂᐊᖅᑐᖅ ᓇᓗᓇᐃᖅᑕᐅᓯᒪᖕᒪᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᐊᒻᒪ 

ᒥᓂᔅᑕ ᐱᔭᒃᓴᓕᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᒍᑦ ᐊᖏᕈᑕᐅᓚᐅᖅᑐᒧᑦ ᓇᓗᓇᐃᖅᓯᒪᖕᒪᑦ 39−ᒥ.  

ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᑕᒪᓐᓇ ᐃᑲᔫᑦ ᓱᕐᕋᓐᖏᓪᓗᒍ. 

 

4.4 ᐃᒡᓗᓄᑦ ᐃᑲᔫᑏᑦ 

 

ᒪᓕᒐᓕᐅᖅᑎᓕᒫᑦ ᐃᒡᓗᒥᒃ ᓇᖕᒥᓂᓖᑦ ᐅᕝᕙᓘᓐᓃᑦ ᐊᑭᓪᓕᒋᐊᖅᑎᑕᐅᓯᒪᓐᖏᑦᑐᒥᒃ ᐃᒡᓗᕐᔪᐊᕐᒥᒃ ᐊᑐᖅᑐᐊᖅᑐᑦ 

ᐊᑭᓕᖅᑕᐅᖃᑦᑕᕐᓂᐊᖅᐳᑦ $400−ᓂᒃ ᑕᖅᑭᑕᒫᖅ, ᒪᓕᒡᓗᒍ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᐃᓱᒪᓕᐅᕈᑎᒋᓚᐅᖅᑕᖓ MSB ROD No. #04-108.  ᑲᑎᒪᔩᑦ ᐊᑐᓕᖁᔭᓕᐅᖅᐳᖅ ᑖᓐᓇ ᐃᑲᔫᑦ 

ᓱᕐᕋᒃᑕᐅᓐᖏᓪᓗᓂ.  ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᒪᑐᒥᖓ ᐃᑲᔫᒻᒥᒃ ᐱᓇᓱᒍᓐᓇᕐᒥᔪᑦ. 

 

5.0 ᓄᖅᑲᕕᒃᑐᖅᓯᐅᑏᑦ 

 

ᑎᓯᐱᕆ 2015−ᒥ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᒌᒃᖢᑎᒃ ᐲᖅᓯᔪᒪᓚᐅᖅᓯᒪᔪᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ 

ᐃᑲᔫᑏᑦ ᓇᓖᕌᕈᑎᖏᓐᓂᒃ, ᐊᑐᐃᓐᓇᕈᖅᑎᑕᐅᕙᒃᑐᑦ ᓄᖅᑲᕕᓕᖅᑐᓄᑦ ᒪᓕᒐᓕᐅᖅᑎᓄᑦ ᐊᑐᖅᖢᒍ 

ᓄᖅᑲᕕᒃᑐᖅᓯᐅᑏᑦ ᐃᓚᒋᐊᕈᑎᖏᑦ.  ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐃᓕᖃᓯᐅᔾᔭᐅᑲᐅᑎᒋᓲᖑᔪᑦ 

ᓄᖅᑲᕕᒃᑐᖅᓯᐅᑎᑦ ᐱᖁᔭᕐᔪᐊᖓᓄᑦ, ᓄᖅᑲᕕᒃᑐᖅᓯᐅᑎ ᐃᓐᑲᒻᑖᒃᓯᓕᕆᔨᒃᑯᓐᓄᑦ ᐊᑎᓕᐅᖅᑕᐅᓯᒪᔪᑦ ᐊᒻᒪ 

ᑕᐃᒪᐃᓐᓂᖓᓄᑦ, ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ ᑭᒡᓕᓕᐅᖅᑕᐅᓯᒪᓪᓗᓂ.  ᒪᓕᒐᓕᐅᖅᑏᑦ ᐊᑕᐅᓯᐊᕐᓗᑎᒃ 

ᓇᓖᕌᕈᓐᓇᕐᕕᖃᖅᑎᑕᐅᔪᑦ ᐃᓚᓕᐅᑎᔪᒪᖕᒪᖔᖏᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ, ᐊᑎᓕᐅᖅᑕᐅᓯᒪᓐᖏᖢᓂᓂ 

ᑮᓇᐅᔭᓂᒃ ᓄᐊᑦᑎᕕᒃ, ᐊᒻᒪ ᑭᒡᓕᓕᐅᖅᑕᐅᓯᒪᓐᖏᖢᓂ ᐃᓐᑲᒻ ᑖᒃᓯᓕᕆᔨᒃᑯᓐᓄᑦ.  ᑖᒃᑯᐊ ᓄᖅᑲᕈᒻᒪᓯᐊᒃ 

ᒪᓕᒃᓯᒪᔪᑦ ᓄᖅᑲᕈᒻᒪᓯᐊᓄᑦ ᐊᑐᐃᓐᓇᕈᖅᑎᑕᐅᓯᒪᕙᒃᑐᓄᑦ ᓄᓇᑦᓯᐊᕐᒥᐅᑦ ᒪᓕᒐᓕᐅᖅᑎᖏᓐᓄᑦ.   

 

1990 ᐊᑐᖅᑎᓪᓗᒋᑦ, ᑕᖅᑲᒃᑯᓄᖓ ᐊᒃᓱᐊᓗᒃ ᑕᑯᓐᓇᖅᑕᐅᓕᓚᐅᖅᓯᒪᔪᑦ ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᖏᑦ 

ᑲᓇᑕᓕᒫᒥ.  ᐅᐃᒍᖓᓂ E ᓇᓗᓇᐃᔭᐃᓯᒪᕗᖅ ᒪᓕᒐᓕᐅᕐᕖᑦ ᖃᓄᐃᑦᑐᓂᒃ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ 

ᐊᑐᕐᒪᖔᑦ.  ᓄᓇᑦᓯᐊᕐᒥᐅᑦ ᒪᓕᒐᓕᐅᕐᕕᖓᑦ ᐃᓱᒪᓕᐅᓕᓚᐅᖅᓯᒪᔪᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ 

ᐊᑐᐃᓐᓇᕈᖅᑕᐅᔾᔮᓐᖏᓐᓂᕋᖅᖢᒋᑦ ᓄᑖᓄᑦ ᒪᓕᒐᓕᐅᖅᑎᓄᑦ 1996−ᒥ.  ᓄᓇᕗᑦ ᐱᓐᖑᖅᑎᑕᐅᖕᒪᑦ, ᓄᓇᕗᒻᒥ 

ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᓇᖕᒥᓂᖅ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᕐᒥᒃ ᓴᖅᑭᑦᑎᓕᓚᐅᖅᓯᒪᔪᑦ. 

 

ᓄᓇᑦᓯᐊᕐᒥᐅᑦ ᒪᓕᒐᓕᐅᕐᕕᐊ ᐱᒋᐊᖅᑎᑦᑎᒃᑲᓐᓂᕐᒪᑕ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ ᓄᑖᕐᓄᑦ 

ᒪᓕᒐᓕᐅᖅᑎᓄᑦ 2002−ᖑᑎᓪᓗᒍ, ᓄᓇᕗᑦ ᒪᓕᒐᓕᐅᕐᕕᐊ ᓇᖕᒥᓂᖅ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ 

ᐱᒋᐊᖅᑎᑦᑎᓚᐅᖅᓯᒪᔪᖅ. 

 

ᓄᓇᕗᒻᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ ᓄᓇᑦᓯᐊᕐᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑎᑐᑦ ᐋᖅᑭᒃᓯᒪᑎᓪᓗᒍ, 

ᓱᓕ ᑖᒃᑯᐊᒃ ᒪᕐᕉᒃ ᐊᔾᔨᒌᓐᖏᓐᓂᖃᖅᑑᒃ.  ᐆᒃᑑᑎᒋᓗᒍ, ᓄᓇᕗᒻᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ 3 ᐳᓴᓐᑎᒧᑦ 

ᐋᖅᑭᒃᓯᒪᑎᓪᓗᒍ, ᓄᓇᑦᓯᐊᕐᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ 2 ᐳᓴᓐᑎᒧᑦ ᐋᖅᑭᒃᓯᒪᔪᑦ.  ᓄᓇᕗᒥᐅᑦ 

ᒪᓕᒐᓕᐅᖅᑎ 50 ᐳᓴᓐᑎᓪᓗᐊᕐᓂᒃ ᐱᒃᑲᓐᓂᕋᔭᖅᑐᖅ ᑕᑯᓐᓇᕈᑦᑎᒍᑦ ᓄᓇᑦᓯᐊᕐᒥᐅᑦ ᐱᓇᔭᖅᑕᖓ ᑖᒃᑯᐊᒃ 

ᒪᓕᒐᓕᐅᖅᑏᑦ ᐱᔨᑦᑎᕐᓂᖏᑦ ᐊᑭᓕᖅᓱᖅᑕᐅᓂᖏᓪᓗ ᐊᔾᔨᒌᖕᓂᖅᐸᑎᒃ.  

 

ᓄᓇᑦᓯᐊᑉ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂ, ᒪᓕᒐᓕᐅᖅᑎ ᓄᖅᑲᖅᐸᑦ, ᑮᓇᐅᔭᖅᑖᕆᓇᔭᖅᑕᖏᑦ ᐃᓅᓯᓕᒫᕐᒧᑦ 

ᐱᖃᑦᑕᕋᔭᖅᑕᖏᑦ.  ᓇᓖᕌᕈᑎᖃᓯᑲᐅᑎᒋᕗᖅ ᓄᖅᑲᕈᒻᒪᓯᐊᓂ ᐱᖃᑦᑕᓯᑲᐅᑎᒋᓗᓂᒋᑦ, ᐅᕝᕙᓘᓐᓃᑦ 

ᑭᖑᕙᕆᐊᕐᓗᒍ ᐱᖃᑦᑕᓯᒋᐊᕐᕕᒋᓂᐊᖅᑕᖓ.  ᑕᒪᒃᑮᖕᓂ, ᐊᑭᓕᐅᑕᐅᔫᑉ ᐃᓚᖓ ᐊᐃᑉᐸᖓᓄᑦ ᕿᒪᒃᑕᖓᓄᑦ 

ᐊᑭᓕᐅᑕᐅᔪᒃᓴᐅᓂᐊᖅᑐᑦ, ᒪᓕᒐᓕᐅᖅᑎ ᐊᐃᑉᐸᖃᕐᓂᖅᐸᑦ ᐃᓅᔪᓐᓃᕐᕕᐊᓂ. 

 

ᓄᓇᕗᒻᒥ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂ, ᒪᓕᒐᓕᐅᖅᑎ ᐃᓅᓯᓕᒫᖅᑕᐅᖅ ᓄᖅᑲᕈᒻᒪᓯᐊᓅᖓᔪᓂᒃ 

ᓇᓖᕌᕈᑎᖃᕈᓐᓇᖅᐳᖅ.  ᐊᒻᒪ, ᒪᓕᒐᓕᐅᖅᑎ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ ᓱᑲᓐᓂᖅᓴᒃᑯᑦ ᐱᖃᑦᑕᕈᓐᓇᖅᑐᖅ, 

ᐃᓗᐃᒃᑲᑦ ᑮᓇᐅᔭᖅᑖᕆᔪᓐᓇᖅᑕᖏᑦ ᐊᑭᓕᐅᑕᐅᓗᑎᒃ ᑕᓪᓕᒪᓄᑦ, ᖁᓕᓄᑦ ᐅᕝᕙᓘᓐᓃᑦ 15−ᓄᑦ ᐊᕐᕌᒍᓄᑦ.  

ᑕᐃᒪᓐᓇ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑕᐅᓂᕋᖅᑕᐅᕗᑦ.  ᓄᓇᑦᓯᐊᕐᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ 

ᓇᓖᕌᕐᕕᖃᓐᖏᑦᑐᑦ ᓱᑲᓐᓂᖅᓴᒃᑯᑦ ᓄᖅᑲᕈᒻᒪᓯᐊᖅᑖᕈᓐᓇᕐᓂᕐᒥᒃ, ᓱᒃᑲᓂᖓ ᒪᓕᑐᐃᓐᓇᕐᒪᑦ ᐃᓅᓯᓕᒫᖅ 

ᓄᖅᑲᕈᒻᒪᓯᐊᒧᑦ.  ᐊᐃᕐᕆᓕ 1, 2014−ᒥ, 20 ᒪᓕᒐᓕᐅᖅᑏᑦ ᐊᒻᒪ 19 ᓄᖅᑲᖓᓕᖅᑐᑦ ᒪᓕᒐᓕᐅᖅᑏᑦ 

ᐃᓚᓕᐅᑎᓯᒪᓚᐅᖅᑐᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ.  ᑕᐃᒪᓇ ᐅᓄᖅᑎᒋᐸᓗᒃᑐᑦ ᓄᓇᕗᒻᒥᐅᑦ ᓄᖅᑲᕈᒻᒪᓯᐊᑦ 

ᐃᓚᒋᐊᕈᑎᖏᓐᓄᑦ ᐃᓚᓕᐅᑎᓯᒪᔪᑦ.  ᐊᐃᕐᕆᓕ 1, 2014−ᒥ, 21−ᖑᓚᐅᖅᑐᑦ ᒪᓕᒐᓕᐅᖅᑏᑦ ᐊᒻᒪ 18 

ᒪᓕᒐᓕᐅᖅᑎᕕᓃᑦ.  ᓄᓇᕗᒻᒥ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ ᐅᓄᕐᓂᖅᓴᓂᒃ ᓇᓖᕌᕐᕕᖃᖅᑎᑦᑎᔪᑦ ᐃᓚᒋᔭᐅᔪᓄᑦ, 

ᑕᑯᓐᓇᕈᑦᑎᒍᑦ ᓄᓇᑦᓯᐊᕐᒥᐅᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ ᐃᓚᐅᔪᑦ.  ᓄᓇᑦᓯᐊᕐᒥ ᒪᓕᒐᓕᐅᖅᑏᑦ 

ᐃᓅᓯᓕᒫᖅ (ᑭᖑᕙᕆᐊᖅᓯᒪᒃᐸᑕ ᖃᓄᐃᑦᑐᑐᐃᓐᓇᐅᒃᐸᑕᓘᓐᓃᑦ) ᐊᑭᓕᖅᓱᖅᑕᐅᖃᑦᑕᖅᑐᑦ.  ᓄᓇᕗᒻᒥᐅᑦ 

ᒪᓕᒐᓕᐅᖅᑏᑦ ᑕᒪᒃᑯᓂᖓ ᓇᓖᕌᕐᕕᒃᓴᓖᑦ, ᐊᒻᒪ ᓇᓖᕌᕈᑎᖃᕈᓐᓇᕆ15ᓗᑎᒃ ᓱᒃᑲᓂᖅᓴᒃᑯᑦ 

ᐊᑭᓕᖅᓱᖅᑕᐅᔪᓐᓇᕐᓂᕐᒥᒃ.  19−ᖑᑎᓪᓗᒋᑦ ᓄᖅᑲᕕᒃᓯᒪᔪᑦ, ᑖᒃᑯᓇᓐᖓᑦ 11 ᓂᕈᐊᖅᖠᓚᐅᖅᑐᖅ ᐃᓅᓯᓕᒫᖅ 

ᓄᖅᑲᕈᒻᒪᓯᐊᕈᓐᓇᕐᓂᕐᒥᒃ, ᐊᒥᐊᒃᑯᑦ 8 ᓱᑲᓐᓂᖅᓴᒃᑯᑦ ᐊᑭᓕᖅᑕᐅᔪᒪᓪᓗᑎᒃ.  ᐱᖓᓱᓄᑦ ᑕᓪᓕᒪᓄᑦ ᐊᕐᕌᒍᓄᑦ, 

ᑎᓴᒪᑦ ᖁᓕᓄᑦ ᐊᕐᕌᒍᓄᑦ, ᐊᒻᒪ ᐊᑕᐅᓯᖅ 15−ᓄᑦ ᐊᕐᕌᒍᓄᑦ.  ᓇᓗᓇᕈᓐᓃᖅᐳᖅ ᐊᒥᓲᓂᖅᓴᐃᑦ ᒪᓕᒐᓕᐅᖅᑏᑦ 

ᐊᑎᓕᐅᖅᑕᐅᖃᑕᐅᓚᐅᕐᒪᑕ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ.  ᖄᒃᑲᓐᓂᐊᒍᑦ, ᐅᓄᕐᓂᖅᓴᐃᑦ ᐃᓅᓯᓕᒫᖅ 

ᓄᖅᑲᕈᒻᒪᓯᐊᖅᑖᖃᑦᑕᕈᒪᑎᓪᓗᒋᑦ, ᐊᓯᖏᑦ ᓇᓖᕌᕈᑏᑦ ᐊᑐᖅᑕᐅᓯᒪᖕᒥᔪᑦ.     

 

ᓄᖅᑲᕕᒃᓯᒪᔪᑦ ᓇᑉᐸᖏᑦᑕ ᐅᖓᑖᓃᑦᑐᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ ᐃᓅᓯᓕᒫᖅ ᓄᖅᑲᕈᒻᒪᓯᐊᖃᖅᑎᓪᓗᒋᑦ, 

ᐊᓯᖏᑦ ᓱᑲᓐᓂᖅᓴᒃᑯᑦ ᐊᑭᓕᖅᓱᖅᑕᐅᔪᒪᕙᒃᑐᑦ.  ᓱᑲᓐᓂᖅᓴᒃᑯᑦ ᐱᔪᒪᔪᑦ ᑕᓪᓕᒪᓄᑦ ᐋᖅᑭᒃᓯᒪᔪᓂᒃ ᒪᒃᑯᖕᓂᖅᓴᐅᔪᑦ, 

ᑕᐃᒃᑯᐊ ᐊᑯᓂᐅᓂᖅᓴᖅ ᐊᑭᓕᖅᓱᖅᑕᐅᔪᒪᔪᑦ ᖁᓕᓂᑦ 15−ᓄᓪᓘᓐᓃᑦ ᐋᖅᑭᒃᓯᒪᔪᑦ ᐃᓐᓇᐅᓂᖅᓴᐅᓪᓗᑎᒃ.  

ᐊᑕᐅᓯᐅᓐᖏᑦᑐᑦ ᒐᕙᒪᖃᕐᕖᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓂᒃ ᐊᑐᐃᓐᓇᕈᓯᒪᔪᑦ, ᑖᒃᑯᐊᓗ ᑲᑎᒪᔩᑦ ᓇᓗᓪᓗᑎᒃ 

ᑭᓱᓂᒃ ᐱᔾᔪᑎᖃᖅᖢᑎᒃ ᓄᓇᕗᑦ ᒪᓕᒐᓕᐅᕐᕕᐊ ᑕᒪᑐᒥᖓ ᓴᖅᑭᑦᑎᓚᐅᕐᒪᖔᖓ.  ᐃᓱᒪᖃᖅᑐᒍᑦ ᒫᓐᓇ 

ᐱᖁᔭᕐᔪᐊᖅ ᓴᖅᑭᑕᐅᓇᓱᒋ15ᓗᑎᒃᑯᑦ ᒪᓕᒐᓕᐅᖅᑏᑦ ᓇᖕᒥᓂᖅ ᐊᐅᓚᑦᓯᓂᖅᓴᐅᔪᓐᓇᕐᓂᐊᕐᒪᑕ ᓄᖅᑲᕕᓕᕈᑎᒃ, 

ᐊᒻᒪ ᐃᓅᓯᓕᒫᖅ ᓄᖅᑲᕈᒻᒪᓯᐊᓂᒃ ᐱᓗᑎᒃ ᑭᓯᐊᓂᐅᖁᔨᓐᖏᖢᑎᒃ ᐊᐅᓚᑦᓯᑦᑎᐊᕐᓂᖅᓴᐅᖁᓪᓗᒋᑦ ᓇᖕᒥᓂᖅ 

ᓄᖅᑲᕈᒻᒪᓯᐊᖅᑎᒍᑦ ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ.  ᐃᓗᐃᒃᑲᓂᒃ ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, ᐅᕝᕙᓘᓐᓃᑦ 

ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑏᑦ, ᓇᓖᕌᕈᓐᓇᕐᕕᖃᖅᑎᑦᑎᓂᖅᓴᐅᔪᑦ ᒪᓕᒐᓕᐅᖅᑎᓂᒃ, ᖃᓄᖅ 

ᑮᓇᐅᔭᖅᑖᖃᑦᑕᕐᓂᐊᕐᒪᖔᖅ ᓄᖅᑲᕈᒻᒪᓯᐊᓂ.  ᑕᒪᒃᑯᐊ ᓇᓖᕌᕈᑏᑦ ᑖᒃᓰᔭᐅᑎᓄᑦ 

ᐃᑲᔫᑕᐅᒃᑲᓐᓂᓐᖏᒃᑲᓗᐊᖅᑎᓪᓗᒋᑦ, ᑮᓇᐅᔭᓂᒃ ᐅᓄᒃᑲᓐᓂᖅᑐᓂᒃ ᑎᒍᓯᔾᔪᑕᐅᒧᓐᓇᖅᑐᑦ, ᐊᒻᒪ ᐃᑲᔫᑕᐅᔪᓐᓇᖅᖢᑎᒃ 

ᐃᓚᔮᕐᒥᓄᑦ ᓇᖕᒥᓂᕆᔭᒥᓄᓪᓗ. 

 

ᐃᓗᐃᒃᑲᓂᒃ ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, ᐅᕝᕙᓘᓐᓃᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑏᑦ, 

ᐊᑐᐃᓐᓇᕈᖅᑎᑕᐅᑎᓪᓗᒋᑦ, ᒪᓕᒐᓕᐅᖅᑏᑦ ᑮᓇᐅᔭᓂᒃ ᕿᑐᕐᖏᐅᖅᑎᑦᑎᔪᓐᓇᖅᑐᑦ ᐊᒻᒪ ᓯᕗᓂᒃᓴᒧᑦ 

ᐊᑐᕐᓂᐊᕈᑎᒋᓗᒋᑦ ᖃᓄᑐᐃᓐᓇᖅ ᓇᓕᐊᖕᓄᑦ ᐊᑲᐅᒋᓛᕐᒥᒍᑦ.  ᐃᓗᐃᒃᑲᓂᒃ ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, 

ᐅᕝᕙᓘᓐᓃᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑏᑦ, ᓇᓖᕌᕈᓐᓇᕐᕕᖃᖅᑎᑦᑎᓂᖅᓴᐅᔪᑦ ᒪᓕᒐᓕᐅᖅᑎᓂᒃ, ᖃᓄᖅ 

ᑮᓇᐅᔭᖅᑖᖃᑦᑕᕐᓂᐊᕐᒪᖔᖅ ᓄᖅᑲᕈᒻᒪᓯᐊᓂ.  ᑕᒪᒃᑯᐊ ᓇᓖᕌᕈᑏᑦ ᑖᒃᓰᔭᐅᑎᓄᑦ 

ᐃᑲᔫᑕᐅᒃᑲᓐᓂᓐᖏᒃᑲᓗᐊᖅᑎᓪᓗᒋᑦ, ᑮᓇᐅᔭᓂᒃ ᐅᓄᒃᑲᓐᓂᖅᑐᓂᒃ ᑎᒍᓯᔾᔪᑕᐅᒧᓐᓇᖅᑐᑦ, ᐊᒻᒪ ᐃᑲᔫᑕᐅᔪᓐᓇᖅᖢᑎᒃ 

ᐃᓚᔮᕐᒥᓄᑦ ᓇᖕᒥᓂᕆᔭᒥᓄᓪᓗ.  ᐃᓗᐃᒃᑲᓂᒃ ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, ᐅᕝᕙᓘᓐᓃᑦ ᐋᖅᑭᒃᓯᒪᔪᑦ 

ᐃᓱᓕᑦᑕᕐᕕᓖᑦ ᐃᑲᔫᑏᑦ, ᐊᑐᐃᓐᓇᕈᖅᑎᑕᐅᑎᓪᓗᒋᑦ, ᒪᓕᒐᓕᐅᖅᑏᑦ ᑮᓇᐅᔭᓂᒃ ᕿᑐᕐᖏᐅᖅᑎᑦᑎᔪᓐᓇᖅᑐᑦ ᐊᒻᒪ 

ᓯᕗᓂᒃᓴᒧᑦ ᐊᑐᕐᓂᐊᕈᑎᒋᓗᒋᑦ ᖃᓄᑐᐃᓐᓇᖅ ᓇᓕᐊᖕᓄᑦ ᐊᑲᐅᒋᓛᕐᒥᒍᑦ.  ᑭᖑᓪᓕᕐᒥᒃ, ᐃᓅᓯᓕᒫᖅ 

ᓄᖅᑲᕈᒻᒪᓯᐊᖃᑦᑕᕐᓗᓂ ᐊᐃᑉᐸᕐᒥᒃ ᓴᐳᒻᒥᐅᓯᖅᓯᓯᒪᓂᐅᒐᓗᐊᖅᑎᓪᓗᒍ, ᒪᓕᒐᓕᐅᖅᑎ ᓄᖅᑲᕕᓵᖅᑲᐅᑎᓪᓗᒍ 

ᐃᓅᔪᓐᓃᖅᐸᑦ, ᕿᒻᒪᑯᐊ ᐅᕝᕙᓘᓐᓃᑦ ᐸᖅᑭᔭᖓᑕ ᓄᖅᑲᕈᒻᒪᓯᐊᖏᑦ ᐅᓄᓐᖏᓐᓂᖅᓴᐅᓂᐊᖅᑐᑦ ᐃᓗᐃᒃᑲᓂᒃ 

ᐱᓂᐊᕐᓗᓂ ᓄᖅᑲᕕᒡᕕᐊᓂ, ᐱᓗᐊᕐᓗᒍ ᒪᓕᒐᓕᐅᖅᑎ ᐊᐃᑉᐸᖃᓐᖏᑉᐸᑦ.  ᒪᓕᒐᓕᐅᖅᑎ ᐃᓱᒫᓘᒃᐸᒃ ᐃᓚᒥᓄᑦ 

ᓇᖕᒥᓂᕐᒥᓄᓪᓘᓐᓃᑦ ᕿᒪᐃᓂᐊᕐᓂᕐᒥᓂᒃ, ᐃᓗᐃᒃᑲᓂᒃ ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, ᐅᕝᕙᓘᓐᓃᑦ ᐋᖅᑭᒃᓯᒪᔪᑦ 

ᐃᓱᓕᑦᑕᕐᕕᓖᑦ ᐃᑲᔫᑏᑦ, ᐱᒍᓂ ᐱᐅᓂᖅᓴᐅᓇᔭᖅᑐᖅ.  ᐅᔾᔨᕆᓂᐊᖅᐳᓯ ᐱᓂᐊᕈᕕᑦ ᐃᓗᐃᒃᑲᓂᒃ 

ᐊᑭᓕᖅᑕᐅᔪᒪᓂᕐᒧᑦ ᓇᓖᕌᕈᑏᑦ, ᐅᕝᕙᓘᓐᓃᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑏᑦ, ᐊᐃᑉᐸᖓ ᐊᑎᓕᐅᕆᔭᕆᐊᓕᒃ 

ᓇᓗᓇᐃᖅᓯᓂᕋᕐᓗᓂ ᑐᑭᓯᓂᕐᒥᓂᒃ ᐊᒻᒪ ᐃᓅᓯᓕᒫᖅ ᓄᖅᑲᕈᒻᒪᓯᐊᔾᔮᓐᖏᓐᓂᕐᒥᓂᒃ.  ᑕᒪᒃᑯᐊ ᒪᓕᒐᖅᑎᒍᑦ 

ᐊᖏᕈᑕᐅᑎᓪᓗᒋᑦ, ᐱᖅᑯᓯᖅ ᐱᔾᔪᑎᒋᓪᓗᒍ ᐊᐃᑉᐸᖓᑕ ᐊᑎᓕᐅᕈᒪᓂᖓ ᖃᓄᖔᖑᑐᐃᓐᓇᕆᐊᓕᒃ. 

ᒫᓐᓇ ᐱᖁᔭᕐᔪᐊᖅ ᐊᑐᖅᑕᐅᔪᖅ ᐊᑐᕈᓐᓇᖅᑎᑦᑎᑎᓪᓗᒍ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑎᓂᒃ, ᖃᐅᔨᒪᔪᒍᑦ 

ᐃᓚᖏᑦ ᒪᓕᒐᓕᐅᖅᑏᑦ ᐱᔭᕐᓂᓐᖏᓈᖅᓯᖃᑦᑕᖅᑐᑦ ᐃᓄᑐᐃᓐᓇᕈᕌᖓᒥᒃ ᒐᕙᒪᒃᑯᓐᓃᓚᐅᖅᖢᓂ.  ᒪᓕᒐᓕᐅᖅᑎᐅᑉ 

ᐃᓅᓯᖓ ᓱᖏᐅᑎᔪᒃᓴᐅᑎᓪᓗᒍ ᐊᑭᓕᖅᓱᖅᑕᐅᑦᑎᐊᕐᓂᕐᒥᓂᒃ ᓂᕈᐊᖅᑕᐅᓯᒪᑎᓪᓗᒍ, ᑕᐃᒪᓐᓇᑎᒋ ᑮᓇᐅᔾᔭᒃᓴᖅᑐᒥᒃ 

ᐃᖅᑲᓇᐃᔮᒥᒃ ᓇᓂᓯᓐᖏᓚᐅᑲᑐᐃᓐᓇᕆᐊᓕᒃ.  ᐃᓚᖏᑦ ᑕᑯᓐᓇᑐᐃᓐᓇᕆᐊᓖᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ 

ᐃᑲᔫᑏᑦ ᐊᑯᓐᓂᖅᓱᕐᓂᖏᓐᓂᒃ ᑮᓇᐅᔾᔭᒃᓴᐅᑎᒋᓂᐊᕐᓂᕐᒥᒃ ᐊᒻᒪ ᐃᖅᑲᓇᐃᔮᒃᓴᖅᑖᕋᓱᖕᓂᖓᓄᑦ, 

ᐃᖅᑲᓇᐃᔮᖅᑖᒃᑲᓐᓂᕈᓐᓇᖅᑐᖅ ᑮᓇᐅᔾᔭᒃᓴᓐᖏᓐᓂᖅᓴᐅᔫᒐᓗᐊᕐᒥᒃ.  

 

ᐃᓅᓯᓕᒫᖅ ᑮᓇᐅᔾᔭᒃᓴᕐᓂᐊᕐᓂᐅᑉ ᖄᒃᑲᓐᓂᐊᒍᑦ, ᐊᒥᓱᑦ ᑎᒥᐅᔪᑦ ᐊᒻᒪ ᓄᖅᑲᕈᒻᒪᓯᐊᓂᒃ ᓴᖅᑭᑦᑎᔨᐅᕙᒃᑐᑦ 

ᑭᒡᓕᓕᐅᖅᑕᐅᓯᒪᔭᕆᐊᖃᕋᓱᒋᓐᓈᔪᑦ ᒪᓕᒐᓕᐅᖅᑎᐅᑉ ᐃᓗᐃᒃᑲᓂᒃ ᑮᓇᐅᔭᖅᑖᕈᓐᓇᕐᓂᖏᑦ ᐃᒻᒥᓂᒃ 

ᑲᑕᒃᑎᓐᓂᐊᓐᖏᒻᒪᑦ.  ᑕᐃᒫᐃᑐᐃᓐᓇᖅ, ᐅᒃᐱᕆᔭᖃᖅᑐᒍᑦ ᓄᖅᑲᕈᒻᒪᓯᐊᖅᑕᖃᖃᑦᑕᕐᓂᖓᓂᒃ 

ᑮᓇᐅᔾᔭᒃᓴᕈᓐᓇᕐᓂᐊᕐᒪᑦ ᓄᖅᑲᕕᒃᑎᓪᓗᒍ.  ᒪᓕᒐᓕᐅᖅᑏᑦ ᐃᓗᐃᒃᑲᓂᒃ ᑮᓇᐅᔭᓂᒃ ᐱᔪᓐᓇᖅᑎᑕᐅᔪᑦ, ᐱᓗᐊᕐᓗᒍ 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ ᒪᑐᐃᖓᑎᓪᓗᒋᑦ, ᒪᓕᒐᓕᐅᖅᑏᑦ ᑖᒃᑯᓂᖓ ᑮᓇᐅᔭᓂᒃ ᑭᓱᑐᐃᓐᓇᕐᓄᑦ 

ᐊᑐᕈᓐᓇᖅᑐᑦ.  ᑕᐃᐃᓕᖓᑎᓪᓗᒍ ᓄᖅᑲᕈᒻᒪᓯᐊᑦ ᑖᒃᑯᓇᓐᖔᖅᑐᑦ ᒥᑭᑦᑐᑯᓘᓕᕈᓐᓇᖅᑐᑦ ᐅᕝᕙᓘᓐᓃᑦ 

ᓄᖑᑦᑎᐊᒻᒪᕆᒡᓗᑎᒃ ᒪᓕᒐᓕᐅᖅᑎ ᐃᓐᓇᐅᓕᖅᐸᑦ, ᐊᒻᒪ ᐃᓅᓯᖓ ᐊᒃᐸᓯᖕᓂᖅᓴᐅᓕᕐᓗᓂ, ᐊᒃᖢᓕᕐᓗᓂ, ᐊᒻᒪ 

ᒐᕙᒪᒃᑯᓐᓂᑦ ᐃᑦᑐᖅᓯᐅᑎᑖᑐᐃᓐᓇᖃᑦᑕᓕᕐᓗᓂ. 

 

ᒪᓕᒐᓕᐅᖅᑎ ᐃᓗᐃᒃᑲᓂᒃ ᐅᕝᕙᓘᓐᓃᑦ ᐋᖅᑭᒃᓯᒪᔪᑦ ᐃᓱᓕᑦᑕᕐᕕᓖᑦ ᐃᑲᔫᑎᓂᒃ ᐊᑐᕈᒪᒐᓗᐊᖅᑎᓪᓗᒍ 

ᓄᖅᑲᕈᒻᒪᓯᐊᑎᒍᑦ ᑮᓇᐅᔭᓂᒃ ᐃᓯᕐᕕᐅᓂᐊᕐᓂᕐᒧᑦ, ᐱᐅᓐᖏᑦᑑᔪᓐᓇᕐᒥᔪᖅ ᕿᑐᕐᖏᐅᖅᑎᓐᓇᓱᐊᖅᑕᖏᑦ 

ᑲᑕᖕᓂᖅᐸᑕ ᐊᒻᒪ ᐊᒃᑐᐃᓂᖃᕐᓂᐊᖅᖢᓂ ᒪᓕᒐᓕᐅᖅᑎᒥᒃ.  ᐃᓅᓯᓕᒫᖅ ᓄᖅᑲᕈᒻᒪᓯᐊᖅᑖᖃᑦᑕᕐᓗᓂ ᑮᓇᐅᔭᓂ 

ᕿᑐᕐᖏᐅᖅᑎᑦᑎᔨᒧᑦ ᐊᐅᓚᑕᐅᓇᔭᖅᑐᖅ, ᒪᓕᒐᓕᐅᖅᑎᐅᓐᖏᑦᑐᒧᑦ.  ᐊᒻᒪ, ᓄᖅᑲᕈᒻᒪᓯᐊᑦ ᐅᕝᕙᓘᓐᓃᑦ 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦ ᕿᑐᕐᖏᐅᑦᑎᐊᓐᖏᑉᐸᑕ ᑲᑕᒃᐸᑕᓘᓐᓃᑦ, ᒪᓕᒐᓕᐅᕐᕕᒃ ᐅᓄᖅᓯᒋᐊᖅᑎᑦᑎᔭᕆᐊᓕᒃ 

ᑮᓇᐅᔭᓂᒃ ᓄᖅᑲᕈᒻᒪᓯᐊᖏᑦ ᐃᓗᐃᑦᑑᖏᓐᓇᕐᓂᐊᕐᒪᑕ.  ᒪᓕᒐᓕᐅᖅᑏᑦ ᐃᒻᒥᓂᒃ ᕿᑐᕐᖏᐅᖅᑎᑕᒥᓂᒃ 

ᐊᔾᔨᒋᓐᖏᑕᖓ.  ᑭᖑᓪᓕᕐᒥ, ᐃᓅᓯᓕᒫᖅ ᓄᖅᑲᕈᒻᒪᓯᐊᖅᑖᕐᓂᖅ ᓇᓖᕋᕈᑎᖃᑲᐅᑎᒋᕗᖅ ᕿᒪᒃᑕᖓ ᐃᓅᓯᓕᒫᖅ 

ᐊᐃᑉᐸᕆᔭᐅᓂᕐᒧᑦ ᓄᖅᑲᕈᒻᒪᓯᐊᖅᑖᕐᓂᐊᖅᑐᖅ ᒪᓕᒐᓕᐅᖅᑎ ᐃᓅᔪᓐᓃᖅᐸᑦ.  ᑕᐃᒪᐃᓕᖓᑎᓪᓗᒍ ᑐᑭᖃᖅᐳᖅ 

ᒪᓕᒐᓕᐅᖅᑎ ᐃᓅᔪᓐᓃᖅᑳᖅᐸᑦ ᐊᐃᑉᐸᕐᒥᓂᑦ, ᒥᑭᓐᓂᖅᓴᐃᑦ ᓄᖅᑲᕈᒻᒪᓯᐊᑦ (2/3) ᐃᓅᓯᓕᒫᖅ 

ᐊᐃᑉᐸᖓᓄᐊᖃᑦᑕᕐᓂᐊᖅᑐᑦ, ᐊᒻᒪ ᖄᒃᑲᓐᓂᐊᒍᑦ ᐊᒥᐊᒃᑯᑦ ᐸᖅᑭᔭᖏᑦ ᐸᖅᑭᔭᐅᓂᓕᒫᖏᓐᓂ ᐱᖃᑦᑕᕐᓂᐊᖅᖢᑎᒃ. 

 

ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ ᒫᓐᓇ ᓄᖅᑲᕈᒻᓂᒪᓯᐊᑦ ᐊᒻᒪ/ᐅᕝᕙᓘᓐᓃᑦ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑎᒍᑦ 

ᐊᑭᓕᐅᑕᐅᖃᑦᑕᖅᑐᑦ ᓇᓖᕌᕈᑎᖏᓐᓂᒃ, ᐱᒻᒪᕆᐅᔪᖅ ᑭᓱᒥᒃ ᐱᔾᔪᑎᖃᖅᖢᑎᒃ ᓴᖅᑭᑕᐅᕐᖓᓚᐅᕐᒪᖔᖏᑦ.  

ᐃᒪᐃᓕᖓᔪᖅ, ᑖᒃᑯᐊᒃ ᓄᖅᑲᕈᓂᒻᒪᓯᐊᒃ ᐃᓅᓯᓕᒫᖅ ᑮᓇᐅᔾᔭᒃᓴᐅᑕᐅᔪᓐᓇᖅᐹᑦ ᓄᖅᑲᕕᒃᓯᒪᓕᖅᑎᓪᓗᒋᑦ, 

ᐅᕝᕙᓘᓐᓃᑦ ᖄᒃᑲᓐᓂᖃᒍᑦ ᑮᓇᐅᔭᓕᐅᕈᑕᐅᑐᐃᓐᓇᖅᐸᑦ ᒪᓕᒐᓕᐅᖅᑎᓄᑦ? 

 

ᑲᑎᒪᔩᑦ ᐅᒃᐱᕆᔭᖃᖅᑐᑦ ᐊᑯᓐᓂᖅᓱᖅᑐᓄᑦ ᐃᑲᔫᑏᑦ ᐊᕗᖓᐅᔨᒃᑲᓐᓂᕆᐊᖃᓐᖏᓐᓂᖏᓐᓂᒃ, ᑕᐃᒪᐃᑦᑐᑦ ᐃᑲᔫᑏᑦ 

ᒪᓕᒐᓕᐅᖅᑎᓄᑦ ᐊᑐᐃᓐᓇᐅᓕᕇᕐᒪᑕ ᒪᓕᒐᓕᐅᖅᑎᐅᔪᓐᓃᖅᑎᓪᓗᒋᑦ.  ᑲᑎᒪᔩᑦ ᓂᕆᐅᒃᐳᑦ ᐃᓚᖏᑦ 

ᒪᓕᒐᓕᐅᖅᑏᑦ ᐊᑲᖅᓴᔾᔮᓐᖏᓐᓂᖏᓐᓂᒃ ᐃᓱᒪᖅᓱᕈᓐᓇᕐᓂᖏᓐᓂᒃ ᐊᖅᓵᖅᑕᐅᒃᐸᑕ.  ᐃᒡᓗᖔᖓᒍᑦ ᑕᑯᓗᒍ, 

ᑲᑎᒪᔩᑦ ᐃᓱᒪᖃᖅᑐᑦ ᑕᖅᑲᒃᑯᐊ ᐱᐅᒃᓴᕐᓂᐊᕐᓂᖏᓐᓂᒃ ᑕᒪᑐᒥᖓ ᒪᓕᒐᓕᐅᖅᑏᑦ ᓇᖕᒥᓂᖅ ᑲᒪᖃᑦᑕᕐᓂᐊᕐᒪᑕ 

ᑖᒃᓰᔭᐅᑎᑎᒍᑦ ᓄᖅᑲᕈᒻᒪᓯᐊᑦ ᑮᓇᐅᔭᖃᖅᑎᑕᐅᓂᖏᓐᓄᑦ.  ᐃᒡᓗᕙᓗᐊᔾᔭᐃᕐᓗᒍ, ᑲᑎᒪᔩᑦ ᐊᑐᓕᖁᔭᓕᐅᖅᐳᑦ 

ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 15 ᐲᖅᑕᐅᖁᓪᓗᒍ ᐲᖅᑕᐅᓂᐊᕐᒪᑕ ᐋᖅᑭᒃᓯᒪᔪᑦ 

ᐃᓱᓕᑦᑕᕐᕕᓖᑦ ᐃᑲᔫᑏᑦ ᓇᓖᕌᕈᑎᖏᑦ. 

ᑲᑎᒪᔩᑦ ᐊᑐᓕᖁᔭᓕᐅᕆᕗᑦ 60 ᐅᓪᓗᓄᑦ ᐃᓱᓕᑦᑕᕐᕕᓕᐅᖅᓯᒪᔪᖅ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐃᓗᐊᓃᑦᑐᖅ 

ᓈᓴᐅᑎᓕᒃ 7 ᐃᓚᐅᔪᒪᖕᒪᖔᑦ ᐊᐱᕆᓯᒪᔪᖅ ᐲᖅᑕᐅᖁᓪᓗᒍ.  ᑕᒪᓐᓇ ᐃᓕᑉᐹᓪᓕᐅᑕᐅᔭᕆᐊᖃᖅᑐᖅ 

ᒪᓕᒐᓕᐅᖅᑎᓐᖑᓵᖅᑐᓄᑦ, ᐊᒻᒪ ᑐᓴᐅᒪᔾᔪᑎᓕᒫᑦ ᑕᒪᒃᑯᓄᖔᖅᑐᑦ ᑐᑭᓯᑦᑎᐊᕐᓗᓂᒋᑦ 

ᐃᖅᑲᓇᐃᔭᖅᐸᓪᓕᐊᓕᖅᑎᓪᓗᒋᑦ.  ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐊᒻᒪ ᖃᐅᔨᒪᔨᑕᕐᒥᑦ 

ᑐᑭᓯᒃᑲᓐᓂᕆᐊᕐᓗᑎᒃ ᐃᓱᒪᓕᐅᕈᑎᖃᓕᕈᑎᒃ ᐃᓚᐅᓂᐊᕐᒪᖔᖅ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᓐᓄᑦ, ᑭᓱᓂᒃ 

ᐱᔾᔪᑎᒃᓴᖅᑕᖃᓐᖏᒻᒪᑦ ᑭᐅᓴᕋᐃᑲᐅᑎᒋᔭᕆᐊᖃᕐᓂᕐᒥᒃ.   

 

 

6.0 ᐊᑯᓐᓂᖅᓱᕐᓂᕐᒧᑦ ᐃᑲᔫᑏᑦ 

 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 33 ᓇᓗᓇᐃᖅᓯᓯᒪᕗᖅ ᒪᓕᒐᓕᐅᖅᑎ ᐊᑯᓐᓂᖅᓱᓕᖅᑎᓪᓗᒍ 

ᐃᑲᔫᓯᐊᕐᓂᐊᖅᐳᖅ ᓂᕈᐊᖅᑕᐅᓐᖏᑉᐸᑦ ᐅᕝᕙᓘᓐᓃᑦ ᒪ ᓕᒐᓕᐅᖅᑎᐅᔪᓐᓃᖅᐸᑦ.  ᐃᑲᔫᓯᐊᖓᑕ ᐊᖏᓂᖓ 

ᐆᒃᑐᕋᖅᑕᐅᓯᒪᕗᖅ ᒪᓕᒐᓕᐅᖅᑎᐅᑉ ᑮᓇᐅᔾᔭᒃᓴᕐᓂᕆᓚᐅᖅᑕᖓᓄᑦ ᐱᖓᓲᔪᖅᑐᓄᑦ ᐱᓇᓱᐊᕈᓯᕐᓄᑦ ᐊᕐᕌᒍᑕᒫᖅ 

ᒪᓕᒐᓕᐅᖅᑎᐅᓂᖓᓄᑦ, ᑮᓇᐅᔾᔭᒃᓵᖏᑦ ᐃᓚᓯᒪᓐᖏᓪᓗᑎᒃ, ᐊᒻᒪ ᐱᖓᓲᔪᖅᑐᑦ ᐱᓇᓱᐊᕈᓰᑦ ᐊᕐᕌᒍᑕᒫᖅ 

ᖄᒃᑲᓐᓂᐊᒍᑦ ᑮᓇᐅᔭᓕᐊᕕᓂᖏᑦ ᒥᓂᔅᑕᐅᓂᕐᒧᑦ, ᐅᖃᖅᑎᐅᓂᕐᒧᑦ ᐅᕝᕙᓘᓐᓃ ᑲᑎᒪᔨᕋᓛᓄᑦ ᑲᑎᒪᔨᓄᓪᓘᓐᓃᑦ 

ᐃᒃᓯᕙᐅᑕᐅᓂᖓᓄᑦ, ᓇᓕᐊᑐᐃᓐᓇᖅ ᐊᑐᖅᑐᒧᑦ.  ᑲᑎᒪᔩᑦ ᐃᓱᒪᖃᖅᑐᑦ ᒫᓐᓇ ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦ 

ᐊᑯᓐᓂᖅᓱᖅᑐᓄᑦ ᐱᐅᓇᓱᒋᓪᓗᓂᔾᔪᒃ ᐊᒻᒪ ᐊᑐᓕᖁᔭᓕᐅᖅᐳᖅ ᑖᓐᓇ ᓱᕐᕋᒃᑕᐅᓐᖏᓪᓗᓂ.  ᑲᑎᒪᔩᑦ ᐊᖏᖅᐳᑦ 

ᐅᖃᐅᓯᒃᓴᓂᒃ ᓄᓇᑦᓯᐊᕐᒥ ᐅᓂᒃᑳᖏᓐᓃᑦᑐᓂᒃ ᒪᒃᐱᖅᑐᒐᖅ 16−ᒥ, ᐅᖃᖅᓯᒪᔪᑦ ᒪᓕᒐᓕᐅᖅᑏᑦ ᐃᒻᒥᓂᒃ 

ᐃᓕᓐᓂᐊᖅᑎᑦᑕᕆᐊᓖᑦ, ᑎᑎᕋᕐᕕᖕᒥᐅᑕᐅᓂᕐᒥᓂ, ᐊᔾᔨᒌᓐᖏᑦᑐᑦ ᑮᓇᐅᔭᓕᕆᓂᕐᒧᑦ ᐸᕐᓇᐅᑏᑦ ᓇᓖᕌᕈᑎᖏᑦ 

ᐊᑐᕐᓂᐊᖅᑕᒥᓂᒃ ᒪᓕᒐᓕᐅᖅᑎᐅᔪᓐᓃᕈᓂ. 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᒫᓐᓇ ᑲᔪᖏᖅᓴᐃᕗᑦ ᒪᓕᒐᓕᐅᖅᑎᓂᒡᓗ ᑲᑎᒪᖃᑎᖃᖁᔨᕗᑦ ᓄᖅᑲᕈᒻᒪᓯᐊᓕᕆᔨᓂᒃ 

ᒪᓕᒐᓕᐅᕐᕕᖕᒥ ᐃᓱᓕᑦᑎᓚᐅᓐᖏᓐᓂᕐᒥᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᑦ ᐅᖃᐅᔾᔭᐅᓯᒪᔪᑦ ᑕᐃᒪᐃᑦᑐᓕᕆᔩᑦ 

ᖃᐅᔨᒪᔨᑕᑦ ᐅᖃᕈᓐᓇᔾᔮᖅᑰᓐᖏᑦᑐᑦ ᐱᐅᓂᖏᓐᓂᒃ ᐱᐅᓐᖏᓐᓂᖏᓗ.  ᐊᒻᒪ, ᒪᓕᒐᓕᐅᖅᑏᑦ ᐊᔭᐅᖅᑐᖅᑕᐅᒋᕗᑦ 

ᑮᓇᐅᔭᓕᕆᔨᓄᑦ ᐃᑲᔪᖅᑕᐅᖁᓪᓗᒋᑦ ᐊᒻᒪ ᐊᑐᖃᑦᑕᕐᓗᑎᒃ ᓄᓇᕗᑦ ᒐᕙᒪᒃᑯᑦ ᓄᖅᑲᕈᒻᒪᓯᐊᓕᕆᖤᕐᒧᑦ 

ᐃᓕᓐᓂᐊᕈᑎᒃᓴᓂᒃ ᖃᓪᓗᓈᑦ ᓄᓇᖏᓐᓂ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓇᖕᒥᓂᖅ ᐃᓕᓐᓂᐊᕈᑎᒃᓴᒥᓂᒃ 

ᐋᖅᑭᒃᓱᐃᓚᐅᖃᑦᑕᕆᐊᓖᑦ ᒫᓐᓇ ᐊᑯᓐᓂᖅᓱᖅᑐᓄᑦ ᑐᕌᖓᔪᓂᒃ ᐊᒻᒪ ᒪᓕᒐᓕᐅᖅᑏᑦ ᑕᐃᒪᐃᑦᑐᓄᑦ 

ᐃᓚᐅᓪᓚᕆᖁᓪᓗᒋᑦ.  ᑲᑎᒪᔩᑦ ᖃᐅᔨᒪᔪᑦ, ᒫᓐᓇ ᐊᑯᓐᓂᖅᓱᖅᑐᓄᑦ ᐃᑲᔫᑏᑦ ᐊᑭᓕᐅᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ, ᐃᓚᖏᑦ ᒪᓕᒐᓕᐅᖅᑏᑦ ᐃᓄᑐᐃᓐᓇᐅᓂᐊᓕᕐᓂᕐᒧᑦ ᐅᐸᓗᖓᐃᖅᓯᒪᖃᑦᑕᓐᖏᒻᒪᑕ, ᐱᓗᐊᕐᓗᒍ 

ᓂᕈᐊᕐᓂᕐᒥ ᓵᓚᐅᓐᓂᖅᐸᑕ.  ᒪᓕᒐᓕᐅᖅᑎᓕᒫᑦ, ᐱᓗᐊᕐᓗᒋᑦ ᑕᐃᒃᑯᐊ ᒪᓕᒐᓕᐅᖅᑏᑦ ᓄᖅᑲᕕᖕᓂᕐᒥᒃ 

ᐃᓱᒪᖃᖅᑐᑦ, ᓄᖅᑲᕐᓂᐊᓕᕐᓂᕐᒧᑦ ᐅᐸᓗᔭᐃᔭᕆᐊᓖᑦ ᐊᒻᒪ ᑐᓴᐅᒪᔾᔪᑎᓂᒃ ᐅᖃᓕᒫᑲᑕᒡᓗᑎᒃ ᒐᕙᒪᐅᓂᕐᒥᑦ 

ᐃᓄᑐᐃᓐᓇᐅᓂᕐᒧᑦ ᓄᒃᑎᑦᑎᐊᕐᓂᖅᓴᐅᖁᓪᓗᒍ. 

 

 

7.0 ᐃᑲᔫᑏᑦ, ᑮᓇᐅᔭᖅᑐᕈᑏᑦ ᐊᒻᒪ ᐃᑲᔫᓯᐊᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑭᓕᐅᑕᐅᕙᒃᑐᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 33.1(2) ᐊᑐᕐᓗᒍ 

 

ᐱᖁᔭᕐᔪᐊᑉ ᐃᓚᕈᓯᐊ ᓈᓴᐅᑎᓕᒃ 33.1(2) ᒥᓂᔅᑕᐃᑦ ᑲᑎᒪᔨᖏᓐᓂᒃ ᐃᒪᓐᓇ ᐱᔪᓐᓇᕐᓂᖅᑖᖅᑎᑦᑎᔪᖅ: 

 

“… ᐋᖅᑭᒃᓯᓗᑎᒃ ᐊᑐᐊᒐᕐᓂᒃ ᐱᔾᔪᑎᓕᖕᓂᒃ ᐊᑭᓕᐅᑎᖃᖃᑦᑕᕐᓂᖅ ᐅᑎᖅᑎᑦᑎᓂᕐᓗ ᐃᑲᔫᑎᓂᒃ, 

ᑮᓇᐅᔭᖅᑐᕈᑎᕕᓂᖏᑕ ᐅᑎᖅᑎᑕᐅᓂᖏᑦ ᐊᒻᒪ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ, 

ᓈᓴᐅᑎᓕᒃ 25-ᒥᑦ 33−ᒧᑦ ᑎᑭᓪᓗᒍ ᖄᒃᑲᓐᓂᐊᒎᖅᑐᓂᒃ.” 

 

 



18 
 

ᑖᒃᑯᑎᒎᓇᖅ ᐃᓚᕈᓯᐊᒍᑦ ᐱᔪᓐᓇᕐᓂᖅᑖᖅᑎᑕᐅᓪᓗᓂ, ᒥᓂᔅᑕᐃᑦ ᑲᑎᒪᔨᖏᑦ ᓴᖅᑭᑦᑎᓯᒪᓕᖅᑐᑦ ᒥᓂᔅᑕᐃᑦ 

ᒪᓕᒐᖏᑦᑕ ᐅᖃᓕᒫᖏᓐᓂᒃ.  ᒫᓐᓇᐅᔪᖅ, ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᒐᖏᑦ ᐊᐅᓚᑕᐅᔪᑦ ᓯᕗᓕᖅᑎᐅᑉ 

ᑎᑎᕋᕐᕕᐊᓄᑦ, ᐊᒻᒪ ᐃᓛᓐᓂᓚᐅᓱᖓᖅ ᐋᖅᑭᒋᐊᖅᑕᐅᕙᒃᖢᓂ ᐃᓱᒪᖅᓲᑕᐅᓪᓗᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ.  

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᖅ ᐊᒻᒪ ᕿᒥᕐᕈᓇᒃᑕᐅᔪᓐᓇᕋᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᒐᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 9 ᓇᓗᓇᐃᔭᐃᓯᒪᕗᖅ ᒥᓂᔅᑕᐃᑦ 

ᐊᐅᓪᓚᑲᑕᖕᓂᕐᒧᑦ ᐃᑲᔫᑎᖏᑦᑕ ᒪᓕᒐᖏᓐᓂᒃ ᐊᒻᒪ ᐅᖃᐅᓯᐅᓯᒪᓪᓗᑎᒃ ᐊᑖᓂ ᓈᓴᐅᑎᓕᒃ 13-ᒥ.  ᒥᓂᔅᑕᐃᑦ 

ᒪᓕᒐᖏᑦᑕ ᐅᖃᓕᒫᒐᖏᑦ ᐋᖅᑭᒃᓯᓯᒪᕗᖅ ᒪᓕᒐᓂᒃ ᐊᑭᓕᐅᑕᐅᒃᑲᓐᓂᖃᑦᑕᕐᓂᐊᖅᑐᓂᒃ ᑮᓇᐅᔾᔭᒃᓵᓄᑦ ᐊᒻᒪ 

ᓈᓴᐅᑎᓕᒃ 5 ᐊᒻᒪ 6 ᒥᓂᔅᑕᓂᒃ ᐱᔪᓐᓇᕐᓂᖅᑖᖅᑎᑦᑎᕗᖅ ᐅᑎᕐᕕᐅᔪᓐᓇᕐᓂᐊᕐᒪᑦ ᐊᒻᒪ ᐃᒡᓗᓄᑦ 

ᐃᑲᔫᓯᐊᖅᑖᖃᑦᑕᕈᑏᑦ ᐃᖃᓗᖕᓂᓗ ᒡᐃᓗᖃᑲᐃᓐᓇᖅᑎᓪᓗᒍ ᑮᓇᐅᔭᖅᑐᕈᑎᖏᑦ ᐅᑎᖅᑎᑕᐅᓂᖏᑦ.  ᑲᑎᒪᔩᑦ 

ᑖᒃᑯᓄᖓ ᐃᑲᔫᑎᓄᑦ, ᑮᓇᐅᔭᖅᑐᕈᑎᓄᑦ ᐊᒻᒪ ᐃᑲᔫᓯᐊᓄᑦ ᐊᑭᓕᐅᑕᐅᖃᑦᑕᖅᑐᑦ ᒥᓂᔅᑕᓄᑦ ᐊᑐᕐᓗᒍ ᓈᓴᐅᑎᓕᒃ 

4, 5 ᐊᒻᒪ 6 ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᒐᖏᑦ ᐊᑐᓕᖁᔭᓕᐅᕐᕕᒋᓐᖏᑕᖏᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᑕᐅᓯᒪᓂᖓ 13−ᒥ ᒪᓕᒡᓗᒍ, ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᒥᓂᖦᑕᓄᑦ 

ᒪᓕᒐᓕᐅᖅᑎᓄᓪᓗ ᐃᖏᕐᕋᔾᔪᑎᓄᑦ ᐃᑲᔫᓯᐊᑦ, ᐊᑐᓕᖅᑎᑕᐅᒃᐸᑕ, ᐲᕆᐊᖃᕋᔭᖅᑐᖅ ᓈᓴᐅᑎᓕᒃ 30 

ᐱᖁᔭᕐᔪᐊᓃᑦᑐᖅ, ᐊᒻᒪ ᐃᖏᕐᕋᔾᔪᑎᓕᕆᓂᕐᒧᑦ ᐃᑲᔫᑏᑦ ᐊᐅᓚᑕᐅᓂᖏᑦ ᓯᕗᓕᖅᑎᐅᑉ ᑎᑎᕋᕐᕕᖓᓐᓂ 

ᓄᒃᑎᖅᑕᐅᖁᓪᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᑲᑎᒪᔩᑦ ᐅᔾᔨᕈᓱᒃᑐᑦ ᐊᕐᕌᓂ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᖕᒪᑕ ᒥᓂᔅᑕᐃᑦ ᐊᖏᖃᑎᒌᒍᓐᓇᐃᓪᓕᐅᑎᖃᕐᓂᖏᓐᓂᒃ 

ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᒐᖏᑦᑕ ᐃᓗᐊᓃᑦᑐᓂᒃ ᓈᓴᐅᑎᓕᒃ 5 ᐊᒻᒪ 6.  ᑲᑎᒪᔩᑦ ᐊᑐᓕᖁᔭᓕᐊᖏᑦ 

ᐃᖏᕐᕋᔾᔪᑎᓕᕆᓂᕐᒧᑦ ᐃᑲᔫᑏᑦ 2-ᒦᑦᑐᑦ ᓄᒃᑎᖅᑕᐅᖁᓂᖓ ᐊᖏᖅᑕᐅᒃᐸᑦ, ᐱᐅᓂᖅᓴᐅᓂᐊᕐᒥᔪᖅ ᒥᓂᔅᑕᐃᑦ 

ᒪᓕᒐᖏᑦᑕ ᐅᖃᓕᒫᒐᖏᓐᓃᑦᑐᑦ ᓈᓴᐅᑎᓖᑦ 4, 5 ᐊᒻᒪ 6 ᓄᒃᑎᖅᑕᐅᖕᒥᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᓂᒃ ᐊᑲᐅᓐᖏᓕᐅᕈᑎᓂᒃ ᐊᑐᒃᑲᓐᓂᔾᔮᓐᖏᒻᒪᑕ.  ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᐋᖅᑭᐅᒪᓂᖏᑦ ᓄᑖᓐᖑᕆᐊᖅᑎᑕᐅᔭᕆᐊᖃᖅᐳᑦ ᑕᖅᑲᒃᑯᐊ ᖃᐅᔨᒪᓂᐊᕐᒪᑕ ᒥᓂᔅᑕᐃᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ 

ᕿᒥᕐᕈᔭᐅᓚᐅᕐᓂᖏᓐᓂᒃᒪᓕᒐᓕᐅᖅᑎᓄᑦ, ᑕᐃᒪᐃᓐᓇᔭᖅᖢᓂᓗ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐅᓂᒃᑳᖏᓐᓇᐅᔭᕐᒪᑕ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ.  ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ, ᐃᓘᓐᓇᖏᑦ 22 ᒪᓕᒐᓕᐅᖅᑏᑦ 

ᖁᕝᕙᓯᖕᓂᖅᓴᐅᔪᖃᓐᖏᖢᑎᒃ ᑲᑎᒪᖃᑦᑕᖅᐳᑦ.  ᐅᖃᖅᑎ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦᑕ ᓵᖓᓐᓃᖃᑦᑕᖅᐳᖅ 

ᐅᓂᒃᑲᐅᓯᖃᕆᐊᖅᑐᖅᖢᓂ ᒪᓕᒐᓕᐅᕐᕕᐅᑉ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ, ᑮᓇᐅᔭᑦ ᐊᒻᒪ 

ᐊᑭᑐᔪᖅᑐᕈᑏᑦ ᐊᑐᕈᒫᕐᓂᐊᖅᑐᑦ.  ᐅᖃᖅᑎ ᑲᑎᒪᕐᔪᐊᕐᓂᕐᒥ ᑲᑎᒪᑐᐃᓐᓇᓕᕌᖓᑕ ᓵᖓᓐᓃᖃᑦᑕᕐᒥᔪᖅ 

ᓴᐳᔾᔨᔨᐅᓪᓗᓂ ᒪᓕᒐᓕᐅᕐᕕᐅᑉ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᓇᓕᖅᑯᑕᖅᑕᐅᓯᒪᔪᓂᒃ.  ᑕᒪᓐᓇ 

ᕿᒥᕐᕈᓂᖅ ᑕᖅᑲᒃᑯᓄᖓ ᓴᖅᑭᔮᖃᑦᑕᕐᒪᑦ, ᐱᕙᓪᓕᐊᔪᓕᕆᔨᑦ ᐊᒻᒪ ᐃᓄᐃᑦ ᖃᓄᐃᒃᓴᖅᑐᒃᓴᐅᓐᖏᓚᑦ 

ᒪᑐᐃᖓᓂᖏᓐᓂᒃ ᐊᒻᒪ ᒪᓕᒐᓕᐅᖅᑎᓕᒫᑦ ᓵᑕᒃᓴᐅᔾᔪᑎᖃᖅᐳᑦ ᐃᖏᕐᕋᔭᖕᓂᕐᒥᓄ ᐊᒻᒪ ᐃᑲᔫᓯᐊᖏᓐᓄᑦ.   

 

ᓄᓇᑦᓯᐊᑉ ᒪᓕᒐᓕᐅᕐᕕᐊ 17−ᒋᔭᖓᓂᒃ ᑲᑎᒪᕐᔪᐊᖅᑎᓪᓗᒋᑦ ᑕᒪᑐᒥᖓ ᐊᑐᓯᒋᐊᓚᐅᖅᓯᒪᔪᑦ, ᓄᒃᑎᖅᑎᑦᑎᓪᓗᑎᒡᓗ 

ᐱᔭᒃᓴᖅᑖᖑᓯᒪᔪᓂᒃ ᓈᓴᐅᑎᓕᒃ 2, 4, 5 ᐊᒻᒪ 6 ᐊᔾᔨᐸᓗᖏᑦ.  ᓄᓇᑦᓯᐊᕐᒥᐅᑦ ᒪᓕᒐᓕᐅᖅᑎᖏᑦ 

ᐅᔾᔨᕆᓚᐅᖅᓯᒪᔪᑦ ᑲᑎᒪᔨᓕᕆᔨᒃᑯᓐᓄᑦ ᓄᒃᑎᖅᑕᐅᒃᐸᑕ ᒥᓂᔅᑕᐃᑦ ᐊᑭᓕᖅᓱᖅᑕᐅᓂᖏᑦ, ᐃᒡᓗᓄᑦ ᐃᑲᔫᑎᖏᑦ 

ᐊᒻᒪ ᐊᖏᕐᕋᓚᐅᑲᒍᑎᖏᑦ ᐃᒡᓗᕙᖅᑎᑦᑎᓗᐊᕐᓂᖏᓐᓂᒃ ᓂᓪᓕᕐᕕᐅᔪᓐᓇᕐᓂᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪ 

ᒪᓕᒐᓕᐅᖅᑎᓄᑦ.  ᓄᓇᑦᓯᐊᕐᒥ ᐱᖁᔭᕐᔪᐊᖑᓚᐅᖅᑐᖅ ᒫᓐᓇ ᐱᖁᔭᕐᔪᐊᑉ ᐃᓗᐊᓂ ᐊᔾᔨᑦᑎᐊᖏᓐᓂᒃ ᐅᖃᐅᓯᖅᑕᓂᒃ 

ᐃᓗᓕᖃᖅᑐᖅ ᐃᓚᕈᓯᐊ ᓈᓴᐅᑎᓕᒃ 38(1).  ᑖᓐᓇ ᓈᓴᐅᑦ ᓇᓗᓇᐃᖅᓯᓯᒪᔪᖅ ᑲᑎᒪᔨᓕᕆᔨᒃᑯᑦ ᒥᓂᔅᑕᐃᑦ 

ᓂᕈᐊᒐᒃᓴᓐᖑᖅᑎᓯᒪᔭᖓᓂᒃ ᐊᑕᐅᓯᕐᒥᒃ ᐃᓚᖃᕐᓗᑎᒃ, ᐅᖃᖅᑎ ᐊᒻᒪ ᐱᖓᓱᑦ ᒪᓕᒐᓕᐅᖅᑏᑦ ᐅᖃᖅᑎᐅᑉ 

ᑐᖏᓕᕆᓐᖏᑕᖓ ᒪᓕᒐᓕᐅᖅᑎᓄᑦ ᓂᕈᐊᒐᓴᓐᖑᖅᓯᒪᔪᓂᒃ.  ᑖᓐᓇ ᐃᒡᓗᕙᖅᓯᒪᓗᐊᕐᓂᖓ ᐋᖅᑭᒋᐊᖅᖢᒍ, 

ᓄᓇᑦᓯᐊᕐᒥ ᐱᖁᔭᕐᔪᐊᖅ ᐊᓯᔾᔨᖅᑕᐅᓚᐅᖅᓯᒪᔪᖅ ᓇᓗᓇᐃᖅᓯᓪᓗᓂ ᑲᑎᒪᔨᓕᕆᔨᒃᑯᑦ ᐅᖃᖅᑎᒥᒃ 

ᐃᒃᓯᕙᐅᑕᖃᕐᓗᑎᒃ ᐊᒻᒪ ᐃᓚᖃᕐᓗᓂ ᒪᕐᕉᖕᓂᒃ ᒥᓂᔅᑖᖕᓂᒃ ᐊᒻᒪ ᒪᕐᕉᖕᓂᒃ ᒪᓕᒐᓕᐅᖅᑎᑐᐃᓐᓴᕐᓂᒃ.  ᑲᑎᒪᔩᑦ 

ᐊᑐᓕᖁᔭᓕᐅᖅᐳᑦ ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᒐᖏᑦᑕ ᐊᐅᓚᑕᐅᓂᖏᑦ ᓈᓴᐅᑎᓖᑦ 4, 5 ᐊᒻᒪ 6 ᓯᕗᓕᖅᑎᑦ 

ᑎᑎᕋᕐᕕᖓᓐᓂᑦ ᓄᒃᑎᖅᑕᐅᖁᓪᓗᒍ ᑲᑎᒪᔨᓕᕆᔨᒃᑯᓐᓄᑦ.  ᑲᑎᒪᔩᑦ ᓇᓗᓇᐃᖅᓯᓐᖏᒃᑲᓗᐊᖅᖢᑎᒃ ᒫᓐᓇ 



19 
 

ᑲᑎᒪᔨᓕᕆᔨᒃᑯᑦ ᐋᖅᑭᒃᓯᒪᓂᖏᓐᓂ ᐊᑲᐅᓐᖏᓕᐅᕈᑎᓂᒃ, ᒪᓕᒐᓕᐅᖅᑏᑦ ᐱᔪᒪᒍᑎᒃ ᐃᓱᒪᒃᓴᖅᓯᐅᕈᑎᖃᕆᐊᓖᑦ 

ᓄᓇᑦᓯᐊᕐᒥᐅᑎᑐᑦ ᐋᖅᑭᖔᕐᓂᕐᒥᒃ, ᐋᖅᑭᒋᐊᕐᓗᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 38(1) ᐊᓯᔾᔨᕈᓐᓇᕐᓂᐊᕐᒪᑦ 

ᒫᓐᓇ ᑲᑎᒪᔨᓕᕆᔨᒃᑯᑦ ᐋᖅᑭᒃᓯᒪᓂᖏᑦ, ᒪᕐᕉᖕᓂᒃ ᒥᓂᔅᑕᑕᖃᓕᕐᓗᓂ ᐊᒻᒪ ᒪᕐᕉᖕᓂᒃ ᒪᓕᒐᓕᐅᖅᑎᑐᐃᓐᓈᖕᓂᒃ, 

ᐅᖃᖅᑎᒥᒃ ᐃᒃᓯᕙᐅᑕᖃᕐᓗᑎᒃ.  ᑕᐃᒪᓐᓇ ᐋᖅᑭᒃᓯᒪᖔᖅᐸᑕ ᐱᐅᒋᔭᐅᓚᐅᖅᑐᖅ ᑲᑎᒪᔨᓄᑦ, 

ᐃᒡᓗᕙᖅᓯᒪᓗᐊᕈᓐᓃᕐᓂᐊᕐᒪᑕ ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ ᐋᖅᑭᒃᓯᒪᓂᖏᑦ ᑲᑎᒪᔨᓕᕆᔨᒃᑯᓐᓂᑦ. 

 

 

8.0 ᐊᑲᐅᔪᒃᑯᑦ ᑮᓇᐅᔭᖅᑐᓗᐊᓐᖏᑦᑐᒃᑯᓪᓗ ᐃᑲᔪᖅᓱᐃᓂᖅ ᒪᓕᒐᓕᐅᖅᑎᓂᒃ ᓇᔾᔨᔪᓂᒃ 

ᐅᕝᕙᓘᓐᓃᑦ ᓱᕈᓯᕐᓂᒃ ᐱᖁᖅᓴᐃᔪᓂᒃ, ᓲᕐᓗ ᐸᐃᕆᕕᒃᑎᒍᑦ ᐊᒻᒪ ᕿᑐᕐᖓᖃᕐᓂᕐᒧᑦ 

ᓄᖅᑲᖓᓚᐅᑲᖕᓂᒃᑯᑦ. 

 

ᓄᓇᕗᑦ 22−ᓂᒃ ᓂᕈᐊᖅᑕᐅᕕᖃᖅᐳᖅ.  ᑎᓴᒪᑦ ᐃᖃᓗᖕᓃᖢᑎᒃ, ᐊᒥᐊᒃᑯᑦ 18 ᓇᓂᑐᐃᓐᓈᖅᖢᑎᒃ ᐱᖓᓱᓂ 

ᐊᕕᒃᑐᖅᓯᒪᔪᓂ ᐊᒻᒪ ᐱᖓᓱᓂᒃ ᓯᕿᕐᖑᔭᖃᑎᒌᓐᖏᑦᑐᓂ.  7 ᓂᕈᐊᖅᑕᐅᕖᑦ ᒪᕐᕉᖕᓂᒃ ᓄᓇᓕᖁᑎᖃᖅᑐᑦ ᐊᒻᒪ 

ᐊᑕᐅᓯᖅ ᐱᖓᓱᓂᒃ.  ᓂᕈᐊᖅᑕᐅᕖᑦ ᐃᓚᖃᖅᐳᑦ ᐊᑕᐅᓯᐅᓐᖏᑦᑐᓂᒃ ᓄᓇᓕᖕᓂ ᓄᓇᕗᑦ ᐊᖏᔪᐊᓘᑎᓪᓗᒍ. 

 

ᓄᓇᓕᓕᒫᑦ ᖃᖓᑦᑕᕐᓗᑎᒃ ᑭᓯᐊᓂ ᓇᒧᓐᖓᕈᓐᓇᖅᐳᖅ ᐊᕐᕌᒍᓕᒫᐸᓗᒃ.  ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᐃᖃᓗᐃᑦ 

ᓯᓚᑖᓂ ᐱᔭᕐᓂᓐᖏᑦᑐᖅᓯᐅᒃᑲᓐᓂᖃᑦᑕᖅᐳᑦ ᓄᓇᓕᖏᑦᑕ ᖃᓂᒃᓴᓐᖏᓐᓂᖏᑦ ᐱᔾᔪᑕᐅᓪᓗᓂ. 

 

ᒪᓕᒐᓕᐅᖅᑏᑦ ᐃᖃᓗᖕᓄᐊᕆᐊᖃᖅᐸᒃᐳᑦ ᒪᓕᒐᓕᐅᖅᑏᑦ ᑲᑎᒪᕐᒧᐊᕐᓂᐊᖅᑎᓪᓗᒋᑦ ᐊᒻᒪ 

ᖃᖓᑕᖃᑦᑕᕆᐊᖃᖅᖢᑎᒃ ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᓂᖏᓐᓄᑦ.  ᑕᐃᒪᐃᒻᒪᑦ ᐃᖅᑲᓇᐃᔮᖓ, ᒪᓕᒐᓕᐅᖅᑎ 

ᐊᐅᓪᓚᖅᓯᒪᖃᑦᑕᖅᐳᑦ ᐊᕐᕌᒎ ᐃᓗᐊᓂ 16−ᓄᑦ ᐱᓇᓱᐊᕈᓯᕐᓄᑦ.  ᑲᑎᒪᕐᔪᐊᕐᓇᖅ ᐊᑯᓂᐅᒃᐸᑦ ᒪᓕᒐᓕᐅᖅᑎ 

ᐊᐅᓪᓚᖅᓯᒪᔪᓐᓇᖅᑐᖅ ᑎᓴᒪᓄᑦ ᐱᓇᓱᐊᕈᓯᕐᓄᑦ. 

 

ᑕᐃᒪᐃᑦᑑᑎᓪᓗᒍ ᒪᓕᒐᓕᐅᖅᑏᑦ ᓄᓇᖃᖅᑐᑦ ᐅᐸᒐᕐᓂᓐᖏᓐᓂᖅᓴᓂ ᐱᔭᕐᓂᓐᖏᑦᑐᖅᓯᐅᖃᑦᑕᖅᑐᑦ ᐊᒻᒪ 

ᐅᖁᒪᐃᒃᓴᕐᓇᖅᑑᓪᓗᓂ ᐃᓚᔮᕇᖕᓄᑦ.  ᐃᓚᔮᕇᑦ ᐅᖁᒪᐃᒃᓴᓗᐊᖁᓇᒋᑦ, ᓈᓴᐅᑎᓕᒃ 30 ᒪᓕᒐᓕᐅᖅᑎᒥᒃ ᐊᒻᒪ 

ᐊᐃᑉᐸᖓᓂᒃ ᖃᖓᑦᑕᐅᓯᖅᑕᐅᒃᑲᓐᓂᓲᖑᔪᖅ ᑲᑎᒪᕐᔪᐊᕐᓇᐅᑎᓪᓗᒍ.  ᑲᑎᒪᕐᔪᐊᕐᓇᐅᑉ ᐊᑯᓂᐅᓂᖓ ᒪᓕᒃᖢᒍ, 

ᒪᓕᒐᓕᐅᖅᑎ ᐊᒥᓱᐊᖅᑕᒃᑲᓐᓂᖅᑐᓂᒃ ᖃᖓᑦᑕᐅᓯᖅᑕᐅᔪᓐᓇᖅᑐᖅ. 

 

ᐅᓪᓗᒥ, ᒪᓕᒐᓕᐅᕐᕕᒡᔪᐊᕐᒥ ᐊᒥᓲᓂᖅᓴᑦ ᒪᓕᒐᓕᐅᖅᑏᑦ, ᐊᒻᒪ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥ ᒪᓕᒐᓕᐅᕐᕕᖏᓐᓂ, 

ᓱᕈᓯᖃᐅᖅᑐᓂᒃ.  ᓄᓇᕗᑦ ᒪᓕᒐᓕᐅᕐᕕᐊᓄᑦ ᒪᓕᒐᓕᐅᖅᑏᑦ ᑕᐃᒪᐃᖃᑕᐅᕗᑦ.  ᕿᑐᕐᖓᓛᓖᑦ ᒪᓕᒐᓕᐅᖅᑏᑦ 

ᐅᖁᒪᐃᒃᓴᕐᓂᖅᓴᐅᓲᖑᕗᑦ ᐋᖅᑭᒃᓱᐃᓇᓱᒃᖢᑎᒃ ᐸᐃᕆᕕᒃᓴᓂᒃ ᐃᖅᑲᓇᐃᔮᓂ ᐱᔾᔪᑎᒋᓪᓗᒍ 

ᐊᐅᓪᓚᖅᓯᒪᔭᕆᐊᖃᕌᖓᒥᒃ. 

 

ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᔪᑦ ᐃᖅᑲᓇᐃᔭᖃᑎᖃᕐᓂᐊᖅᓯᒪᓂᕐᒥᒃ ᒪᓕᒐᓕᐅᕐᕕᖕᒥᒃ, 

ᐃᑲᔪᖅᓱᖅᑕᐅᓂᖅᓴᐅᖁᓪᓗᒋᑦ ᒪᓕᒐᓕᐅᖅᑏᑦ ᐊᒻᒪ ᐃᓚᔮᕇᓄᖕᓄᑦ ᑐᓐᖓᓇᕐᓂᖅᓴᐅᓕᕐᓗᑎᒃ.  ᐅᐃᒍᖓ G 

ᐃᕿᐊᖅᑭᕕᒃᑯᑦ ᐱᑐᒍᓐᓇᖅᑐᑎᑦ ᑲᓇᑕᐅᑉ ᒐᕙᒪᒃᑯᖏᑦᑕ 11−ᒋᔭᖓᓄᑦ ᐅᓂᒃᑳᓕᐊᕕᓂᕐᓄᑦ ᑲᑎᒪᔨᕋᓛᓂᓐᖔᖅᑐᑦ 

ᒪᓕᒐᕐᓄᑦ ᐊᒻᒪ ᒪᓕᒐᓕᐅᕐᕕᖕᒥ ᐊᐅᓚᑕᐅᔪᓄᑦ, ᑕᒪᓐᓇᓗ ᐅᖃᐅᓯᕆᔭᐅᓪᓗᓂ. 

 

ᑲᓇᑕᐅᑉ ᒐᕙᒪᒃᑯᖏᑦᑕ 11−ᒋᔭᖓᓄᑦ ᐅᓂᒃᑳᓕᐊᕕᓂᕐᓄᑦ ᑲᑎᒪᔨᕋᓛᓂᓐᖔᖅᑐᑦ ᒪᓕᒐᕐᓄᑦ ᐊᒻᒪ ᒪᓕᒐᓕᐅᕐᕕᖕᒥ 

ᐊᐅᓚᑕᐅᔪᓄᑦ ᒪᒃᐱᖅᑐᒐᖅ 6 ᐅᖃᖅᓯᒪᔪᖅ ᐸᐃᕆᕕᒃᑕᖃᕐᓗᓂ ᑲᑎᒪᕐᔪᐊᕐᕕᐅᑉ ᐃᒡᓗᖁᑖᑕ ᖃᓂᒋᔮᓂ ᐊᒻᒪ ᑖᓐᓇ 

ᐸᐃᕆᕕᒃ ᐊᑐᖅᑕᐅᖃᑦᑕᖅᖢᓂ ᒪᓕᒐᓕᐅᖅᑎᓄᑦ ᑕᐃᒪᓐᖓᓂᑦ 1982−ᒥᓂᑦ.  ᐅᓂᒃᑳᑦ ᐃᓗᐊᓂ ᒪᒃᐱᖅᑐᒐᖅ 7, 

ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᑲᑎᒪᕕᐅᑉ ᐊᐅᓚᑕᐅᓂᖏᑦᑎᒍᑦ ᐸᐃᕆᕖᑦ ᐃᑲᕐᕋᖏᑦ 

ᐊᓯᔾᔨᖅᑕᕈᓐᓇᖅᑎᑕᐅᓪᓗᑎᒃ, ᑕᐃᒪᐃᑦᑕᕆᐊᖃᕌᖓᒥᒃ ᒪᓕᒐᓕᐅᖅᑎᓄᑦ ᐊᑐᐃᓐᓇᐅᖃᑦᑕᕐᓂᐊᕐᒪᑦ ᐊᒻᒪ 

ᐸᐃᕆᕕᖃᕐᓗᑎᒃ ᓇᖕᒥᓂᖅ ᐃᑲᕐᕋᖅᓯᐅᑎᓂᒃ ᑮᓇᐅᔭᖅᑐᕈᑎᓂᒃ ᐊᑭᓕᖅᓱᐃᓗᑎᒃ. 

ᑲᑎᒪᔩᑦ ᐊᖏᖅᓯᒪᕗᑦ ᒪᓕᒐᓕᐅᕐᕕᒃ, ᐊᔪᕐᓇᓐᖏᑉᐸᑦ, ᑕᒪᑐᒪ ᐊᔾᔨᐸᓗᖏᓐᓂᒃ ᐋᖅᑭᒃᓯᓗᑎᒃ, ᒪᓕᒐᓕᐅᖅᑏᑦ 

ᐃᖅᑲᓴᐃᔭᖅᑎᖏᓪᓗᒋᑦ ᐃᓚᔮᕇᖕᓄᑦ ᑐᓐᖓᓇᕐᓂᖅᓴᐅᖁᓪᓗᒋᑦ.  ᓄᓇᕗᑦ ᒐᕙᒪᒃᑯᑦ ᐊᑐᐊᒐᖃᖅᐳᑦ 

ᐃᖅᑲᓇᐃᔭᖅᑎ ᐸᐃᕆᔨᖃᕆᐊᖃᖅᐸᑦ ᐃᖅᑲᓇᐃᔮᓂ ᐱᔾᔪᑎᒋᓪᓗᓂᐅᒃ, ᐅᑎᖅᑎᑦᑎᔪᓐᓇᖅᑐᑦ $45 ᖃᐅᑕᒫᖅ 

ᐃᖏᕐᕋᔭᖕᓂᕐᒥᓂ.  ᑲᑎᒪᔩᑦ ᐊᑐᓕᖁᔭᓕᐅᖅᑐᑦ ᒪᓕᒐᓕᐅᕐᕕᒃ ᐊᔾᔨᐸᓗᐊᓂᒃ ᐊᑐᐊᒐᓕᐅᖁᓪᓗᒍ.  ᐊᒻᒪ, 

ᒪᓕᒐᓕᐅᕐᕕᒃ ᐱᔪᒪᒍᓂ, ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐃᒡᓗᖃᑲᐃᓐᓇᕐᓂᖅ ᐊᒻᒪ ᐊᓐᓄᕌᓂᒃ ᐅᐊᓴᐃᑎᑦᑎᓂᖅ 

ᐱᐅᓯᑎᒋᐊᒃᑲᓐᓂᕐᓗᒍ ᐊᒻᒪ ᐃᓱᒪᖅᓲᑎᒋᓂᖅᓴᐅᓗᓂᒍ ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕐᓂᒃᑯᑦ ᐃᑲᔫᓯᐊᑦ. 

 

ᐆᒃᑑᑎᒋᓗᒍ, ᒪᓕᒐᓕᐅᖅᑎ ᓱᕈᓯᕐᓂᒃ ᐃᓕᓐᓂᐊᕆᐊᓐᖏᑦᑐᓂᒃ ᓱᓕ ᕿᑐᕐᖓᖃᖅᐳᑦ ᐊᒻᒪ ᓄᓇᓕᖕᓂᒃ 

ᐊᑕᐅᓯᐅᓐᖏᑦᑐᓂᒃ ᑭᒡᒐᖅᑐᐃᒃᐸᑦ, ᓲᕐᓗ ᖁᑦᑎᒃᑐᕐᒥᒃ, ᕿᑭᖅᑖᓘᑉ ᓂᒋᐊᓂ ᐅᕝᕙᓘᓐᓃᑦ ᓇᑦᓯᓕᖕᒥ, ᑭᓯᐊᓂᓗ 

ᐃᖃᓗᖕᒥᐅᑕᐅᖔᕈᒪᓪᓗᓂ.  ᑲᑎᒪᔨᓕᕆᔨᒃᑯᑦ ᓇᓗᓇᐃᖅᓯᔪᓐᓇᖅᑐᖅ ᒪᓕᒐᓕᐅᖅᑎ ᑕᐃᒪᐃᑦᑐᒦᑦᑐᖅ 

ᑮᓇᐅᔭᖅᑐᕈᑎᓂᒃ ᐅᑎᕐᕕᐅᔪᓐᓇᖅᑐᖅ ᓂᕈᐊᖅᑕᐅᒪᕕᖕᒥᓄᑦ “ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕆᐊᖅᐸᑦ, 

ᐃᒪᐃᓕᖓᔪᓐᓃᖔᕐᓗᓂ “ᐃᖅᑲᓇᐃᔮᒧᑦ ᐃᖏᕐᕋᔭᖕᓂᖅ” ᐅᐸᒃᓯᒪᑎᓪᓗᒍ, ᐆᒃᑑᑎᒋᓗᒍ ᒪᓕᒐᓕᐅᖅᑎᓕᒫᑦ 

ᑲᑎᒪᔨᖏᑦ ᐃᖃᓗᐃᑦ ᓯᓚᑖᓄᑦ ᐊᕗᑎᓯᒪᓗᑎᒃ ᑲᑎᒪᓂᐊᖅᐸᑕ.  ᑲᑎᒪᔩᑦ ᐊᑐᓕᖁᔭᓕᐅᖅᐳᑦ ᐋᖅᑭᒃᓱᐃᖁᓪᓗᒋᑦ 

ᐊᑐᓕᖅᑎᑦᑎᓗᑎᒡᓗ ᑕᐃᒪᐃᑦᑐᓂᒃ ᐃᓚᔮᕇᖕᓄᑦ ᑐᓐᖓᓇᕐᓂᖅᓴᐅᔪᓂᒃ ᐊᑐᐊᒐᕐᓂᒃ, ᑲᔪᓯᑎᑕᐅᓂᐊᖅᑐᓂᒃ 

ᑲᑎᒪᔨᓕᕆᔨᒃᑯᓐᓄᑦ ᐊᒻᒪ ᐅᔾᔨᖅᓱᑦᑎᐊᕐᓂᐊᖅᐳᑦ ᑖᒃᑯᐊ ᐊᑐᐊᒐᑦ ᓄᓇᕗᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᓇᖕᒥᓂᖅ 

ᐱᓯᓂᓯᕆᔭᐅᔪᑦ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒃ ᖄᖏᐅᔾᔨᓯᒪᓐᖏᓪᓗᑎᒃ. 

 

 

9.0 ᑎᓯᐱᕆ 14, 2017−ᒥ ᑲᓇᑕᐅᑉ ᒐᕙᒪᒃᑯᖏᑦᑕ ᒫᓐᓇᕈᓘᓚᐅᖅᑐᖅ ᑲᓇᑕᐅᑉ 

ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖓ ᐊᓯᔾᔨᖅᑕᐅᓚᐅᖅᑎᓪᓗᒍ ᐱᖁᔭᒃᓴᖅ C-63 

ᐊᖏᖅᑕᐅᓚᐅᖅᑎᓪᓗᒍ ᖃᓄᖅ ᐊᒃᑐᐃᓂᐊᕐᓂᐊᕐᓂᖓ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ 

 

ᑕᒪᓐᓇ ᐅᖃᐅᓯᐅᕌᓂᒃᓯᒪᔪᖅ ᓈᓴᐅᑎᓕᒃ 4.0 ᖁᓛᓂ. 

 

 

10.0 ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ, ᑮᓇᐅᔭᖅᑐᕈᑎᕕᓂᖏᑦ ᐊᒻᒪ ᐃᑲᔫᓯᐊᖏᑦᑕ 

ᑕᖅᑲᐅᓐᖓᖅᑕᐅᖃᑦᑕᕐᓂᖏᑦ ᐊᑑᑎᖃᕐᓂᖏᑦ 

 

ᓄᓇᑦᓯᐊᕐᒥᐅᑦ ᐅᓂᒃᑳᓕᐊᖏᓐᓂ ᒪᒃᐱᖅᑐᒐᖅ 18-ᒥ, ᑲᑎᒪᔩᑦ ᐊᑐᓕᖁᔭᓕᐅᓚᐅᖅᑐᑦ ᐃᓗᓕᖃᐅᕐᓂᖅᓴᐅᖁᔨᓪᓗᑎᒃ 

ᒪᓕᒐᓕᐅᖅᑏᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᒐᕙᒪᒃᑯᑦ ᐃᑭᐊᖅᑭᕕᖏᑦᑎᒎᖅᑎᑕᐅᕙᒃᑐᑦ, ᐊᑐᓃᖅᑕᐅᓯᒪᓗᓂ, ᔫᓂ 

30−ᐅᓚᐅᖅᑎᓐᓇᒍ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

ᐃᒪᐃᓕᖓᔪᖅ: 

 

“ᑐᑭᓯᓇᑉᓂᖅᓴᐅᔪᓂᒃ ᐆᒃᑑᑎᑕᖃᐅᖅᑐᖅ ᐊᑐᐃᓐᓇᐅᓂᖅᓴᐅᔪᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᖅᑎᑕᐅᓯᒪᔪᓂᒃ ᑲᓇᑕᐅᑉ, ᐊᕕᒃᑐᖅᓯᒪᔪᑦ ᐊᒻᒪ ᐅᑭᑭᐅᖅᑕᖅᑐᒥ ᒐᕙᒪᖃᕐᕕᖕᓂ.  ᐊᔾᔨᐸᓗᖏᑦ 

ᑮᓇᐅᔭᖅᑐᕈᑎᓅᖓᔪᑦ ᑐᓴᐅᒪᔾᔪᑏᑦ ᐊᑐᐃᓐᓇᐅᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑭᐊᖅᑭᕕᖓᒍᑦ, 

ᓇᓗᓇᐃᔭᐃᑦᑎᐊᖅᓯᒪᔪᑦ ᑮᓇᐅᔭᖅᑐᕈᑎᓂᒃ (ᐊᑐᕐᓗᒍ “ᑮᓇᐅᔭᖅᑐᕈᑏᑦ ᐅᓂᒃᑳᖏᑦ” ᐱᑐᒍᑎᒃ) 

ᒪᓕᒐᓕᐅᖅᑎᒧᑦ.  ᑖᒃᑯᐊ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᓴᖅᑭᑦᑎᖃᑦᑕᓯᒋᐊᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᑦᑕ 

ᐃᖏᕐᕋᔾᔪᑎᓄᑦ ᑮᓇᐅᔭᖅᑐᕈᑎᕕᓂᕐᓂᒃ ᐃᓗᓕᖃᐅᕐᓂᖅᓴᐅᔪᓂᒃ.  ᐅᖃᖅᓯᒪᔪᖅ ᒪᓕᒐᓕᐅᖅᑎᓕᒫᑦ 

ᑕᐃᒫᑎᒋ ᒪᑐᐃᖓᓂᖅᓴᐅᔭᕆᐊᓖᑦ ᐊᒻᒪ ᓵᑕᒃᓴᐅᓗᑎᒃ.  ᒪᑐᐃᖓᓂᖅᓴᐅᓂᖅ ᐊᒻᒪ 

ᐊᑐᐃᓐᓇᖃᕐᓂᖅᓴᐅᓂᖅ ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ ᑮᓇᐅᔾᔭᒃᓵᓂᒃ, ᓇᓗᓇᐃᔭᑦᑎᐊᖅᓯᒪᔪᑦ 

ᑮᓇᐅᔭᖅᑐᕈᑎᕕᓂᕐᓂᒃ ᐊᒻᒪ ᐅᑎᖅᑎᑕᐅᔪᓐᓇᖅᑐᑦ ᓈᒻᒪᒃᑐᑦ ᐊᒻᒪ ᒪᓕᒃᓯᒪᓪᓗᑎᒃ 18−ᒋᔭᖓᓐᓂ 

ᒪᓕᒐᓕᐅᕐᕕᐅ ᐊᖏᕐᓂᕆᓚᐅᖅᑕᖓᓐᓄᑦ ᓵᑕᒃᓴᐅᓂᕐᒧᑦ ᐊᒻᒪ ᒪᑐᐃᖓᓂᖅᓴᐅᓂᕐᒧᑦ.  ᑕᖅᑲᒃᑯᐊ 

ᐊᖏᔫᑎᐊᓗᖕᓂᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᕿᓂᕆᐊᖃᕐᓂᐊᓐᖏᒻᒪᑕ, ᑐᓴᐅᒪᔾᔪᑏᑦ 

ᓇᓗᓇᐃᖅᑕᐅᑲᐅᑎᒋᔪᓐᓇᕆᐊᓖᑦ ᐊᒻᒪ ᐊᑐᐃᓐᓇᕈᖅᑎᑕᐅᓗᑎᒃ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ.  

ᓇᓗᓇᐃᖅᓯᒪᑦᑎᐊᖅᑐᓂᒃ ᑐᓴᐅᒪᔾᔪᑎᑕᖃᕆᐊᓕᒃ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ, 

ᐃᑲᔫᓯᐊᖃᑦᑕᕐᓂᖏᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᑦ ᒪᓕᒐᓕᐅᖅᑎᓄᑦ ᑕᖅᑲᒃᑯᐊ 

ᑐᓴᐅᒪᑦᑎᐊᕐᓂᖅᓴᐅᖁᓪᓗᒋᑦ.” 

 

ᑲᑎᒪᔩᑦ ᐊᖏᖅᐳᑦ ᑕᐃᒫᒃ ᐱᐅᓯᖃᓕᖅᐸᑦ ᓄᓇᕗᒻᒥᐅᑦ.  ᐊᑐᓕᖁᔭᖅᑎᒍᑦ ᐊᓯᔾᔨᕐᓃᑦ ᐱᔾᔪᑎᓖᑦ ᓂᕈᐊᖅᑕᐅᒪᕕᖕᒥ 

ᐃᑲᔫᑏᑦ ᐊᒻᒪ ᓅᑕᐅᓗᑎᒃ ᒥᓂᔅᑕᐃᑦ ᒪᓕᒐᕐᓄᑦ ᑎᑎᖅᑲᖏᑦᑕ ᐱᔭᒃᓴᖅᑕᐅᓯᒪᓂᖓ ᒪᓕᒃᓯᒪᓕᕐᓂᐊᖅᑐᑦ ᐊᒻᒪ 

ᒪᑐᐃᖓᓂᖅᓴᐅᓕᕐᓗᑎᒃ, ᑕᖅᑲᒃᑯᐊ ᑕᑯᔪᓐᓇᖅᓯᓂᐊᕐᒪᑕ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᕐᓂᖏᓐᓂᒃ. 

 

 

11.0 ᓂᕈᐊᖅᑕᐅᒪᕕᖕᓂ ᐃᓅᔾᔪᑏᑦ ᐊᑭᓕᖅᓱᖅᑕᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ ᐊᓯᔾᔨᖅᑕᐅᓗᓂ 

ᐊᑐᕐᓗᒍ ᐃᓚᕈᓯᐊ ᓈᓴᐅᑎᓕᒃ 31(3) ᐱᖁᔭᕐᔪᐊᑉ ᐃᓗᐊᓃᑦᑐᖅ, ᐃᓕᓯᖔᕐᓗᑎᒃ ᐊᑭᑐᓂᖅᓴᓂᒃ 

ᑮᓇᐅᔾᔭᒃᓵᓂᒃ ᐃᓚᓯᒪᓐᖏᑦᑐᓂᒃ 

 

ᑕᒪᓐᓇ ᐅᖃᐅᓯᐅᕌᓂᒃᓯᒪᔪᖅ ᓈᓴᐅᑎᓕᒃ 4.0 ᖁᓛᓂ. 

 

 

12.0 ᒪᓕᒐᓕᐅᖅᑎᓄᑦ ᐃᖃᓗᖕᓃᑦᑐᓄᑦ ᐃᓅᔾᔪᑎᑖᖅᑎᑦᑎᖃᑦᑕᕐᓂᐅᑉ ᓈᒻᒪᖕᓂᖓ 

 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 28 ᐱᔪᓐᓇᕐᓂᖅᑖᖅᑎᑦᑎᕗᖅ ᒪᓕᒐᓕᐅᖅᑏᑦ ᐃᖏᕐᕋᔭᒡᓗᑎᒃ 

ᐃᖃᓗᖕᓅᕆᐊᓖᑦ ᐊᑭᓕᖅᑕᐅᔪᓐᓇᕐᓗᑎᒃ ᐃᓅᔾᔪᑎᒃᓴᖏᓐᓂᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᐊᖅᑎᓪᓗᒋᑦ, ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ ᑲᑎᒪᓂᖏᓐᓄᑦ, ᐊᒻᒪ ᑲᑎᒪᔨᓕᕆᔨᒃᑯᑦ ᑲᑎᒪᓂᖏᓐᓄᑦ ᐊᒻᒪ ᑲᑎᒪᔩᑦ 

ᑲᑎᒪᓂᖏᓐᓄᑦ ᐅᐸᖕᓂᐊᖅᑎᓪᓗᒋᑦ. 

 

ᓈᓴᐅᑎᓕᒃ 28 ᐊᔾᔨᒋᓐᖏᑎᑦᑎᕗᖅ ᒪᖠᒐᓕᐅᖅᑏᑦ ᐃᖃᓗᖕᓄᑦ ᖃᖓᑕᓗᑎᒃ ᐅᐸᒋᐊᖃᕐᓂᖏᓐᓂᒃ [s.28 (1)] ᐊᒻᒪ 

ᑕᐃᒃᑯᐊ ᐃᖃᓗᖕᓃᑦᑐᑦ [s.28 (3)].  ᑕᒪᒃᑮᒃ ᐃᓅᔾᔪᑎᓄᑦ ᐊᑭᓕᖅᑕᐅᔪᓐᓇᖅᑑᒃ, ᑭᓯᐊᓂ ᑕᐃᒃᑯᐊ 

ᐅᖓᓯᒃᑐᓕᐊᕆᐊᓖᑦ ᐊᑭᓕᖅᑕᐅᔪᓐᓇᖅᑐᑦ ᐃᖏᕐᕋᔾᔪᑎᓄᑦ ᑮᓇᐅᔭᖅᑐᕈᑎᒥᑎᒍᑦ ᐊᔾᔨᐸᓗᒋᓪᓗᒍ ᓂᕈᐊᖅᑕᐅᒪᕕᖕᒥ 

ᐃᖅᑲᓇᐃᔭᕆᐊᖃᕐᓂᖅ.  ᐅᑎᖅᑎᑕᐅᔪᓐᓇᖅᑐᑦ ᐊᑐᕐᓗᒍ 28(3) ᓈᒻᒪᒃᑐᒥᒃ ᑐᕌᒐᓕᐊᕆᔭᐅᓯᒪᔪᖅ 

ᐅᑎᖅᑎᕝᕕᐅᔪᓐᓇᕐᓗᑎᒃ ᓂᕆᔾᔪᑎᓄᑦ ᑮᓇᐅᔭᖅᑐᖅᑐᓄᓪᓗ ᐃᖏᕐᕋᔭᕆᐊᖃᕋᒥ, ᑕᐃᒫᑐᐃᓐᓇᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᖏᕐᕋᔭᕆᐊᖃᖅᐸᖕᒥᖕᒪᑕ ᐃᖅᑲᓇᐃᔮᓂ ᐱᔾᔪᑎᒋᓪᓗᒍ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐅᑎᕐᕕᐅᔪᓐᓇᓐᖏᑦᑐᑦ 28(1) ᐊᑐᕐᓗᒍ ᐃᖏᕐᕋᔭᕆᐊᖃᕐᓂᖏᑦ ᐱᔾᔪᑎᒋᓪᓗᒍ.  

ᒪᓕᒐᓕᐅᖅᑏᑦ ᐃᖃᓗᖕᓃᑦᑐᑦ ᑕᕝᕙᓂᓗ ᓇᔪᒐᕐᒥᓃᖢᑎᒃ ᐊᒻᒪ ᐊᖏᕐᕋᒥ ᓂᕆᖃᑦᑕᖅᖢᑎᒃ. 

 

ᐊᑐᓪᓚᕆᒃᑐᑦ ᑕᑯᓪᓗᒋᑦ, ᒪᓕᒐᓕᐅᖅᑏᑦ ᐃᖃᓗᖕᓂ ᑭᒡᒐᖅᑐᐃᔪᑦ ᐊᒻᒪ ᑕᐃᒃᑯᐊ ᒥᓂᔅᑕᐃᑦ ᐊᒻᒪ 

ᒪᓕᒐᖠᐅᖅᑎᑐᐃᓐᓇᐃᑦ ᐃᖃᓗᖕᓃᑦᑐᑦ ᒪᓕᒐᓕᐅᖅᑎᑐᐊᖑᕗᑦ ᐅᑎᕐᕕᐅᔪᓐᓇᖅᑐᑦ ᐊᑐᕐᓗᒍ 28(1).  ᑲᑎᒪᔩᑦ 

ᐃᓱᒪᖃᖅᑐᑦ ᐊᑭᓕᐅᑕᐅᔪᑦ ᐊᑐᕐᓗᒍ 28(1) ᑖᒃᑯᓇᓃᖃᑕᐅᕗᑦ ᓂᕈᐊᖅᑕᐅᒪᕕᖕᒥ ᐊᑭᓕᐅᑎᓂ ᐊᑐᕐᓗᒍ 

ᓈᓴᐅᑎᓕᒃ 31(1)(a) ᒪᓕᒃᓯᒪᓐᖏᑦᑐᑦ ᐃᓅᔾᔪᑎᑦ ᐊᑭᓕᐅᑕᐅᖃᑦᑕᕐᓂᖏᓐᓂᒃ.  ᑲᑎᒪᔩᑦ ᐊᑐᓕᖁᔭᓕᐅᖅᐳᑦ 

ᓈᓴᐅᑎᓕᒃ 28(1) ᐲᖅᑕᐅᓗᓂ ᐱᖁᔭᕐᔪᐊᓂᑦ. 

13.0 ᐱᖁᔭᕐᔪᐊᖅᑎᒍᑦ ᐃᖏᕐᕋᔾᔪᑎᓄᑦ ᐊᑐᕈᓐᓇᕐᓃᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 30 

ᑲᑎᒪᒪᔨᓕᕆᔨᒃᑯᓐᓄᑦ ᐊᐅᓚᑕᐅᓕᕐᓗᓂ, ᒪᓕᒃᓯᒪᓕᕈᓐᓇᕐᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᑕ 

ᒪᓕᒐᓕᐅᖅᑏᑦ ᐃᖏᕐᕋᔾᔪᑎᓄᑦ ᓄᐊᑕᐅᓂᖏᓐᓄᑦ, ᒪᓕᒡᓗᒋᑦ ᑲᑎᒪᔩᑦ ᑲᑎᒪᕐᔪᐊᕐᕕᖕᒥ 

ᑮᓇᐅᔭᓕᐅᕋᓱᐊᖅᑏᑦ ᐱᔪᓐᓇᕐᓂᖏᑦᑎᒍᑦ 

 

ᒥᓂᔅᑕᐃᑦ ᒪᓕᒐᖏᓐᓄᑦ ᐅᖃᓕᒫᑦ ᐃᓗᓕᖏᓐᓃᑦᑐᖅ ᓈᓴᐅᑎᓕᒃ 2 ᐅᖃᖅᓯᒪᕗᖅ ᒥᓂᔅᑕᐃᑦ 

ᐅᑎᖅᑎᑦᑎᔪᓐᓇᖅᖢᑎᒃ 26−ᓂᒃ ᖃᖓᑦᑕᐅᑎᓂᒃ ᐅᑎᕐᔭᒃᑐᓂᒃ ᒥᓂᔅᑕᐅᑉ ᐊᖏᕐᕋᖓᓂ ᐃᖃᓗᖕᓄᑦ, 

ᓂᕈᐊᖅᑕᐅᒪᕕᖕᒥ ᐃᖅᑲᓇᐃᔭᕐᓂᐊᕐᓂᖅ ᐱᔾᔪᑎᒋᓪᓗᒍ, ᐊᒥᒐᓐᖏᑐᐊᖅᐸᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᓃᑦᑐᖅ.  

ᒥᓂᔅᑕᐃᑦ ᐃᖃᓗᖕᒥᐅᑕᐅᔪᑦ ᑖ$ᑯᓂᖓ ᐅᑎᖅᑎᑦᑎᔪᓐᓇᓐᖏᑦᑐᑦ ᐊᒻᒪ ᒫᓐᓇ ᑕᓪᓕᒪᐅᕗᑦ ᒥᓂᔅᑕᐃᑦ 

ᐅᑎᖅᑎᑦᑎᔪᓐᓇᖅᑐᑦ.  ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 30 ᐅᖃᖅᓯᒪᒋᕗᖅ ᐊᔾᔨᐸᓗᖏᓐᓂᒃ 

ᐃᑲᔫᓯᐊᕈᓐᓇᖅᖢᑎᒃ ᒪᓕᒐᓕᐅᖅᑎᓕᒫᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᐊᑦᑎᖕᓂᖅᓴᐃᑦ ᐊᒻᒪ ᐊᐅᓚᑕᐅᓂᖏᑦ 

ᐱᔭᕐᓂᓐᖏᓐᓂᖅᓴᐅᓪᓗᑎᒃ.  ᒥᓂᔅᑕᐃᑦ ᐃᖃᓗᖕᓃᓐᖏᑦᑐᑦ ᐱᖓᓱᐊᖅᑕᕐᓗᑎᒃ ᐅᑎᕐᔭᐅᑎᓂᒃ ᐊᑐᕈᓐᓇᖅᑐᖅ 

ᑲᑎᒪᕐᔪᐊᕐᓂᑕᒫᖅ. 

 

ᒫᓐᓇ 18−ᖑᕗᑦ ᒪᓕᒐᓕᐅᖅᑏᑦ (ᐃᓚᓕᐅᓪᓗᒋᑦ ᒥᓂᔅᑕᐃᑦ) ᑕᒪᑐᒥᖓ ᐃᑲᔫᑎᒥᒃ ᐊᑐᕈᓐᓇᖅᑐᑦ.  ᒥᓂᔅᑕᐃᑦ 

ᐃᖏᕐᕋᔭᐅᑎᖏᑦ ᐅᓪᓗᖅᓯᐅᒥ ᐊᕐᕌᒍᒥ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᕐᔪᐊᕐᓂᑕᒫᖅ ᐃᓚᖏᓐᓂᓗ 

ᑲᑎᒪᕐᔪᐊᕐᓂᕐᓂ ᐊᑐᖅᑐᑦ ᒪᕐᕉᖕᓄᑦ ᐊᕐᕌᒎᖕᓄᑦ. 

 

ᐊᔾᔨᒋᓐᖏᓐᓂᖃᖅᐳᖅ ᒥᓂᔅᑕᐃᑦ ᐊᑐᐊᒐᖓᓐᓂᒃ, ᒪᓕᒐᓕᐅᖅᑎᐅᑉ ᐊᑐᕈᓐᓇᖅᑕᖏᑦ ᐱᖁᔭᕐᔪᐊᖅᑎᒍᑦ 

ᓇᓖᕌᕐᕕᒃᓴᖃᓐᖏᓗᐊᖅᑐᖅ ᐋᖅᑭᒋᐊᖅᑕᐅᕝᕕᖃᓐᖏᖢᓂᓗ ᒪᓕᒐᓕᐅᕐᕕᐅᑉ ᐃᖏᕐᕋᔭᖕᓂᕐᒧᑦ ᐊᑐᕈᒫᕐᓂᐊᖅᑐᑦ 

ᐃᓗᐊᒍᑦ.  ᐆᒃᑑᑎᒋᓗᒍ, ᖃᖓᑦᑕᐅᓯᖅᓯᔪᓐᓇᕐᓗᑎᒃ ᐊᓯᐊᓂᒃ “ᐃᓚᓪᓚᕆᖕᒥᒃ” ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᖏᑦᑕ 

ᐱᖁᔭᕐᔪᐊᖓᑕ ᐃᓗᐊᓃᑦᑑᑉ ᑐᑭᖓᓂᒃ ᐊᑐᕐᓗᑎᒃ.  ᐃᒪᕈᓯᐊ 30(3) ᐱᔪᓐᓇᖅᑎᑦᑎᔪᖅ ᐊᐃᑉᐸᕐᒥᒃ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᒥᒃ ᐃᓇᖏᖅᑎᐊᓂᒃ. 

 

ᓇᐃᒡᓕᑎᕐᓗᒍ, 130 ᐅᑎᕐᔭᒃᑐᑦ ᖃᖓᑦᑕᐅᑏᑦ ᐊᑐᐃᓐᓇᕈᖅᑎᑕᐅᕗᑦ ᒥᓂᔅᑕᓄᑦ (26X5) ᐊᒻᒪ 54 

ᐊᑐᐃᓐᓇᐅᓪᓗᑎᒃ ᒪᓕᒐᓕᐅᖅᑎᓄᑦ (18X3).  ᒥᓂᔅᑕᐃᑦ ᐊᑐᐃᓐᓇᖃᖅᑐᑦ ᑕᒪᒃᑮᖕᓂᒃ 26−ᓂᒃ ᒥᓂᔅᑕᒧᑦ 

ᐊᑐᕈᓐᓇᖅᑐᓂᒃ ᐊᒻᒪ ᐱᖓᓱᑦ ᖃᖓᑦᑕᐅᑏᑦ ᑲᑎᒪᕐᔪᐊᕐᓂᑕᒫᖅ ᐊᑐᐃᓐᓇᕈᖅᑎᑕᐅᔪᑦ ᒪᓕᒐᓕᐅᖅᑎᒧᑦ, 

ᑲᑎᓕᒫᖅᖢᑎᒃ 29−ᖑᓪᓗᑎᒃ. 

 

ᐊᕐᕌᒎᒃ ᒪᕐᕉᖕᓄᑦ ᑲᑎᒪᕐᔪᐊᕐᓇᕐᒥ, ᒥᓂᔅᑕᐃᑦ ᐃᖃᓗᖕᒥᐅᑕᐅᓐᖏᑦᑐᑦ ᐊᑐᐃᓐᓇᖃᕋᔭᖅᑐᑦ 52-ᓂᒃ ᐅᑎᕐᔭᒃᑐᓂᒃ 

ᖃᖓᑦᑕᐅᑎᓂᒃ (26X2) ᐊᒻᒪ ᖄᒃᑲᓐᓂᐊᒍᑦ ᐱᖓᓱᑦ ᖃᖓᑦᑕᐅᑏᑦ ᒪᓕᒐᓕᐅᖅᑎᓄᑦ ᐊᑐᐃᓐᓇᕈᖅᑎᑕᐅᓯᒪᔪᑦ, 

ᑲᑎᒪᓕᒫᖅᖢᒋᑦ 55−ᖑᓕᖅᖢᑎᒃ. ᐃᒡᓗᖔᖓᒍᑦ ᑕᑯᓐᓇᕐᓗᒍ, ᒪᓕᒐᓕᐅᖅᑎᑐᐃᓐᓇᐃᑦ ᐱᖓᓱᐃᓐᓇᕐᓂᒃ 

ᐅᑎᕐᔭᒃᑐᓂᒃ ᐊᑐᕈᓐᓇᖅᑐᑦ. 

 

ᑎᑎᕋᖅᑎᐅᑉ ᑎᑎᕋᕐᕕᐊ ᒪᓕᒐᓕᐅᖅᑐᐃᓐᓇᕐᓂᒃ “ᓄᐊᑦᑎᔪᓐᓇᖅᑎᑦᑎᒐᓗᐊᖅᑎᓪᓗᒋᑦ” ᐊᑐᖅᓯᒪᓐᖏᑦᑐᓂᒃ 

ᖃᖓᑦᑕᐅᑎᓂᒃ ᑲᑎᒪᕐᔪᐊᕐᓇᐅᑎᓪᓗᒍ, ᒥᓂᖦᑕᐃᑦ ᐃᑲᔫᓯᐊᕐᓂᖅᓴᓪᓛᓗᐃᑦ ᐊᑐᕈᓐᓇᕋᒥᒃ ᖄᒃᑲᓐᓂᐊᒍᑦ 

“ᐊᖏᕐᕋᐅᓂᕐᒧᑦ ᖃᖓᑦᑕᐅᑎᓂᒃ, ᐱᒧ22ᓇᕐᓂᖅᑖᖅᑎᑕᐅᓯᒪᓪᓗᑎᒃ ᓯᕗᓕᖅᑎᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 33.1(2).  ᐃᓚᕈᓯᐊ 33.1(2) ᐱᔪᓐᓇᕐᓂᖅᑖᖅᑎᑕᐅᓯᒪᒐᓗᐊᖅᑎᓪᓗᒋᑦ ᑲᑎᒪᔨᓕᕆᔨᓂᒃ 

ᐊᔾᔨᐸᓗᖏᓐᓂᒃ ᐊᑐᐊᒐᓕᐅᕈᓐᓇᕐᓂᕐᒥᒃ ᐊᑐᖅᑐᓂᒃ ᒪᓕᒐᓕᐅᖅᑎᑐᐃᓐᓇᕐᓄᑦ, ᑕᐃᒪᐃᑦᑐᓂᒃ ᐋᖅᑭᒃᓯᓯᒪᓐᖏᑦᑐᑦ.  

ᑲᑎᒪᔩᑦ ᑕᐃᒪᐃᓐᓇᓱᒋᓐᓈᔪᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐃᓱᒪᒋᓪᓗᒋᑦ ᐱᒋᐊᖅᑎᑕᐅᔭᕆᐊᓕᖕᓂᒃ ᒥᓂᖦᑕᐃᑦ 

ᑲᑎᒪᔨᖏᓐᓄᑦ, ᐊᒻᒪ ᐃᒻᒪᖄ ᐊᕝᕕᐊᕈᑎᖃᕐᓂᕐᒧᑦ ᐃᓚᕈᓯᐊ 30(1).  ᑲᑎᒪᔩᑦ ᖃᐅᔨᒪᒐᓗᐊᖅᑎᓪᓗᒋᑦ ᒥᓂᖦᑕᐃᑦ 

ᐊᖏᕐᕋᒥᓂ ᐊᐅᓪᓚᖅᓯᒪᓂᖅᓴᐅᖃᑦᑕᕐᓂᖏᓐᓂᒃ, ᐊᒻᒪ ᐃᖏᕐᕋᔾᔪᑎᑎᒍᑦ ᐃᑲᔫᓯᐊᒃᑲᓐᓂᕆᐊᖃᕐᓂᖏᓐᓂᒃ, ᒫᓐᓇ 

ᑕᒪᑐᒪ ᐋᖅᑭᒃᓯᒪᓂᖓ ᐃᓚᐃᓐᓈᕆᔪᖅ ᒪᓕᒐᓕᐅᖅᑎᑐᐃᓐᓇᕐᓂᒃ. 

ᐱᑎᑕᐅᖃᑦᑕᕆᐊᓖᑦ ᐱᖓᓱᒃᑲᓐᓂᕐᓂᒃ ᐅᑎᕐᔭᒃᑐᓂᒃ ᖃᖓᑦᑕᐅᑎᓂᒃ ᑲᑎᒪᕐᔪᐊᕐᓂᑕᒫᖅ ᐊᒻᒪ ᑕᐃᒪᓐᓇ 

ᐋᖅᑭᒋᐊᖅᑕᐅᔪᓐᓇᖅᖢᓂ ᑮᓇᐅᔭᖅᑐᒃᑲᓐᓂᓐᖏᓪᓗᓂ, ᑕᐃᒪᐃᑦᑐᓐᓇᕐᒪᑕ ᒥᓂᔅᑕᐃᑦ ᐃᖏᕐᕋᔭᐅᑎᖏᑦᑕ ᐅᓄᕐᓂᖏᑦ 

ᓇᑲᒋᐊᖅᑕᐅᓗᑎᒃ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐊᕐᕌᒍᑕᒫᖅ, ᐅᕝᕙᓘᓐᓃᑦ ᒪᓕᒐᖠᐅᖅᑎᑐᐃᓐᓇᐃᑦ ᐊᑐᕈᓐᓇᖅᑕᖏᑦ 

ᐲᖅᑕᐅᓗᑎᒃ ᒥᓂᔅᑕᒥᑦ, ᐊᑐᐃᓐᓇᖃᓕᕇᕐᒪᑕᓕ ᒥᓂᔅᑕᐃᑦ ᐃᖏᕐᕋᔾᔪᑎᖏᑦᑎᑐᑦ ᐅᕝᕙᓘᓐᓃᑦ ᑕᒪᒃᑮᖕᓂᒃ. 

 

ᑲᑎᒪᔩᑦ ᐱᒻᒪᕆᐅᓱᕆᓐᓈᖕᒥᔪᑦ ᐃᓘᓐᓇᖓ ᐃᖏᕐᕋᔾᔪᑎᓕᕆᓂᕐᒧᑦ ᐊᑐᕈᒫᕐᓂᐊᖅᑐᑦ ᐊᑕᐅᓯᕐᒦᓕᕐᓗᑎᒃ 

ᓇᓖᕌᕐᕕᒃᓴᖃᕐᓂᖅᓴᐅᓂᐊᐊᕐᒪᑕ.  ᑕᐃᒪᐃᓕᖓᓕᖅᐸᑦ ᑲᑎᒪᔨᓕᕆᔨᒃᑯᑦ ᓄᑖᓂᒃ ᐊᑐᐊᒐᓕᐅᕈᓐᓇᖅᑐᑦ 

ᖃᖓᑦᑕᐅᑎᓄᑦ ᓄᐊᑦᑎᔾᔪᑏᑦ ᐊᑐᖅᑕᐅᓕᕐᓂᐊᕐᒪᑕ ᐊᐅᓚᑕᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᖏᓐᓄᑦ 

ᐊᔨᒋᓕᕐᓂᐊᕐᒪᒋᑦ. 

 

ᑕᐃᒪᐃᑦᑐᓐᓇᕐᓂᐊᖅᐸᑕ, ᓈᓴᐅᑎᓕᒃ 30 ᐲᖅᑕᐅᔭᕆᐊᓕᒃ ᐊᒻᒪ ᐃᓇᖏᖅᑕᐅᓗᓂ ᓄᑖᓄᑦ ᐊᑐᐊᒐᕐᓄᑦ ᐅᑯᓂᖓ 

ᓇᓗᓇᐃᖅᓯᓂᐊᖅᑐᓂᒃ: 

 

(a) ᐋᖅᑭᒃᓯᓗᑎᒃ ᐅᓄᓛᖑᔪᓐᓇᖅᑐᓂᒃ ᖃᔅᓯᐊᖅᑕᕐᓗᑎᒃ ᐅᑎᕐᔭᕋᐅᔭᕈᓐᓇᕐᒪᖔᖏᑦ ᐃᖃᓗᖕᓂᑦ ᒪᓕᒐᓕᐅᖅᑎᐅᑉ 

ᓄᓇᖓᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᐊᓂ, ᐊᒻᒪ/ᐅᕝᕙᓘᓐᓃᑦ ᐅᓪᓗᖅᓯᐅᑎᐅᑉ ᐊᕐᕌᒍᐊᓂ ᐊᒻᒪ/ᐅᕝᕙᓘᓐᓃᑦ 

ᑲᑎᒪᕐᔪᐊᕐᓇᕐᓂ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 3(1) ᑐᑭᖏᑦ ᒪᓕᒡᓗᒋᑦ; 

 

(b) ᐋᖅᑭᒃᓯᓗᑎᒃ ᐅᓄᓛᖑᔪᓐᓇᖅᑐᓂᒃ ᖃᔅᓯᐊᖅᑕᕐᓗᑎᒃ ᐅᑎᕐᔭᕋᐅᔭᕈᓐᓇᕐᒪᖔᖏᑦ ᐃᖃᓗᖕᓂᑦ ᒪᓕᒐᓕᐅᖅᑎᐅᑉ 

ᓄᓇᖓᓄᑦ ᐊᒻᒪ “ᓄᐊᑦᑐᓐᓇᕐᓗᓂᒋᑦ” ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᓂᕐᒥᑕ ᐃᓱᐊᓄᑦ ᑎᑭᓪᓗᒍ; 

 

(c) ᐋᖅᑭᒃᓯᓗᑎᒃ ᐅᐸᖃᑦᑕᕆᐊᖃᕐᓂᕐᒨᖓᔪᓂᒃ ᒪᓕᒐᓕᐅᖅᑏᑦ ᐃᖏᕐᕋᔭᖕᓂᕐᒧᑦ ᐃᑲᔫᓯᐊᖃᑦᑕᕈᒪᓂᐊᕈᑎᒃ; 

 

(d) ᓇᓗᓇᐃᕐᓗᒍ “ᐃᓚᔮᕆᔭᐅᔫᑉ” ᑐᑭᓕᐅᕐᓗᒍ ᐊᐅᖃᑎᖓ ᐃᓚᖓ ᐸᖅᑭᔭᐅᓂᕋᖅᑕᐅᔪᖅ ᐊᒻᒪ/ᐅᕝᕙᓘᓐᓃᑦ 

ᐊᐃᑉᐸᕆᔭᐅᓂᖓ ᐊᑐᕐᓗᒍ ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᖏᑦᑕ ᐱᖁᔭᕐᔪᐊᖓᑕ ᐃᓗᐊᓂ ᑎᑎᕋᖅᓯᒪᔪᖅ; ᐊᒻᒪ 

 

(e) “ᐃᓚᔮᕇᖕᓄᑦ ᑐᓐᖓᓇᖅᑐᖅ” ᑎᒥᐅᔪᖅ ᓴᖅᑭᑎᒃᑲᓐᓂᕐᓗᒍ ᖃᖓᑦᑕᐅᓯᖅᑕᐅᖃᑦᑕᕈᓐᓇᕐᓗᑎᒃ ᒪᓕᒐᓕᐅᖅᑏᑦ 

ᕿᑐᕐᖓᓛᓖᑦ ᐅᕝᕙᓘᓐᓃᑦ ᒥᑭᑦᑑᑎᓂᒃ ᕿᑐᕐᖓᓖᑦ ᐃᓕᓐᓂᐊᕆᐊᖃᑦᑕᓐᖏᑦᑐᓂᒃ ᓱᓕ. 

ᐅᐃᒍᖓ A:  

 

ᑲᑎᒪᔩᑦ ᒪᓕᒐᖅᑎᒍᑦ ᐃᖅᑲᓇᐃᔮᕆᔭᕆᐊᖃᖅᑕᖏᑦ ᐊᒻᒪ ᑕᖅᑲᒃᑯᓂᖓ 

ᑐᓐᖓᓱᒃᑎᑦᑎᓂᖏᑦ ᑎᑎᕋᕐᕕᐅᔪᒪᓪᓗᑎᒃ 

ᑲᑎᒪᔩᑦ ᒪᓕᒐᕆᓂᐊᖅᑕᖏᑦ 

 

ᐃᒻᒥᒃᑰᖅᑐᑦ ᑲᒥᓴᐃᑦ ᕿᒥᕐᕈᓇᖕᓂᐊᖅᑐᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ, 

ᑮᓇᐅᔭᖅᑐᕈᑎᖏᓐᓂᒃ ᐊᒻᒪ ᐃᑲᔫᓯᐊᖏᓐᓂᒃ 

 

ᔫᓂ 2018 

 

ᐱᖁᔭᕐᔪᐊᒃᑯᑦ ᐱᔾᔪᑖ 

 

ᒪᓕᒐᓕᐅᖅᑏᑦ ᐊᒻᒪ ᓯᕗᓕᐅᖅᑏᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 37 ᐃᒪᐃᓕᖓᕗᖅ: 

 

ᑲᒥᓴᐃᑦ ᑎᒃᑯᐊᖅᑕᐅᓂᖏᑦ 

37. (1) ᐅᖃᖅᑎ, ᐅᖃᖃᑎᒋᓚᐅᕐᓗᓂᒋᑦ ᑲᑎᒪᔨᓕᕆᔨᒃᑯᑦ ᑲᒪᑎᔨᖏᑦ, ᐱᔪᒪᒍᓂ ᐃᒻᒥᒃᑰᖅᑐᓂᒃ ᑲᒥᓴᓂᒃ 

ᓴᖅᑭᑦᑎᔪᓐᓇᖅᐳᖅ ᕿᒥᕐᕈᓇᖕᓂᐊᖅᑐᓂᒃ ᐊᒻᒪ ᐊᑐᓕᖁᔭᓕᐅᕐᓂᐊᖅᑐᓂᒃ ᐅᖃᖅᑎᒧᑦ, ᐱᔾᔪᑎᒋᓗᒋᑦ 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ, ᑮᓇᐅᔭᖅᑐᕈᑎᖏᑦ ᐊᒻᒪ ᐃᑲᔫᓯᐊᖅᑖᕆᖃᑦᑕᖅᑕᖏᑦ ᐊᒻᒪ 

ᐊᓯᖏᑦ ᑕᒪᒃᑯᓄᖔᖅᑐᑦ. 

 

ᑲᒥᓴᐃᑦ ᐅᓂᒃᑳᓕᐊᖏᑦ 

(2) ᐅᖃᖅᑎ ᖃᓄᐃᑦᑐᑐᐃᓐᓇᕐᓂᒃ ᐊᑐᓕᖁᔭᕐᓂᒃ ᐊᒻᒪ ᐅᓂᒃᑳᓕᐊᕆᔭᐅᓯᒪᔪᓂᒃ ᑲᒥᓴᓄᑦ ᓴᖅᑭᑕᐅᓯᒪᔪᓄᑦ 

ᐃᓚᕈᓯᐊ (1) ᐊᑐᕐᓗᒍ, ᑕᒪᒃᑯᓂᖓ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓂᐊᖅᐳᖅ ᐱᔪᓐᓇᖅᓯᑐᐊᕈᓂ, 

ᐱᔭᐅᓚᐅᕐᕕᖓᑕ ᑲᑎᒪᕐᔪᐊᕐᕕᐊ ᐃᓱᓕᓚᐅᖅᑎᓐᓇᒍ. 

 

ᑲᒥᓴᓄᑦ ᐃᓚᒋᔭᐅᖃᑕᐅᓂᐊᖅᑐᑦ 

(3) ᑲᒥᓴᐃᑦ ᑕᓪᓕᒪᑦ ᑐᖔᓂᐅᓐᖏᑦᑐᖅ ᑲᑎᒪᔨᓄᑦ ᐃᒃᓯᕚᕐᕕᐅᓂᐊᖅᐳᑦ, ᑖᒃᑯᐊᓗ 

ᓂᕈᐊᖅᑕᐅᖃᑦᑕᕐᓂᐊᖅᖢᑎᒃ ᐃᒃᓯᕙᐅᑕᕐᒧᑦ ᒪᓕᒡᓗᒋᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᐊᑐᓕᖁᔭᓕᐊᕕᓂᖏᑦ. 

 

ᐃᓚᒋᔭᐅᖃᑕᐅᔪᓐᓇᓐᖏᑦᑐᑦ 

(4) ᒪᓕᒐᓕᐅᖅᑏᑦ [ᒪᓕᒐᓕᐅᕐᕕᖕᒧᑦ] ᑲᒥᓴᓄᑦ ᑲᑎᒪᔨᐅᖃᑕᐅᔪᓐᓇᓐᖏᓚᑦ. 

 

ᑐᓐᖓᕕᖏᑦ 

 

ᐊᑐᓕᖁᔭᓕᐅᓕᕈᑎᒃ, ᑖᒃᑯᐊ ᑲᒥᓴᐅᔪᑦ ᐅᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ ᒪᓕᖕᓂᐊᖅᐳᑦ: 

 

 ᐃᓕᔪᒪᔪᑦ ᓂᕈᐊᖅᑕᐅᓇᓱᒋᐊᖃᓐᖏᓚᑦ ᑕᖅᑲᒃᑯᓄᖓ ᑎᒥᐅᔪᓄᑦ ᑮᓇᐅᔭᓕᐅᕋᓱᑐᐃᓐᓇᕐᓗᓂ; 

 ᒪᓕᒐᓕᐅᖅᑎᐅᑉ ᐃᓂᖓ ᐊᔾᔨᐅᓐᖏᓚᖅ.  ᑮᓇᐅᔾᔭᒃᓵᖏᑦ ᐊᓐᖑᑎᓯᒪᔭᕆᐊᖃᖅᐳᑦ ᐅᓄᖅᑐᐊᓗᖕᓂᒃ 

ᐱᔭᒃᓴᖅᑖᕆᓯᒪᔭᖏᓐᓄᑦ ᓇᓕᒧᓕᖅᑎᒋᐊᕐᓗᒋᑦ ᐊᒻᒪ ᐃᒻᒥᓂᒃ ᐃᓱᒪᒋᓐᖏᓪᓗᓂ ᑎᑎᕋᕐᕕᖕᒥ 

ᐃᖅᑲᓇᐃᔭᖃᑦᑕᕐᓂᖓᓄᑦ, ᐊᒻᒪ ᐲᖅᑕᐅᑐᐃᓐᓇᕆᐊᖃᖅᓯᒪᓂᖏᑦ ᑕᖅᑲᒃᑯᓄᖓ ᓂᕈᐊᖅᑕᐅᓯᒪᓂᖓᑕ 

ᐃᓂᖓᓂᑦ; ᐊᒻᒪ 

 ᑮᓇᐅᔾᔭᒃᓵᕆᔭᐅᔪᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑕᖅᑲᐅᖓ ᓴᖅᑭᔮᑦᑎᐊᕆᐊᖃᖅᐳᑦ ᐊᒻᒪ ᐊᐅᓚᑕᐅᑎᓪᓗᒋᑦ 

ᐱᔭᕐᓂᓐᖏᑦᑑᓗᐊᕆᐊᖃᓐᖏᓚᑦ. 

ᐱᔭᕇᖅᑕᕐᕕᒃᓴᐃᑦ 

 

ᑲᒥᓴᐃᑦ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᐅᖃᖅᑎᒧᑦ ᑐᓐᓂᖅᑯᑕᐅᓂᐊᖅᐳᑦ ᒫᔾᔨ 31, 2019 ᑐᖔᓂ.  

ᒪᓕᒡᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 37 ᒪᓕᒡᓗᒍ, 

ᐅᖃᖅᑎ ᐅᓂᒃᑳᓂᒃ “ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᖅ ᐊᔪᕐᓇᕈᓐᓃᑐᐊᖅᐸᑦ.” 

 

 

 

 

ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 

 

ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᙳᒪᔭᖏᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ 

ᐃᓗᐊᓃᑦᑐᖅ ᓈᓴᐅᑎᓕᒃ 37 ᒪᓕᒡᓗᒍ, ᑖᒃᑯᐊ ᑲᒥᓴᐃᑦ ᐅᑯᓂᐊ ᐊᑖᓂ ᑎᑎᕋᖅᓯᒪᔪᓂᒃ ᐊᑐᐃᓐᓇᖃᕐᓂᐊᖅᐳᑦ: 

 

 ᒫᓐᓇᐅᔪᖅ ᑲᑎᓐᖓᔪᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᓐᓃᑦᑐᑦ, ᒪᓕᒐᓕᐅᖅᑏᑦ 

ᓄᖅᑲᕈᒻᒪᓯᐊᖏᑦᑕ ᐱᖁᔭᕐᔪᐊᖓᑦ ᐊᒻᒪ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖓᑦ 

 ᐊᑐᖅᑐᑦ ᐊᑐᐊᒐᑦ, ᖃᐅᔨᒪᔾᔪᑏᑦ ᑎᑎᖅᑲᑦ, ᑎᑎᕋᖅᑕᐅᖃᑦᑕᖅᓯᒪᔪᑦ, ᑐᑭᓕᐅᕈᑏᑦ ᐊᒻᒪ ᐊᓯᖏᑦ ᐸᐃᑉᐹᑦ 

ᐋᖅᑭᒃᓱᖅᑕᐅᔪᑦ, ᐋᖅᑭᒃᓱᖅᑕᑦ, ᐅᕝᕙᓘᓐᓃᑦ ᑭᒡᒐᖅᑐᐃᓪᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᔾᔪᑎᖃᖅᑎᓪᓗᒋᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ, ᑮᓇᐅᔭᖅᑐᕈᑎᖏᑦ ᐊᒻᒪ ᐃᑲᔫᓯᐊᖏᑦ; 

 ᑭᖑᓪᓕᖅᐹᖅᓯᐅᑏᑦ 2009−ᒥ ᐃᒻᒥᒃᑰᖅᑐᑦ ᑲᒥᓴᐃᑦ ᐅᓂᒃᑳᓕᐊᕕᓂᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᑦ, ᐃᑲᔫᑎᖏᑦ, ᑮᓇᐅᔭᖅᑐᕈᑎᖏᑦ ᐊᒻᒪ ᐃᑲᔫᓯᐊᖏᑦ; ᐊᒻᒪ 

 ᐅᓂᒃᑳᑦ ᐋᖅᑭᒃᓱᖅᑕᐅᓯᒪᔪᑦ ᑕᓪᓕᒪᑦ ᐊᕐᕌᒍᑦ ᑭᖑᓂᑦᑎᓐᓂ ᐊᓯᖏᓐᓄᑦ ᑲᓇᑕᒥ ᒪᓕᒐᓕᐅᕐᕕᖕᓄᑦ. 

 

 

 

 

 

 

 

 

ᐱᓕᕆᐊᖏᑦᑕ ᐃᓗᓕᖏᑦ 

 

ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᖅᑎᑕᐅᓯᒪᓂᓂ ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ 

ᐃᓗᐊᓃᑦᑐᖅ ᓈᓴᐅᑎᓕᒃ 37 ᒪᓕᒡᓗᒍ, ᑖᒃᑯᐊ ᑲᒥᓴᐅᔪᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐊᒻᒪ ᐊᑐᓕᖁᔭᓕᐅᕐᓗᑎᒃ 

ᐅᑯᓄᖔᖅᑐᓂᒃ: 

 

 ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᒻᒪ ᐊᓯᖏᑦ ᑎᑎᕋᕐᕕᖕᓄᑦ ᓂᕈᐊᖅᑕᐅᓯᒪᔪᓄᑦ ᑮᓇᐅᔾᔭᒃᓵᖏᑦ ᐊᑐᕐᓗᒍ 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦᑕ ᐃᓗᐊᓃᑦᑑᑉ ᐃᓚᕈᓯᐊ C; 

 ᑖᒃᓰᔭᖅᑕᐅᔪᓐᓇᖅᑐᑦ ᑖᒃᓰᔭᖅᑕᐅᓐᖏᑦᑐᓪᓗ ᐃᑲᔫᑦ, ᐃᓚᒋᔭᐅᓪᓗᑎᒃ ᓂᕈᐊᖅᑕᐅᓯᒪᕕᖏᓐᓂ ᐃᑲᔫᓯᐊᖏᑦ, 

ᐃᓅᔾᔪᑎᓄᑦ ᐃᑲᔫᑏᑦ, ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑏᑦ ᐊᒻᒪ ᐃᒡᓗᖃᕐᓂᕐᒧᑦ ᐃᑲᔫᑏᑦ; 

 ᓄᖅᑲᕈᒻᒪᓯᐊᓄᑦ ᐃᑲᔫᑦ; 

 ᓄᖅᑲᕕᓕᖅᑐᓄᑦ ᐃᑲᔫᑏᑦ; 

 ᐃᑲᔫᑏᑦ, ᑮᓇᐅᔭᖅᑐᕈᑏᑦ ᐊᒻᒪ ᐃᑲᔫᓯᐊᑦ ᐊᑭᓕᐅᑕᐅᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑐᕐᓗᒍ 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 37 33.1(2); ᐊᒻᒪ 

 ᐊᓯᖏᑦ ᑮᓇᐅᔾᔭᒃᓵᑦ ᐊᒻᒪ ᑮᓇᐅᔭᓕᐅᕈᓐᓇᖅᑐᑦ ᒪᓕᒐᓕᐅᖅᑎᓄᑦ. 

ᑲᒥᓴᐅᔪᑦ ᐃᓱᒪᒃᓴᖅᓯᐅᕈᑎᖃᕐᓂᐊᕆᕗᑦ ᐊᒻᒪ ᐊᑐᓕᖁᔭᓕᐅᕐᓂᐊᖅᐳᑦ ᐅᑯᐊ ᐊᑖᓂ ᑎᑎᕋᖅᓯᒪᔪᑦ 

ᐱᔾᔪᑎᒋᓗᐊᕐᓗᒋᑦ: 

 

 ᐊᑑᑎᓖᑦ ᑮᓇᐅᔭᖅᑐᓗᐊᓐᖏᑦᑐᓪᓗ ᐃᑲᔫᓯᐊᖅᑖᖑᔪᓐᓇᖅᑐᑦ ᒪᓕᒐᓕᐅᖅᑎᓄᑦ ᓇᔾᔨᔪᓄᑦ ᐅᕝᕙᓘᓐᓃᑦ 

ᐱᕈᖅᓴᐃᔪᑦ ᓱᕈᓯᕐᓂᒃ ᒥᑭᔫᑎᓂᒃ, ᓲᕐᓗ ᐸᐃᕆᕕᖕᓄᑦ ᐊᒻᒪ ᕿᑐᕐᖓᖅᑖᓵᖅᑐᓄᑦ ᓄᖅᑲᖓᓚᐅᑲᒍᑏᑦ; 

 ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦᑕ ᐊᓯᔾᔨᕐᓂᖏᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᓐᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖏᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐱᖁᔭᒃᓴᖅ C-63, ᐊᖏᖅᑕᐅᓚᐅᖅᓯᒪᔪᖅ ᑎᓯᐱᕿ 14, 2017−ᒥ; 

 ᑕᖅᑲᐅᖓ ᐅᓂᒃᑳᓕᐊᑦ ᓈᒪᓗᑎᒃ ᐊᒻᒪ ᓴᖅᑭᑕᐅᓂᖏᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑕ, ᐃᑲᔫᑎᖏᑦ, 

ᑮᓇᐅᔭᖅᑐᕈᑎᖏᑦ ᐊᒻᒪ ᐃᑲᔫᓯᐊᖏᑦᑕ ᑎᑎᕋᖅᑕᐅᓯᒪᓂᖏᑦ; 

 ᓂᕈᐊᖅᑕᐅᓯᒪᕕᖕᓂ ᐃᓅᔾᔪᑎᓄᑦ ᐃᑲᔫᑦ ᒫᓐᓇ ᐊᑭᓕᐅᑕᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ, ᐊᑐᕐᓗᒍ 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 31(3) 

ᑮᓇᐅᔾᔭᒃᓵᖏᑦᑕ ᐱᒋᐊᕈᑎᖏᑦ ᖁᕝᕙᓯᖕᓂᖅᓴᐅᓗᑎᒃ; 

 ᒪᓕᒐᓕᐅᖅᑏᑦ ᑐᑦᑕᕐᕕᖕᒥ ᓄᓇᖃᖅᑐᑦ ᐃᓅᔾᔪᑎᓂᒃ ᐊᑭᓕᖅᑕᐅᖃᑦᑕᕆᐊᖃᕐᒪᖔᖏᑦ; ᐊᒻᒪ 

 ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᔪᑦ ᐃᖏᕐᕋᔾᔪᑎᓄᑦ ᐃᑲᔫᑦ, ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ 

ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 30 ᒪᓕᒡᓗᒍ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᐅᓚᑕᐅᔪᑦ ᐃᖏᕐᕋᔭᒃᑎᓪᓗᒋᑦ ᓄᐊᑕᐅᕙᒃᑐᑦ, ᒪᓕᒋᐊᖅᑎᓯᒪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᓕᐅᖅᑏᑦ 

ᐊᑐᖅᐸᒃᑕᖏᑦ ᐊᒻᒪ ᐱᔪᓐᓇᖅᑎᑕᐅᓯᒪᔪᑦ ᑲᓇᑕᒥ ᒪᓕᒐᓕᐅᖅᑏᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑎᒪᔨᖏᓐᓄᑦ. 

 

ᑲᒥᓴᐃᑦ ᐱᔭᒃᓴᖅᑖᖅᑎᑕᐅᕗᑦ ᓵᓐᖓᓗᐊᓐᖑᐊᕐᓂᐊᕐᓗᒋᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ ᐊᒻᒪ 

ᐃᑲᔫᓯᐊᖅᑖᕆᖃᑦᑕᖅᑕᖏᑦ ᑎᓴᒪᖓᓐᓂ ᒪᓕᒐᓕᐅᖅᑏᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓈᓂᓚᐅᖅᓯᒪᔪᑦ 

ᓂᕈᐊᖅᑕᐅᕕᖕᒥ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᖅᑐᕈᑎᖏᑦ ᐊᑐᖅᖢᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᐅᐃᒍᖓ B.  ᑕᐃᒪᐃᓐᓂᖓᓄᑦ, ᑖᒃᑯᐊ ᑲᒥᓴᐃᑦ ᐅᑯᓂ:  

 

 ᓂᕈᐊᖅᑕᐅᕕᖕᒥ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᖅᑐᕈᑏᑦ ᑎᑎᕋᖅᓯᒪᔪᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ 

ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᐅᐃᒍᖓ B ᐃᓗᓕᖏᓐᓂ; 

 ᒪᓕᒐᓕᐅᖅᑏᑦ ᓂᕈᐊᖅᑕᐅᕕᖏᓐᓂ ᐃᑲᔪᖅᑏᑦ ᑮᓇᐅᔾᔭᒃᓵᖏᑦ ᐊᒻᒪ ᐃᑲᔫᓯᐊᖅᑖᕆᖃᑦᑕᖅᑕᖏᑦ; ᐅᕝᕙᓘᓐᓃᑦ 

 ᓂᕈᐊᖅᑕᐅᕕᖕᓂ ᑎᑎᕋᕐᕖᑦ ᐊᐅᓚᑕᐅᓂᖏᑦ ᐊᒻᒪ ᑎᑎᕋᕐᕕᓕᕆᓂᕐᒨᖓᔪᑦ. 

 

 

ᑎᑎᕋᕐᕕᓕᕆᓂᕐᒧᑦ ᑐᕌᖓᔪᑦ 

 

ᒪᓕᒐᓕᐅᕐᕕᖕᒧᑦ ᑎᑎᕋᖅᑎᐅᑉ ᑎᑎᕋᕐᕕᐊ ᐊᑐᐃᓐᓇᕈᐃᓂᐊᖅᐳᑦ ᐊᑐᕆᐊᓕᖕᓂᒃ ᑎᑎᕋᕐᕕᓕᕆᓂᕐᒧᑦ ᐱᔨᑦᑎᕈᑎᓂᒃ 

ᑖᒃᑯᓄᖓ ᑲᒥᓴᐅᔪᓄᑦ, ᐃᓚᓕᐅᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪ ᖃᐅᔨᒪᔨᑕᑦ ᐱᓕᕆᑎᑕᐅᓂᖏᑦ.  ᐃᖅᑲᓇᐃᔮᒥᓂᒃ 

ᐱᒋᐊᕈᑎᒃ, ᑖᒃᑯᐊ ᑲᒥᓴᐃᑦ ᓄᓇᕗᒻᒥᐅᓂᒃ ᑐᓐᖓᓱᒃᑎᑦᑎᓂᐊᖅᐳᑦ ᑎᑎᖅᑲᑎᒍᑦ ᐃᓱᒪᒋᔭᒥᓂᒃ ᑐᓂᓯᖃᑦᑕᖁᓪᓗᒋᑦ.  

ᑖᒃᑯᐊ ᑲᒥᓴᐃᑦ ᐱᔪᒪᒍᑎᒃ, ᐃᓱᒪᖅᓱᑦᑎᐊᕐᓗᑎᒃ, ᑎᑎᕋᓚᐅᖅᑐᓂᒃ ᑲᒥᓴᐃᑦ ᓵᖓᓐᓄᑦ ᖃᐃᖁᔨᔪᓐᓇᖅᑐᑦ. 

 

ᐅᖃᖅᑎ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᓕᖁᔭᓕᐊᖏᑦ ᒪᓕᒡᓗᒋᑦ, ᐱᔪᒪᒍᓂ, ᐊᖏᖅᓯᔪᓐᓇᖅᑐᖅ ᑲᒥᓴᓄᑦ 

ᐃᒃᓯᕚᖅᑐᑦ ᑲᑎᒪᔾᔪᓯᐊᖅᑖᕆᖃᑦᑕᕐᓂᐊᖅᑕᖏᓐᓂᒃ ᐊᒻᒪ ᑮᓇᐅᔭᖅᑐᕈᑎᖏᑦᑕ ᐅᑎᖅᑎᑕᐅᓂᖏᓐᓂᒃ, ᒪᓕᒡᓗᒍ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑎᑎᖅᑲᑦ ᐃᓗᐊᓃᑦᑐᖅ ᓈᓴᐅᑎᓕᒃ 810. 

ᑐᓐᖓᓱᑦᑎᑎᔾᔪᑎ ᑐᓂᓯᔪᒪᔪᓄᑦ 

 
ᐃᒻᒥᒃᑰᖅᑐᑦ ᑲᑎᒪᔨᑦ ᕿᒥᕐᕈᔨᐅᓂᐊᖅᑐᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᑦ, ᐃᑲᔫᑎᖏᓐᓂᑦ, 

ᑮᓇᐅᔭᖅᑐᕈᑎᖏᓐᓂᑦ ᐊᒻᒪ ᐃᑲᔫᓯᐊᖏᓐᓂᑦ 

 

 

ᓄᓇᕗᑦ ᒪᓕᒐᓕᐅᖅᕕᖓ ᓴᖅᑭᖅᓯᓯᒪᒻᒪᑦ ᐃᒻᒥᒃᑰᖅᑐᓂᒃ ᑲᑎᒪᔨᓂᒃ 

ᕿᒥᕐᕈᔨᐅᓂᐊᖅᑐᓂᒃ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᑦ, ᐃᑲᔫᑎᖏᓐᓂ, 

ᑮᓇᐅᔭᖅᑐᕈᑎᖏᓐᓂᑦ, ᐊᒻᒪᓗ ᐃᑲᔫᓯᐊᖏᓐᓂᑦ. ᑖᒃᑯᐊ ᑲᑎᒪᔨᑦ ᑐᕌᒐᖏᑦ ᒪᓕᑦᑐᑦ 

ᐋᖅᑭᑦᑕᐅᓯᒪᔪᓂᒃ ᑎᑎᕋᖅᓯᒪᔪᓂ ᓈᓴᐅᑎᓕᒻᒥ 37 ᒪᓕᒐᓕᐅᖅᕕᐅᑉ ᐊᒻᒪᓗ 

ᓯᕗᓕᖅᑎᑦ ᑲᑎᒪᔨᖏᑕ ᐱᖁᔭᖓᓂ.  

 

ᑲᑎᒪᔩᑦ ᑐᕌᒐᖏᑕ ᐃᓚᖓᑦ ᑕᒪᓐᓇᐅᒻᒪᑦ ᐃᑲᔪᖅᓰᓂᖅ ᐃᓚᒌᓄᑦ−ᑐᓐᖓᓇᖅᑐᒥᒃ 

ᐱᓕᕆᕕᖃᖅᑎᑦᑎᓂᕐᒥᒃ ᑕᒪᐅᓇ ᐊᑐᓕᖁᔭᓕᐅᖃᑦᑕᓂᒃᑯᑦ ᐱᔾᔪᑎᖃᖅᑐᓂᒃ  

ᓈᒻᒪᓈᖅᓯᒪᔪᓂᒃ ᑮᓇᐅᔭᖅᑐᓗᐊᓐᖏᑦᑐᓂᓪᓗ ᐃᑲᔪᖅᓰᔾᔪᑎᒃᓴᓂᑦ ᓴᖅᑮᖃᑦᑕᓂᕐᓂᒃ 

ᒪᓕᒐᓕᐅᖅᑎᓄᑦ ᓇᔾᔨᔪᓄᑦ (ᓯᖓᐃᔪᓄᑦ) ᐅᕝᕙᓘᓐᓃᑦ ᐊᕐᕌᒍᑭᑦᑐᓂᒃ 

ᓱᕈᓯᓛᖁᑎᓕᓐᓄᑦ ᑕᒪᐅᓇ ᐸᐃᕆᔭᐅᓂᖏᑎᒍᑦ ᐊᒻᒪᓗ ᐊᖏᔪᖅᑳᕆᔭᐅᔪᑦ 

ᕿᑲᕈᑎᖏᑎᒍᑦ.  

 

ᑖᒃᑯᐊ ᐃᒻᒥᒃᑰᖅᑐᑦ ᑲᑎᒪᔩᑦ ᑐᓐᖓᓱᑦᑎᑦᑎᕗᑦ ᓄᓇᕗᒥᐅᑕᕐᓂᒃ ᑎᒥᐅᔪᓂᓪᓗ 

ᑐᓂᓯᖁᔨᓪᓗᑎᒃ ᑎᑎᕋᖅᓯᒪᔪᓂᒃ ᑕᒪᑐᒥᖓ ᖃᓄᖅ ᐃᓱᒪᖃᕐᒪᖔᑕ. 

 

ᑎᑎᕋᖅᓯᒪᔪᑦ ᐱᔭᐅᖃᑦᑕᓛᖅᑐᑦ ᐃᓱᖃᕐᓗᒍ 5:00ᐅᓐᓄᓴ (ᑲᓇᓐᓇᒥ) ᔮᓐᓄᐊᓕ 25, 

2019. ᑎᑎᖅᑲᑦ ᐅᕗᖓ ᑐᕌᖅᑎᑕᐅᓯᒪᒋᐊᓖᑦ: 

 
ᐃᒃᓯᕙᐅᑕᖅ, ᐃᒻᒥᒃᑰᖅᑐᓄᑦ ᑲᑎᒪᔨᓄᑦ ᕿᒥᕐᕈᔨᐅᓂᐊᖅᑐᓄᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᓐᓂᑦ, ᐃᑲᔫᑎᖏᓐᓂᑦ, ᑮᓇᐅᔭᖅᑐᕈᑎᖏᓐᓂᑦ ᐊᒻᒪ ᐃᑲᔫᓯᐊᖏᓐᓂᑦ  

ᓄᓇᕗᒥ ᒪᓕᒐᓕᐅᖅᕕᐅᑉ ᐊᓪᓚᕝᕕᖓ 

ᑎᑎᖅᑲᖃᐅᑎᖓ 1200, ᐃᖃᓗᐃᑦ, ᓄᓇᕗᑦ, X0A 0H0 

ᐅᖄᓚᐅᑎᖓ: (867) 975-5000   ᓱᑲᔪᒃᑯᑦ: (867) 975-5191 

 ᖃᕋᓴᐅᔭᒧᑦ: submissions@assembly.nu.ca 

ᐅᐃᒍᖓ B: 

 

ᑲᑎᒪᔩᑦ ᑎᑎᖅᑲᖏᑦ ᐊᒻᒪ 

ᒪᓕᒐᓕᐅᖅᑏᑦ ᒪᓕᒐᓕᐅᖅᑎᕕᓂᓪᓗ ᑐᑭᓯᒋᐊᕐᕕᒋᓚᐅᖅᑕᖏᑦᑕ ᐊᑎᖏᑦ 

ᐊᒃᑑᕝᕙ 4, 2018 

 

ᒪᓕᒐᓕᐅᖅᑎᓕᒫᓄᑦ ᓄᓇᕗᑦ ᒪᓕᒐᓕᐅᖅᕕᖓᓂ 

 

ᒪᓕᒐᓕᐅᖅᑎᐊᐲᑦ: 

 

ᑎᑎᕋᖅᕕᒋᒋᒃᓯ ᐃᒃᓯᕙᐅᑕᐅᓂᕋ ᐃᒻᒥᒃᑰᖅᑐᓄᑦ ᑲᑎᒪᔨᐅᔪᓄᑦ ᕿᒥᕐᕈᔨᐅᓂᐊᖅᑐᓄᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᓐᓂᑦ, ᐃᑲᔫᑎᖏᓐᓂᑦ, ᑮᓇᐅᔭᖅᑐᕈᑎᖏᓐᓂᑦ ᐊᒻᒪ ᐃᑲᔫᓯᐊᖏᓐᓂᑦ ᐊᑐᖅᑐᒍ, ᑐᓐᖓᓱᑦᑎᒍᒪᓪᓗᓯ 

ᐱᕕᒃᓴᖃᕋᒃᓯ ᐅᖃᐅᓯᒃᓴᖃᕐᓂᕈᒃᓯ ᑕᑯᓯᒪᔭᒃᓯᓐᓂᑦ, ᐃᓱᒫᓘᑎᖃᕐᓂᕈᒃᓯ ᐊᒻᒪᓗ ᐊᑐᓕᖁᔭᓕᐊᒃᓴᖃᕈᒃᓯ ᑲᑎᒪᔨᓄᑦ 

ᐊᑐᐃᓐᓇᕈᖅᓴᐃᑎᓪᓗᑕ ᐅᓂᒃᑳᓕᐊᒃᓴᑎᓐᓂᑦ ᒪᓕᒐᓕᐅᖅᕕᒻᒧᑦ. ᑐᑭᓯᒋᐊᕈᒪᒍᒃᓯ ᐊᑐᐃᓐᓇᖃᕐᓂᐊᕋᔅᓯ ᐆᒧᖓ 

ᐅᐃᒍᓕᐅᔾᔨᔪᖓ ᐊᔾᔨᖓᓂᒃ ᑲᒥᓴᓇᐅᑉ ᐊᖏᖅᓯᒪᔭᖓᓂᒃ ᒪᓕᑦᑕᐅᒋᐊᖃᕐᓂᐊᖅᑐᓂᒃ, ᐊᒻᒪᓗ ᑕᑯᒋᐊᖁᒻᒥᒋᔅᓯ 

ᖃᓄᑎᒋ ᐊᑦᑐᐃᓂᓕᓐᓂᒃ ᖃᐅᔨᓴᕐᓂᐊᕐᒪᖔᑦᑕ ᑎᑎᕋᖅᓯᒪᔪᑦ ᒪᑉᐱᒐᖅ 3-ᒥ. ᑲᑎᒪᔨᐅᖃᑎᒃᑲᓗ ᐃᓕᒃᓯ 

ᐅᖃᐅᓯᒃᓴᖏᓐᓂᑦ ᑐᓐᖓᓱᑦᑎᑦᑎᕗᒍ ᐱᓕᕆᐊᕗᑦ ᓇᓗᓇᐃᖅᑕᕗᑦ ᐱᓪᓗᒋᑦ.   

 

ᖃᐅᔨᒃᑲᕈᒪᒻᒥᒋᒃᓯ ᑖᒃᑯᐊ ᑲᑎᒪᔩᑦ ᓂᕆᐅᒻᒪᑕ ᖃᐅᔨᒃᑲᐃᖃᑦᑕᓛᖅᑐᒋᓪᓗᑎᒃ ᒪᓕᒐᓕᐅᖅᑎᓂᒃ ᐅᖄᓚᐅᑎᒃᑯᑦ 

ᐅᕝᕙᓘᓐᓃᑦ ᐊᓯᐊᒍᑦ ᑐᓴᖅᑎᑎᔾᔪᑎᑎᒍᑦ ᑕᖅᑭᓂ ᐊᒡᒋᖅᑐᓂ ᐊᐱᖅᓱᖅᑕᐅᓛᕋᔅᓯ ᐊᑐᓕᖁᔭᒃᓴᖅᓯᐅᖅᑎᓪᓗᒋᑦ 

ᓈᒻᒪᓈᖅᓯᒪᔪᓂᒃ ᑮᓇᐅᔭᖅᑐᓗᐊᓐᖏᑦᑐᓂᓪᓗ ᐃᑲᔪᖅᓰᔾᔪᑎᒃᓴᓂᑦ ᓴᖅᑮᖃᑦᑕᓂᕐᓂᒃ ᒪᓕᒐᓕᐅᖅᑎᓄᑦ ᓇᔾᔨᔪᓄᑦ 

(ᓯᖓᐃᔪᓄᑦ) ᐅᕝᕙᓘᓐᓃᑦ ᐊᕐᕌᒍᑭᑦᑐᓂᒃ ᓱᕈᓯᓛᖁᑎᓕᓐᓄᑦ ᑕᒪᐅᓇ ᐸᐃᕆᔭᐅᓂᖏᑎᒍᑦ ᐊᒻᒪᓗ ᐊᖏᔪᖅᑳᕆᔭᐅᔪᑦ 

ᕿᑲᕈᑎᖏᑎᒍᑦ. ᖁᔭᓕᑦᑕᐅᑎᒋᕙᔅᓯ ᑕᒪᐅᓇ ᐃᑲᔪᕈᓐᓇᓛᖅᐸᓪᓚᐃᒐᔅᓯ ᐱᕙᓪᓕᐊᑎᑕᐅᑎᓪᓗᒍ. 

 

ᒪᓕᒐᓕᐅᖅᑏᑦ ᑎᑎᕋᖅᓯᒪᔪᓂᒃ ᑐᓂᓯᖁᓛᖅᑕᒃᑲ ᐃᓱᒪᒋᔭᖏᑕ ᓇᓗᓇᐃᖅᑐᕈᑎᖏᓐᓂᑦ ᑕᐃᑲᓂ ᐅᕝᕙᓘᓐᓃᑦ 

ᓯᕗᓂᐊᓂ ᑕᓪᓕᕐᒥᖅ ᔮᓐᓄᐊᓕ 25, 2019. ᑎᑎᕋᖅᓯᒪᔭᓯ ᑐᓂᔪᓐᓇᖅᑕᓯ ᑲᑎᒪᔨᓄᑦ ᒪᓕᒐᐅᖅᕕᐅᑉ ᑎᑎᕋᖅᑎᖓ 

ᐊᖅᑯᑎᒋᓗᒍ. 

 

ᓱᓕᓪᓗᓂ ᐃᓕᒃᓯᓐᓄᑦ ᑎᑎᕋᖅᑐᖅ, 

 

ORIGINAL SIGNED BY 

 

ᐃᖅᑲᖅᑐᐃᔨ ᐆᕈᓪ ᔮᓐᓴᓐ 

ᐃᒃᓯᕙᐅᑕᖅ 

 

ᐊᔾᔨᖓᓂᑦ ᐱᔪᑦ: ᕌᓂ ᑳᒻᐳᓪ, ᑲᑎᒪᔨᐅᖃᑕᐅᔪᖅ 

   ᓈᓐᓯ ᑲᕆᑕᖅ−ᓕᓐᑎᐊᓪ, ᑲᑎᒪᔨᐅᖃᑕᐅᔪᖅ 

   ᑮᑦ ᐲᑐᓴᓐ, ᑲᑎᒪᔨᐅᖃᑕᐅᔪᖅ 

   ᔮᓐ ᖁᕘᒃ, ᒪᓕᒐᓕᐅᖅᕕᐅᑉ ᑎᑎᕋᖅᑎᖓ 

 

 

 

 

 

ᒪᓕᒐᓕᐅᖅᑏᑦ ᑐᑭᓯᒋᐊᕐᕕᐅᓚᐅᖅᑐᑦ: 

 

ᒪᓕᒐᓕᐅᖅᑎ ᐹᑦ ᐊᕐᓇᒃᑲᖅ 

ᒪᓕᒐᓕᐅᖅᑎ ᔩᓂ ᐃᕐᕋᕐᓗᐊᖅ 

ᒪᓕᒐᓕᐅᖅᑎ ᔪᐊᔾ ᕼᐃᒃᔅ 

ᒪᓕᒐᓕᐅᖅᑎ ᔮᓐ ᒪᐃᓐ 

ᒪᓕᒐᓕᐅᖅᑎ ᐋᓚᓐ ᕋᒻᐴᓪᑦ 

ᒪᓕᒐᓕᐅᖅᑎ ᔫ ᓴᕕᑲᑖᖅ 

ᒪᓕᒐᓕᐅᖅᑎᕕᓂᖅ ᕌᓐ ᐃᓕᐊᑦ 

ᐅᐃᒍᖓ C:  

 

ᒪᓕᒐᓕᐅᖅᑏᑦ ᑮᓇᐅᔾᔭᒃᓴᕐᓂᕆᖃᑦᑕᖅᑕᖏᑦᑕ ᖃᐅᔨᓴᖅᑕᐅᓂᖏᑦ ᐊᓯᖏᓐᓂ 

ᒐᕙᒪᖃᕐᕕᖕᓂ ᐊᑭᓕᖅᓱᐃᓂᕆᖃᑦᑕᖅᑕᖏᑦ ᑕᑯᓐᓇᖅᖢᒋᑦ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ᐊᕕᒃᑐᖅᓯᒪᓂᖏᑎᒍᑦ ᖃᐅᔨᒋᐊᕐᓂᖅ ᒪᓕᒐᓕᐅᖅᑎᑦ ᐊᑭᓕᖅᓱᖅᑕᐅᓂᖏᓐᓂᒃ. (ᑲᑎᑕᐅᔪᑦ ᐊᐅᓪᐴᑕᐅᑦ ᒪᓕᒐᓕᐅᕐᕕᖓᓐᓂᑦ - ᐃᖅᑲᓇᐃᔭᖅᑎᓕᕆᔨᒃᑯᖏᓐᓂᑦ ᐊᕕᒃᑐᖅᓯᒪᔪᓂᑦ ᑭᐅᔾᔪᑕᐅᔪᑦ ᐊᑐᕐᖢᒋᑦ) 

 ᕗᑎᔅ ᑲᓚᒻᐱᐊ ᐊᐅᓪᐴᑕ ᓴᔅᑳᑦᑐᐊᓐ ᒪᓂᑑᐸ   ᐋᓐᑕᐅᕆᐅ ᑯᐸᐃᒃ ᓂᐅᑉᕋᓐᓱᐃᒃ ᓅᕙᔅᑰᓴ ᐳᕆᓐᔅᐃᑦᑐᐊᑦ 

ᐊᐃᓚᓐ 

ᓂᐅᕙᓐᓛᓐ ᔫᑳᓐ ᓄᓇᕗᑦ ᓄᓇᑦᑎᐊᖅ ᐃᑦᑐᒃᑯᕕᒃ ᑲᓇᑕᐅᑦ 

ᒪᓕᒐᓕᐅᕐᕕᖓ 

ᑮᓇᐅᔾᔭᒃᓵᑐᐃᓐᓇᖅ $108,105.35 $127,296.00 $96,183.00 $94,513.00 $116,550.00 $95,704.00 $85,000.00 $89,234.90 $72,569.00 $95,357.00 $77,927.00 $103,323.00 $105,513.00 $150,600.00 $175,600.00 

ᑖᒃᓯᖃᖏᑦᑐᑦ ᑮᓇᐅᔭᑦ ᐊᑐᕈᓐᓇᖅᑕᖏᑦ      $17,304.00     $14,984.00 $1,000.00 $7,603.00   

ᑖᒃᓯᖃᖏᑦᑐᑦ ᑮᓇᐅᔭᑦ ᐊᑐᕈᓐᓇᖅᑕᖏᑦ-ᐊᑭᑐᔫᖏᑦᑐᓄᑦ             $7603.00*   

ᐅᖃᖅᑎ $54,052.67 $63,648.00 $48,969.00 $51,745.00 $36,364.00 $71,778.00 $52,614.00 $49,046.51 $42,638.00 $48,665.00 $29,973.00 $80,134.00 $45,926.00 $61,300.00 $84,000.00 

ᐅᖃᖅᑎ (ᐃᓐᓇᒃᑯᕕᖕᒥ)              $25,200.00  

ᐅᖃᖅᑎᐅᑦ ᑐᖓᓕᖓ $37,836.87 $31,824.00 $14,311.00 $10,677.00 $17,249.00 $33,496.00 $26,307.00 $24,523.25 $21,319.00 $12,166.00 $11,989.00 $20,665.00 $7,430.00  $43,400.00 

ᐃᒃᓯᕙᐅᑕᐅᑦ ᑐᖓᓕᖓ - ᑲᑎᒪᑐᐃᓐᓇᕐᓂᕐᒧᑦ $21,621.07              $17,200.00 

ᐃᒃᓯᕙᐅᑕᐅᑦ ᑐᖓᓕᖓ - ᑲᑎᒪᔨᕋᓛᓄᑦ $37,836.87 $15,912.00 $7,156.00 $7,626.00 $12,704.00       $5,421.00 $4,460.00   

ᐃᒃᓯᕙᐅᑕ ᑐᖓᓕᐅᑦ ᐃᑲᔪᖅᑎᖓ - ᑲᑎᒪᑐᐃᓐᓇᕐᓂᖅ (ᒪᓕᒐᓕᐅᕐᕕᒃᔪᐊᖅ)               $17,200.00 

ᑲᓇᑕᐅᑦ ᐊᖓᔪᖅᑳᖓ (ᒪᓕᒐᓕᐅᕐᕕᒃᔪᐊᖅ)               $175,600.00 

ᓯᕗᓕᖅᑎ $97,294.81 $79,560.00 $69,954.00 $79,201.00 $92,424.00 $100,489.00 $79,000.00 $112,791.20 $78,815.00 $65,168.00 $59,944.00 $95,198.00 $80,250.00   

ᓯᕗᓕᖅᑎᐅᑦ ᑐᖓᓕᐊ   $55,964.00         $87,665.00    

ᒥᓂᔅᑕᐃᑦ $54,052.67 $63,648.00 $48,969.00 $51,745.00 $49,301.00 $71,778.00 $52,614.00 $49,046.51 $50,711.00 $48,665.00 $41,961.00 $80,134.00 $56,472.00  $84,000.00 

ᒥᓂᔅᑕᐃᑦ ᑎᓕᔭᐅᓯᒪᔾᔪᑎᖃᖏᑦᑐᑦ  $28,644.00  $43,614.00 $22,378.00  $39,500.00 $49,046.51        

ᒥᓂᔅᑖᕈᓰᑦ (ᒪᓕᒐᓕᐅᕐᕕᒃᔪᐊᒥ ᕗᑎᔅ ᑲᓚᒻᐱᐊᒥᓗ) $37,836.87              $84,000.00 

ᓂᕈᐊᖅᑕᐅᓯᒪᔪᑦ ᒥᓂᔅᑕᐃᑦ ᐃᑲᔪᖅᑎᖏᑦ (ᒪᓕᒐᓕᐅᕐᕕᒃᔪᐊᖅ ᕗᑎᔅ ᑲᓚᒻᐱᐊᒥᓗ) $16,215.80     $19,141.00         $17,200.00 

ᒪᓕᒐᓕᐅᕐᕕᒃᒥ ᐃᑲᔪᖅᑏᑦ   $14,311.00 $4,578.00 $16,667.00           

ᐃᖓᓚᒧᑦ ᐊᖅᑯᑎᒋᔭᐅᔪᑦ(ᒪᓕᒐᓕᐅᕐᕕᒃᔪᐊᖅ)               $62,800.00 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓᑦ   $14,311.00 $10,677.00 $21,329.00 $71,778.00  $10,506.00 $13,674.00*      $82,600.00 

ᓯᕗᓕᖅᑎ ᒐᕙᒪᓂᑦ ᐃᑦᑐᒃᑯᕕᒃᒥ (ᐃᑦᑐᒃᑯᕕᒃ)              $84,000.00  

ᓯᕗᒃᑲᖅᑕᖅᑎᐅᑦ ᑐᖓᓕᖓ   $7,156.00  $21,329.00 $23,926.00  $5,253.00       $17,200.00 

ᓯᕗᓕᖅᑎᐅᑦ ᑐᖓᓕᖓ ᒐᕙᒪᓂ ᐃᑦᑐᒃᑯᕕᒃᒥ (ᐃᑦᑐᒃᑯᕕᒃ)              $39,800.00  

ᒐᕙᒪᒃᑯᑦ ᑐᑭᓕᐊᖅᑎᑦᑎᔨᖓᑦ $21,621.07 $12,732.00 $14,311.00 $7,626.00 $21,329.00 $33,496.00 $26,307.00 $5,253.00 $3,984.00*     $12,100.00 $31,400.00 

ᒐᕙᒪᒃᑯᑦ ᑐᑭᓕᐊᖅᑎᑦᑎᔨᖓᑕ ᑐᖓᓕᖓ $16,215.80 $9,552.00 $7,156.00  $14,569.00 $19,141.00        $6,000.00 $12,200.00 

ᒐᕙᒪᒃᑯᓐᓂ ᐃᑲᔪᖅᑎᒌᖃᑎᒌᑦ ᐃᒃᓯᕙᐅᑕᖓᑦ $21,621.07  $14,311.00 $6,574.00 $14,569.00 $23,926.00 $8,000.00 $10,506.00    $3,163.00 $3,292.00 $7,000.00 $12,200.00 

ᒐᕙᒪᒃᑯᓐᓂ ᐃᑲᔪᖅᑎᒌᖃᑎᒌᑦ ᐃᒃᓯᕙᐅᑕᖓᑦ ᑐᖓᓕᖓ   $7,156.00             

ᒐᕙᒪᒃᑯᑦ ᐊᑭᕋᖖᒍᐊᖏᑕ ᓯᕗᓕᖅᑎᖓᑦ $54,052.67 $63,648.00 $48,969.00 $51,745.00 $64,336.00 $71,778.00 $55,300.00 $49,046.51 $50,711.00 $48,665.00 $41,961.00   $39,800.00 $84,000.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᓯᕗᒃᑲᖅᑕᖅᑎᖓᑦ $21,621.07 $15,912.00 $14,311.00 $7,626.00 $21,329.00 $33,496.00 $8,000.00 $10,506.00 $4,738.00* $24,330.00     $43,400.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᓯᕗᒃᑲᖅᑕᖅᑎᐅᑦ ᑐᖓᓕᖓ   $7,156.00  $10,489.00 $19,141.00  $5,253.00       $17,200.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᓯᕗᓕᖅᑎᐅᑦ ᑐᖓᓕᖓ              $25,200.00  

ᒐᕙᒪᒃᑯᑦ ᐊᑭᕋᖖᒍᐊᖏᑕ ᑐᑭᓕᐊᖅᑎᑦᑎᔨᖓᑦ $21,621.07 $9,552.00 $14,311.00 $6,103.00 $16,317.00 $28,711.00 $19,730.25 $5,253.00 $3,984.00*     $7,000.00 $30,900.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᑐᑭᓕᐊᖅᑎᑦᑎᔨᐅᑦ ᑐᖓᓕᖓ $16,215.80 $7,632.00 $7,156.00  $10,489.00 $19,141.00        $3,100.00 $12,200.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᐃᑲᔪᖅᑎᖃᑎᒌᒃᑐᑦ ᐃᒃᓯᕙᐅᑕᖓᑦ $21,621.07  $14,311.00 $6,574.00 $14,569.00 $21,533.00 $8,000.00 $10,506.00    $3,163.00 $9,702.00 $6,000.00 $12,200.00 

ᒐᕙᒪᒃᑯᑦ ᐊᑭᕋᖖᒍᐊᖏᑕ ᐃᑲᔪᖅᑎᖃᑎᒌᒃᑐᑦ ᐃᒃᓯᕙᐅᑕᐅᑦ ᑐᖓᓕᖓ   $7,156.00             

ᓯᕗᓕᖅᑎ ᐊᑭᕋᖖᒍᐊᒃᑲᓐᓂᕐᓂ $27,026.34 $28,644.00 $24,484.00 $43,614.00 $41,608.00 $33,496.00 $19,750.00 $24,523.25 $20,241.00 $24,330.00 $17,983.00    $59,500.00 

ᓯᕗᒃᑲᖅᑕᖅᑎ ᐊᑭᕋᖖᒍᐊᒃᑲᓐᓂᕐᓂ $10,810.53 $12,732.00 $7,156.00 $6,103.00 lis $23,926.00  $10,506.00  $12,166.00     $17,200.00 

ᓯᕗᒃᑲᖅᑕᖅᑎᐅᑦ ᐊᑭᕋᖖᒍᐊᒃᑲᓐᓂᕐᓂ ᑐᖓᓕᖓ        $5,253.00       $6,100.00 

ᐊᑭᕋᖖᒍᐊᒃᑲᓐᓂᕐᓂ ᑐᑭᓕᐊᖅᑎᑦᑎᔨ $10,810.53 $7,632.00 $7,156.00 $4,578.00 $14,685.00 $19,141.00 $2,500.00 $5,253.00       $12,200.00 

ᐊᑭᕋᖖᒍᐊᒃᑲᓐᓂᕐᓂ ᑐᑭᓕᐊᖅᑎᑦᑎᔨᐅᑦ ᑐᖓᓕᖓ               $6,100.00 

ᐊᑭᕋᖖᒍᐊᒃᑲᓐᓂᕐᓂ ᐃᑲᔪᖅᑎᖃᑎᒌᒃᑐᑦ ᐃᒃᓯᕙᐅᑕᖓᑦ $10,810.53  $7,156.00 $6,574.00 $13,170.00   $10,506.00       $6,100.00 

ᐃᒃᓯᕙᐅᑕᐅᖏᓐᓇᖅᑐᖅ - ᐊᕐᕌᒍᒧᑦ ᐃᓱᐊ $16,215.80  $14,311.00 **$4,578.00 $16,317.00 $23,926.00  $2,101.00  $12,166.00  $4,669.00 $6,583.00 $12,100.00 $12,200.00 

ᐃᒃᓯᕙᐅᑕᐅᖏᓐᓇᖅᑑᑦ ᑐᖓᓕᖓ - ᐊᕐᕌᒍᒧᑦ ᐃᓱᐊ $10,810.53  $7,156.00 **$3,816.00 $9,324.00 $19,141.00  $525.00  $9,300.00    $6,000.00 $6,100.00 

ᑲᑎᒪᔨᕋᓛᓂᑦ ᐃᒃᓯᕙᐅᑕᐅᑲᐃᓐᓇᖅᑐᖅ (ᑯᐸᐃᒃ)      $14,356.00          

ᒪᓕᒐᓕᐅᖅᑎᐅᖃᑕᐅᔪᖅ ᑯᐸᐃᒃ ᒪᓕᒐᓕᐅᕐᕕᖓᓂ      $14,356.00          

ᓇᑭᑐᐃᓐᓈᖅᑐᑦ ᑲᑎᒪᔨᕋᓛᑦ  $200.00/ᑲᑎᒪᓂᕐ $111/ᐅᓪᓗᖅ ᐊᑭᓕᖅᑕᐅᖏᑦᑐᖅ ᐊᑭᓕᖅᑕᐅᖏᑦᑐᖅ $125 ᐆᒪᔾᔪᑎᑦ ᐊᑭᓕᖅᑕᐅᖏᑦᑐᖅ    ᐊᑭᓕᖅᑕᐅᖏᑦᑐᖅ  ᐊᑭᓕᖅᑕᐅᖏᑦᑐᖅ   

ᐊᓯᖏᑦ ᑲᑎᒪᔨᕋᓛᑦ         $6,596.00*       

ᒐᕙᒪᒃᑯᑦ ᑲᑎᒪᔨᕋᓛᖁᑎᖏᑦ   $111/ᐅᓪᓗᖅ ᐊᑭᓕᖅᑕᐅᖏᑦᑐᕐᒃ ᐊᑭᓕᖅᑕᐅᖏᑦᑐᖅ ᐊᑭᓕᖅᑕᐅᖏᑦᑐᖅ ᐊᑐᖏᑦᑐᖅ ᐊᑐᖏᑦᑐᖅ   ᐊᑭᓕᖅᑕᐅᖏᑦᑐᖅ  ᐊᑭᓕᖅᑕᐅᖏᑦᑐᖅ ᐊᑭᓕᖅᑕᐅᖏᑦᑐᖅ   

ᐅᐃᒍᖓ D: 

 

2018−ᒥ ᓄᓇᑦᓯᐊᕐᒥ ᕿᒥᕐᕈᓇᖕᓂᖅ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ ᐃᑲᔫᑎᖏᓐᓂᒡᓗ 

ᐅᓂᒃᑳᓂᓐᖔᖅᑐᑦ 

“…ᓄᓇᑦᓯᐊᖅ ᑲᓇᑕᒥ ᒪᕐᕈᒋᔭᐅᓪᓗᓂ ᒐᕙᒪᖃᕐᕕᐅᕗᖅ ᐊᑭᕋᕇᓐᖑᐊᓐᖏᑦᑐᓂᒃ, ᑐᓐᖓᕕᖃᖔᖅᖢᑎᒃ ᐊᑕᐅᓯᕐᒥᒃ 

ᒐᕙᒪᐃᑦ ᑐᓐᖓᕕᐊᓂᒃ.  ᑕᐃᒪᐃᑦᑐᒥᒃ ᐊᑐᕐᓗᓂ, ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᓂᕈᐊᖅᑕᐅᕙᒃᐳᑦ 

ᐃᒻᒥᒃᑰᖅᖢᑎᒃ.  ᓂᕈᐊᕐᓂᖅᑕᖄᓂᓵᖅᑎᓪᓗᒍ, ᒪᓕᒐᓕᐅᖅᑎᓕᒫᑦ ᑲᑎᒪᔨᐅᓪᓗᑎᒃ ᑲᑎᖃᑦᑕᖅᐳᑦ ᒪᓕᒐᓕᐅᕐᕕᐅᑉ 

ᓯᕗᓪᓕᐅᑎᓂᐊᖅᑕᖏᓐᓂᒃ ᐋᖅᑭᒃᓱᐃᓪᓗᑎᒃ.  ᑲᑎᒪᔩᑦ ᓂᕈᐊᖅᑕᐅᓯᒪᓂᓕᒫᒥᓂ ᐃᓚᐅᖏᓐᓇᖃᑦᑕᖅᐳᑦ 

ᒪᓕᒐᓕᐅᖅᑎᓕᒫᓪᓗ ᓇᓕᖅᑯᐊᕇᒃᖢᑎᒃ ᑲᑎᑉᐸᒃᖢᑎᒃ. 

ᒪᓕᒐᓕᐅᖅᑏᑦ ᒥᓂᔅᑕᐃᑦ ᑲᑎᒪᔨᖏᓐᓃᓐᖏᑦᑐᑦ ᒪᓕᒐᓕᐅᖅᑎᑐᐃᓐᓇᐅᓂᕋᖅᑕᐅᕗᑦ.  “ᐊᑭᕋᓐᖑᐊᕆᔭᐅᕗᑦ”.  

ᐱᔭᒃᓴᖅᑖᖅᑎᑕᐅᓯᒪᕗᑦ, ᑲᑎᒪᕐᔪᐊᕐᓂᕐᒥ ᐊᐱᖅᓱᕐᓂᒃᑯᑦ ᐊᒻᒪ ᑲᑎᒪᔨᕋᓛᑦ ᐃᖅᑲᓇᐃᔭᕐᓂᖏᑦᑎᒍᑦ, ᒐᕙᒪᒃᑯ 

ᓵᑕᒃᓴᐅᕙᒃᐳᑦ ᐊᒻᒪ ᑭᐅᑦᑕᕆᐊᖃᖅᖢᑎᒃ ᓄᓇᑦᓯᐊᕐᒥᐅᑦ ᐃᓄᖁᑎᖏᓐᓄᑦ. 

 

ᐊᑭᕋᕇᓐᖑᐊᖅᑐᑦ ᑕᑯᓐᓇᕈᑦᑎᒍᑦ, ᑐᓴᐅᒪᖃᑎᒌᖕᓂᖅᓴᐅᔪᑦ ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ.  

ᐃᓘᓐᓇᖏᑦ ᐱᖁᔭᕐᔪᐊᑦ, ᐊᖏᔫᑏᑦ ᐊᑐᐊᒐᑦ, ᐊᒻᒪ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᔨᕋᓛᖏᑦᑎᒎᖅᑎᑕᐅᕙᒃᐳᑦ ᑲᑎᒪᕐᔪᐊᕐᓂᕐᒧᐊᖅᑕᐅᓚᐅᓐᖏᓐᓂᖏᓐᓂ. 

 

ᑕᐃᒪᐃᓕᖓᑎᓪᓗᒍ ᒪᓕᒐᓕᐅᖅᑏᑦ ᐊᓯᔾᔨᖅᓯᔪᓐᓇᖅᑐᑦ ᐋᖅᑭᒋᐊᖅᓯᔪᓐᓇᖅᑐᓪᓗ ᐱᒋᐊᖅᑎᑕᐅᓇᓱᐊᖅᑐᓂᒃ 

ᑕᖅᑲᐅᓐᖓᖅᑕᐅᓚᐅᓐᖏᓐᓂᖏᓐᓂ, ᑕᐃᒪᐃᓕᖓᓐᖏᒻᒪᑕᓕ ᐊᑭᕋᕇᓐᖑᐊᖅᑐᑦ.  ᑕᐃᒪᐃᓕᖓᑎᓪᓗᒍ 

ᒪᓕᒐᓕᐅᖅᑎᑐᐃᓐᓇᐃᑦ ᐊᒃᓱᕈᐊᑎᑕᐅᖃᑦᑕᖅᑐᑦ:  ᐊᒥᓱᐊᖅᑕᕐᓂᖅᓴᐅᔪᒥ ᓯᕗᕐᖓᓂ ᑕᑯᑎᑕᐅᖃᑦᑕᖅᑐᑦ 

ᓇᓗᓇᐃᖅᑕᐅᓂᐊᖅᑐᓂᒃ ᐊᒻᒪ ᐱᓕᕆᐊᖑᔭᕆᐊᓕᖕᓂᒃ ᑕᖅᑲᐅᕐᖓᖅᑕᐅᓚᐅᓐᖏᓐᓂᖏᓐᓂ, ᑭᓯᐊᓂ ᑕᖅᑲᒃᑯᓄᖓ 

ᐅᖃᐅᓯᕆᔪᓐᓇᓐᖏᑕᖏᑦ ᓯᕗᕐᖓᓂ.  11 ᒪᓕᒐᓕᐅᖅᑎᑐᐃᓐᓇᐃᑦ ᓴᓐᖏᓂᕐᒥᒃ ᓇᓕᖅᑯᐊᓂᒃ ᑎᒍᒥᐊᖅᑐᑦ, 

7−ᐃᓐᓇᐃᑦ ᒥᓂᔅᑕᐃᑦ ᓂᕈᐊᖅᑕᐅᖃᑦᑕᕐᒪᑕ.  ᒥᓂᔅᑕᐃᑦ ᑲᑎᒪᔨᖏᑦ ᐅᓄᕐᓂᖅᓴᓄᑦ ᐱᔭᐅᔪᒪᔪᓂᒃ 

ᐊᑐᓕᖅᑎᑦᑎᓐᖏᑉᐸᑕ ᐊᑲᐅᓐᖏᑦᑐᒧᐊᕈᓐᓇᖅᑐᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑭᕋᕇᓐᖑᐊᓐᖏᑦᑐᑦ ᒐᕙᒪᐃᑦ 

ᐃᓘᓐᓇᖏᓐᓄᑦ ᐊᖏᖃᑎᒌᒋᐊᑐᓐᖏᑦᑐᑦ ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᑦ, ᐱᖁᔨᕗᖔᓂᒃ ᐊᓂᒍᐃᑎᓪᓗᒋᑦ ᐊᒻᒪ 

ᐱᖁᔭᒃᓴᐃᑦ ᐱᓐᖑᖅᑎᑕᐅᑎᓪᓗᒋᑦ.  ᐅᓄᕐᓂᖅᓴᑐᐃᓐᓇᐃᑦ ᓵᓚᒃᓴᖃᑦᑕᖅᑐᑦ. 

 

ᓂᕈᐊᖅᑕᒐᒥᒃ, ᒪᓕᒐᓕᐅᖅᑏᑦ ᔭᓗᓇᐃᒥᐅᑦ ᑲᑎᒪᕐᔪᐊᓯᖃᑦᑕᖅᑐᑦ ᓯᕗᓕᖅᑎᒃᓴᒥᓂᒃ ᓂᕈᐊᕈᓐᓇᕐᓂᐊᕐᒪᑕ.  

ᓯᕗᓪᓕᖅᐹᖅ ᑲᑎᒪᔾᔪᑕᐅᔪᖅ ᐸᐃᑉᐹᖅᑎᒍᑦ ᓂᕈᐊᕐᓂᖅ ᐅᖃᖅᑎᒥᒃ.  ᐅᖃᖅᑎᐅᑉ ᐃᓂᖓᑕ ᐱᕐᔪᐊᖑᓂᖓ 

ᑕᒪᑐᒨᓇ ᓴᖅᑭᑕᐅᕗᖅ, ᑖᓐᓇ ᑲᑎᒪᕐᔪᐊᖅᑎᓪᓗᒋᑦ ᐃᒃᓯᕙᐅᑕᕆᔭᐅᖕᒪᑦ ᐊᒻᒪ ᒪᓕᒐᓂᒃ ᒪᓕᒃᑎᑦᑎᔨᐅᓪᓗᓂ.  

ᑕᒪᓐᓇᐅᓚᐅᖅᑎᓪᓗᒍ ᓂᕈᐊᓕᓲᑦ ᓯᕗᓕᖅᑎᒥᒃ.  ᒪᓕᒐᓕᐅᖅᑏᑦ ᑲᑎᒪᓂᐅᑉ ᓯᓚᑖᓂ ᐅᖃᖃᑎᒌᕈᓘᔭᖃᑦᑕᖅᑐᑦ 

ᑐᑭᓯᓇᓱᒃᖢᑎᒃ ᓇᓕᐊᖕᓂᒃ ᐃᑲᔪᖅᓱᐃᓂᐊᕐᒪᖔᕐᒥ, ᐊᒻᒪ ᑕᖅᑲᒃᑯᓄᖓ ᒪᑐᐃᖓᓪᓗᑎᒃ ᓂᕈᐊᖅᖠᖃᑦᑕᖅᑐᑦ 

ᑕᐃᒪᓐᖓᓂᑦ 12−ᒋᔭᖏᑦ ᒪᓕᒐᓕᐅᖅᑏᑦ ᓂᕈᐊᖅᑕᐅᓚᐅᖅᓯᒪᑎᓪᓗᒋᑦ.  ᓂᕈᐊᒐᒃᓴᓐᖑᖅᑎᑦᑎᕗᑦ ᐊᒻᒪ ᐊᑐᓂ 

ᓂᕈᐊᖅᑕᐅᓇᓱᒃᑐᑦ 20 ᒥᓂᑦ ᐅᖃᓪᓚᒍᓐᓇᖅᑎᑕᐅᓪᓗᑎᒃ, ᑭᖑᓂᐊᒍᓪᓗ ᐸᐃᑉᐹᖅᑎᒍᑦ ᓂᕈᐊᓯᕗᑦ.  ᐃᓛᓐᓂ 

ᖃᔅᓯᐊᖅᑕᕈᓘᔭᖅᖢᑎᒃ ᓂᕈᐊᕐᓂᖃᖃᑦᑕᖅᑐᑦ, ᐃᓕᔪᖃᑕᐃᓐᓇᖅᖢᑎᒡᓗ 50 ᐳᓴᓐᑎᑦ ᐅᖓᑖᓄᑦ ᓂᕈᐊᖅᑕᐅᔪᖃᕐᒪᑦ.   

 

ᑖᓐᓇᐅᓚᐅᖅᑎᓪᓗᒍ 6 ᒥᓂᔅᑕᐃᑦ ᑲᑎᒪᔨᖏᑦ ᓂᕈᐊᖅᑕᐅᓯᕗᑦ.  ᐃᓛᐃᓐᓈᕆᔪᒪᓐᖏᒧᑦ ᐊᒻᒪ 

ᓇᓕᖅᑯᐊᕇᒃᑎᑦᑎᓇᓱᖕᓂᕐᒧᑦ, ᒥᓂᔅᑕᐃᑦ ᓂᕈᐊᖅᑕᐅᖃᑦᑕᖅᑐᑦ ᓄᓇᑦᓯᐊᓕᒫᖅ ᑕᑯᓐᓇᖅᑕᐅᓪᓗᓂ − ᒪᕐᕉᒃ 

ᐅᐊᖕᓇᖓᓂᑦ, ᒪᕐᕉᒃ ᓂᒋᐊᓂᑦ ᐊᒻᒪ ᒪᕐᕉᒃ ᕿᑎᐊᓂᑦ.  ᐅᖃᓪᓚᖃᑎᒌᖃᑦᑕᕐᒥᔪᑦ ᖃᓄᖅ ᐋᖅᑭᒃᓯᒪᓂᐊᕐᒪᖔᖏᑦ 

ᒥᓂᔅᑕᐃᑦ ᑲᑎᒪᔨᖏᑦ, ᓲᕐᓗ ᑭᒡᒐᖅᑐᐃᔨᖃᕐᓂᖅ ᐊᕐᓇᓂᒃ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᒃ.  ᑕᐃᒫᑐᐃᓐᓇᖅ, 

ᓂᕈᐊᒐᒃᓴᓐᖑᖅᑎᑕᐅᕗᑦ ᐊᒻᒪ ᓇᓗᓇᐃᔭᐃᕗᑦ ᑕᖅᑲᒃᑯᓄᖓ ᐸᐃᑉᐹᖅᑎᒍᑦ ᓂᕈᐊᕐᓂᖅᑕᖃᓚᐅᖅᑎᓐᓇᒍ. 

 

ᑲᑎᒪᖃᑎᖃᓚᐅᖅᑎᓪᓗᒍ ᒥᓂᔅᑕᒥᓂᒃ, ᓯᕗᓕᖅᑎ ᓇᓗᓇᐃᖅᓯᕗᑦ ᓇᓕᐊᒃ ᓇᓕᐊᑐᐃᓐᓇᕐᓂᒃ ᐱᓕᕆᕝᕕᖕᓂᒃ 

ᑲᒪᓂᐊᕐᒪᖔᖓ, ᐊᑕᐅᓯᐅᔪᓐᓇᖅᖢᑎᒃ ᐅᓄᒃᑲᓐᓂᕈᓐᓇᖅᖢᑎᒡᓗ.  ᐃᓚᖏᑦ ᒪᓕᒐᓕᐅᖅᑏᑦ ᒥᓂᔅᑕᐅᓂᕐᒧᑦ 

ᓂᕈᐊᒐᒃᓴᓐᖑᖅᑎᑕᐅᔭᕌᖓᒥᒃ ᐋᒃᑳᖃᑦᑕᖅᑐᑦ ᒥᓂᔅᑕᓂᒃ ᐊᐱᖅᓱᖔᕈᒪᒐᒥᒃ ᑲᑎᒪᕐᔪᐊᖅᑎᓪᓗᒋᑦ ᐊᒻᒪ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒋᑦ. 

ᒪᓕᒐᓕᐅᖅᑎᑐᐃᓐᓇᐅᓪᓗᑎᒃ ᓂᕈᐊᖅᑎᒥᓂᒃ ᑭᒡᒐᖅᑐᐃᔨᑦᑎᐊᕐᓂᖅᓴᐅᓂᐊᕋᓱᒋᔪᑦ.  

ᑕᐃᒪᐃᑦᑐᖃᕋᔪᓐᖏᒃᑲᓗᐊᖅᑎᓪᓗᒍ, ᓯᕗᓕᖅᑎ ᐊᒻᒪ/ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᔨᖏᑦ ᐲᖅᑕᐅᔪᓐᓇᖅᑐᑦ 

ᐱᖁᔨᕗᖔᖅᑎᒍᑦ ᓇᓗᖅᑯᑎᒋᔭᐅᓕᑐᐊᕋᒥᒃ ᑲᑎᒪᕐᔪᐊᕐᓂᕐᒥ. 

 

ᐱᖁᔨᕗᖔᖅᑎᒍᑦ ᐃᓂᖅᑎᕆᓂᖅ ᐅᐊᑲᓪᓚᐅᓐᖏᓐᓂᖅᓴᐅᔪᖅ, ᑭᓯᐊᓂ ᓯᕗᓕᖅᑎ ᐅᕝᕙᓘᓐᓃᑦ ᒥᓂᔅᑕ 

ᐊᒃᓱᕈᖅᑎᑕᐅᓕᖅᖢᓂ.  ᒪᓕᒐᖠᐅᖅᑏᑦ ᐊᑭᓕᖅᓱᖅᑕᐅᓂᖏᑦ ᖁᕝᕙᓯᒋᐊᓖᑦ ᐱᔪᓐᓇᕐᓂᖃᑦᑎᐊᖅᑐᑦ, ᐊᔪᓐᖏᑦᑐᑦ 

ᐊᒻᒪ ᐊᖏᖅᓯᒪᑦᑎᐊᖅᑐᑦ ᖃᓄᐃᑦᑐᑐᐃᓐᓇᕐᓂᒃ ᐃᖅᑲᓇᐃᔮᓖᑦ ᐱᓇᔪᒍᓐᓇᖁᓪᓗᒋᑦ.  ᐱᐅᓂᖅᐹᓂᒃ 

ᐱᓇᓱᖁᔨᖃᑦᑕᖅᐳᑦ ᐊᐅᓚᔾᔭᐃᔪᓐᓇᖅᑐᓂᒃ.  ᐊᔪᓐᖏᓐᓂᖅᐹᓂᒃ ᐱᓇᓱᖕᓂᐊᕈᑎᒃ ᑕᐃᒃᑯᐊ ᐱᖦᑦᑎᕈᒪᔪᑦ 

ᐱᔪᒥᒃᓱᒃᑐᑦ ᐆᒃᑐᖃᑦᑕᖁᔭᐅᕗᑦ.  ᐃᓚᖏᓐᓄᑦ, ᒐᕙᒪᓕᕆᓂᕐᒥᒃ ᐃᖅᑲᓇᐃᔮᖃᕐᓂᐊᕐᓗᓂ 

ᑮᓇᐅᔭᓕᐅᓐᖏᓐᓂᖅᓴᐅᓗᑎᒃ ᑭᓯᐊᓂᐅᓲᑦ; ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ ᐊᑦᑎᖕᓂᖅᓴᐅᓲᖑᕗᑦ ᐃᒻᒥᒃᑰᖅᑐᑦ 

ᑲᑉᐸᓃᑦ ᐊᑭᓕᖅᓱᕐᓂᕆᖃᑦᑕᖅᑕᖏᓐᓂᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐱᔪᒥᒃᓱᒃᑐᑦ ᓄᖅᑲᖓᑎᑕᐅᔭᕆᐊᖃᓐᖏᓚᑦ 

ᑮᓇᐅᔭᖅ ᐱᔾᔪᑎᒋᓪᓗᒍ.  ᐊᑭᓕᖅᓱᖅᑕᐅᓂᖏᑦ ᓇᓕᖅᑯᐊᖃᕆᐊᓖᑦ ᐱᔭᒃᓴᖏᓐᓄᑦ, ᐱᓕᕆᐊᒃᓴᖅᑖᕆᔭᖏᓐᓄᑦ ᐊᒻᒪ 

ᐱᕐᔪᐊᖑᓂᖓᓄᑦ ᒪᓕᒐᓕᐅᖅᑎᐅᓗᓂ. 

 

ᑕᐃᒪᐃᓐᓂᖓᓄᑦ ᒪᓕᒐᓕᐅᖅᑎ ᐊᑭᓕᖅᑕᐅᑦᑎᐊᕆᐊᖃᖅᐳᖅ ᐊᒻᒪ ᐱᔭᕐᓂᓐᖏᓐᓂᖃᖅᖢᓂ 

ᐋᖅᑭᒃᑕᐅᓇᓱᓕᖅᑎᓪᓗᒍ ᖃᔅᓯᓂᒃ ᑮᓇᐅᔭᓕᐅᕐᓂᐊᕐᒪᖔᖓ. 

 

ᓂᕈᐊᖅᑕᐅᓇᓱᖕᓂᐊᕐᓗᓂ ᐱᔨᑦᑎᕈᒪᓂᖃᕆᐊᖃᖅᐳᖅ ᐊᒻᒪ ᓄᓇᑦᓯᐊᕐᒥᐅᑕᐃᑦ ᐃᓅᓯᖃᑦᑎᐊᕐᓂᖏᑦ 

ᐱᐅᓯᑎᒃᑲᓐᓂᕋᓱᒡᓗᒍ.  ᐃᓘᓐᓇᖏᑦ ᑕᑯᓐᓇᕐᓗᒋᑦ, ᒪᓕᒐᓕᐅᖅᑏᑦ ᑭᒡᒐᖅᑐᐃᕗᑦ ᐊᔭᐅᖅᑐᐃᔨᐅᕗᓪᓗ 

ᐃᓄᖁᑎᒥᓂᒃ.  ᑕᖅᑲᒃᑯᓄᖓ ᐊᑐᖅᑐᒃᓴᓂᒃ ᐊᑐᐊᒐᓂᒃ ᐋᖅᑭᒃᓱᐃᔨᐅᕗᑦ ᐊᒻᒪ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᑦᑎᐊᕐᓗᒋᑦ ᐊᑐᖅᑎᑦᑎᓇᓱᒃᑎᐅᕗᑦ. 

 

ᓂᕈᐊᖅᑕᐅᓯᒪᕕᖏᓐᓂ ᐲᖅᑕᐅᔪᓐᓇᖅᐳᑦ, ᑕᖅᑲᒃᑯᐊ ᐃᓱᒪᖃᖅᐸᑕ ᒪᓕᒐᓕᐅᖅᑎᖓᑦ 

ᐊᑐᓕᖅᑎᑦᑎᓐᖏᓗᐊᕐᓂᕋᐃᒃᐸᑦ ᐱᔭᒃᓴᖅᑖᕆᓯᒪᔭᒥᓂᒃ.  ᒪᓕᒐᓕᐅᖅᑎᐅᓂᕐᒧᑦ ᑭᓇᑐᐃᓐᓇᖅ ᓄᓇᑦᓯᐊᕐᒥᐅᑕᖅ 

ᓂᕈᐊᖅᑕᐅᓇᓱᒍᓐᓇᖅᐳᖅ 19−ᓂᒃ ᐊᕐᕌᒍᖃᑐᐊᕈᓂ ᐅᖓᑖᓄᓪᓗ. ᒪᓕᒐᓕᐅᖅᑏᑦ ᐊᑭᓕᖅᓱᖅᑕᐅᓂᖏᑦ 

ᐃᓱᒪᓕᐅᕈᑕᐅᔪᓐᓇᖅᐳᑦ ᐃᒻᒥᒃᑰᖅᑐᓄᑦ (ᒐᕙᒪᓄᑦ ᐊᑕᓐᖏᑦᑐᓄᑦ) ᐊᒻᒪ ᑕᒪᓐᓇ ᐃᓕᓴᕆᔭᐅᓯᒪᓪᓗᓂ ᒪᓕᒐᓕᐅᖅᑏᑦ 

ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᒍᑦ. (s.35.1). 

 

ᐃᓚᖓᑦ ᑐᓐᖓᕕᒋᔭᐅᔪᖅ ᑐᕌᒐᓄᑦ ᑲᑎᒪᔩᑦ ᒪᓕᒐᖅᑎᒍᑦ ᐱᔭᒃᓴᖅᑖᖏᓐᓄᑦ ᐃᒪᐃᓕᖓᔪᖅ “ᑮᓇᐅᔾᔭᒃᓵᕆᔭᐅᔪᑦ 

ᑕᖅᑲᐅᖓ ᓴᖅᑭᔮᑦᑎᐊᕆᐊᓖᑦ, ᒪᑐᐃᖓᓗᑎᒃ ᐊᒻᒪ ᑐᑭᓯᓇᕐᓗᑎᒃ ᒪᓕᒐᓕᐅᖅᑏᑦ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦᑕ 

ᑮᓇᐅᔭᓕᐅᕐᓂᖏᑦ, ᐊᑐᐃᓐᓇᕈᐃᓯᒪᓗᑎᒡᓗ ᓵᑕᒃᓴᐅᔪᓐᓇᕐᓂᖏᑦ ᐃᓄᖕᓄᑦ ᐱᔨᑦᑎᖅᑕᒥᖕᓄᑦ”. 

 

ᑕᐃᒪᐃᓐᓂᖓᓄᑦ ᑲᑎᒪᔩᑦ ᐆᒥᖓ ᐊᐱᖅᑯᒻᒥᒃ ᑭᐅᔭᕆᐊᖃᖅᐳᑦ, “ᖃᓄᖅ ᐃᓚᐃᓐᓈᕆᓯᒪᓐᖏᑦᑐᓂᒃ 

ᒪᓕᒐᓕᐅᖅᑎᓂᒃ ᐊᑭᓕᖅᓱᐃᔭᕆᐊᖃᖅᐱᑕ?” 

 

ᑲᑎᒪᔨᐅᖃᑕᐅᔪᑦ ᖃᐅᔨᒪᔪᑦ ᒪᓕᒐᓕᐅᖅᑎᐅᓪᓗᓂ ᐊᒃᓱᕈᖅᑎᑕᐅᔪᓐᓇᕐᓂᖓ ᐊᒻᒪ ᐅᖁᒪᐃᒃᓴᖅᑑᑎᑕᐅᔪᓐᓇᕐᓂᖓ.  

ᐊᑐᓕᖁᔭᖅᑎᒍᑦ ᒪᓕᒐᓕᐅᖅᑎᐅᖃᑕᐅᔫᑉ ᐊᑭᓕᖅᓱᖅᑕᐅᓂᖓ ᐃᓱᒪᓕᐅᕈᑕᐅᓚᐅᖅᐳᖅ 

ᐅᖃᓪᓚᖃᑎᖃᕐᓂᕆᓚᐅᖅᑕᓂ ᒪᓕᒐᓕᐅᖅᑎᓂᒃ, ᑕᖅᑲᒃᑯᓂᖓᓗ ᐊᐱᖅᓱᕐᓂᒃᑯᑦ ᑐᑭᓯᔭᓂ, ᐊᒻᒪ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ ᑲᓇᑕᓕᒫᖅ ᓈᓪᓗᒍ. 

ᐃᓱᒪᒋᖃᓯᐅᔾᔨᓚᐅᖅᑐᑦ ᑮᓇᐅᔭᓕᐅᕋᓱᐊᕐᓂᖅ ᐅᓪᓗᒥ ᖃᓄᐃᓕᖓᖕᒪᖔᑦ ᐋᖅᑭᒋᐊᖅᓯᓇᓱᓕᖅᑎᓪᓗᒋᑦ 

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ.  ᖃᐅᔨᓴᓚᐅᖅᑐᑦ ᖃᓄᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᑲᑐᔾᔨᖃᑎᒌᓄᑦ 

ᐃᓚᒋᔭᐅᖃᑕᐅᔪᑦ, ᐊᑭᓕᖅᓱᖅᑕᐅᖃᑦᑕᕐᒪᖔᖏᑦ ᐊᕐᕌᒍᑕᒫᖅ ᐊᑭᑦᑐᖅᐸᓪᓕᐊᔪᓂᒃ.  ᒪᓕᒐᓕᐅᖅᑏᑦ 

ᖁᕝᕙᖅᐸᓪᓕᐊᔪᓂᒃ ᑮᓇᐅᔾᔭᒃᓴᓐᖏᑦᑐᑦ.  ᐅᔾᔨᕆᓚᐅᕐᒥᔪᑦ ᒫᓐᓇ ᒪᓕᒐᖠᐅᖅᑏᑦ ᑮᓇᐅᔾᔭᒃᓵᖏᑦ 

ᖁᕝᕙᓯᖕᓂᖅᓴᐅᓂᖏᓐᓂᒃ ᓄᓇᑦᓯᐊᕐᒥ ᑮᓇᐅᔾᔭᒃᓵᕆᔭᐅᔪᓂᑦ.  ᐊᒻᒪ, ᑎᓴᒪᒋᔭᐅᓪᓗᑎᒃ ᖁᕝᕙᓯᖕᓂᖅᐹᓂᒃ 

ᑮᓇᐅᔾᔭᒃᓴᖅᑐᑦ ᑲᓇᑕᒥ ᒐᕙᒪᖃᕐᕕᖕᓂ ᐅᑭᐅᖅᑕᖅᑐᒥᓗ (ᑕᑯᒋᐊᕐᓗᒍ ᐅᐃᒍᐊ c, ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦᑕ 

ᖃᐅᔨᓴᖅᑕᐅᓂᖏᑦ − 2017). 

 

ᐱᒻᒪᕆᐅᔪᖅ ᒐᕙᒪᕆᓕᒃᑯᑦ ᑮᓇᐅᔾᔭᒃᓵᖏᑦ ᐋᖅᑭᒋᐊᖅᑕᐅᖃᑦᑕᕐᓗᑎᒃ ᒐᕙᒪᒃᑯᓐᓄᑦ ᐊᑕᓐᖏᑦᑐᓄᑦ, ᒐᕙᒪᒃᑯᓐᓄᓪᓗ 

ᐊᒃᑐᖅᑕᐅᔪᓐᓇᓐᖏᑦᑐᓄᑦ.  ᐆᒃᑑᑎᒋᓗᒍ, ᒐᕙᒪᓕᕆᔨᒃᑯᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᖅᑕᐅᒃᐸᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᑳᓐᑐᕌᒃᑎᒍᑦ ᑮᓇᐅᔾᔭᒃᓵᖏᑦ ᖁᕝᕙᕆᐊᕐᓗᒋᑦ ᐃᒻᒥᒧᑦ ᐊᒡᕕᐊᕈᑎᖃᕈᑎᒋᔭᐅᔪᓐᓇᖅᑐᖅ 

ᒪᓕᒐᓕᐅᖅᑎᓄᑦ, ᐊᖏᖅᓯᔨᐅᖕᒪᑕ ᐃᖅᑲᓇᐃᔭᕐᓂᕐᒧᑦ ᐊᖏᕈᑎᓂᒃ.  ᐊᑐᓕᖁᔭᓕᐅᕐᓂᖅ ᒪᓕᒐᓕᐅᖅᑏᑦ CPI−ᑯᑦ 

ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ ᖁᕝᕙᕆᐊᖅᑕᐅᓗᑎᒃ, ᓇᓕᐊᑐᐃᓐᓇᖅ ᐊᑦᑎᖕᓂᖅᓴᖅ, ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᑦ ᖁᕝᕙᕆᐊᕐᓂᖅᓴᐅᖃᑦᑕᕐᓂᐊᓐᖏᒻᒪᑕ ᒐᕙᒪᒃᑯᑦ ᐊᑭᓕᖅᓱᐃᓂᖏᓐᓄᑦ, ᐅᓄᓛᓂᒃ 

ᐃᖅᑲᓇᐃᔭᖅᑎᑦᑎᖕᒪᑕ ᓄᓇᑦᓯᐊᕐᒥ.”  

ᐅᐃᒍᖓ E: 

 

ᓄᖅᑲᕈᒻᒪᓯᐊᑦ ᐃᓚᒋᐊᕈᑏᑦ ᕿᒥᕐᕈᓇᒃᑕᐅᓂᖏᑦ ᑕᑯᓐᓇᖅᑕᐅᓪᓗᑎᒃ 

ᒐᕙᒪᖃᕐᕕᖕᓂ ᐊᓯᖏᓐᓂ ᐊᑭᓕᐅᑕᐅᖃᑦᑕᖅᑐᓂᒃ 

ᑲᓇᑕᒥ ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᒃᓴᖏᑦᑕ ᐊᔾᔨᒌᖏᓐᓂᖏᑦ

ᐊᕕᒃᑐᖅᓯᒪᓂᖓ

ᖃᓄᐃᑦᑑᓂᖓ -

ᒪᑐᕝᕕᖓ

ᓄᖅᑲᕈᒻᒪᓯᐊᒃᓴᐃᑦ ᓈᓴᐅᓯᕆᓂᖓ

ᑲᑎᖢᒋᒃ

ᐃᓱᓕᑦᑕᕐᕕᖓ ᓄᖅᑲᕐᕕᖓ

ᓄᖅᑲᖅᓵ

ᓕᓂᖓ

ᓄᖅᑲᖅᓵᓕᓂᖓᓄᑦ

ᒥᒃᖠᒋᐊᕈᑎᖓ

ᒪᓕᒐᓕᐅᖅᑎᐅᑉ ᓇᖕᒥᓂᖅ

ᑐᓂᓯᓂᖓ

ᐊᑕᖐᔪᓐᓇᖅᓯᕝᕕᖓᑕ

ᐊᑯᓂᐅᓂᖓ

ᓄᖅᑲᕈᒻᒪᓯᐊᒃᓴᐃᑦ ᑮᓇᐅᔭᐃᑦ

ᓄᒃᑎᖅᑕᐅᔪᓐᓇᖅᓯᕝᕕᖓ ᐊᓯᐊᓄᑦ
ᑎᑎᕋᖅᑕᐅᓯᒪᔪᑦ ᐃᓚᒋᐊᕈᑎᑦ

ᕗᑎᔅ ᑲᓚᒻᐱᐊ ᓄᖅᑲᕈᒻᒪᓯᐊᒃᓴᐃᑦ 3.5% ᐃᓱᓕᒃ
70% 
ᑮᓇᐅᔭᓕᐊᖏᑦᑕ3

65 60 6% ᐊᕐᕌᒍᑕᒫᑦ 11% 6 ᐊᕐᕌᒍᑦ ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ 60 ᑐᖔᓂ ᐊᕐᕌᒍᖃᕈᕕᑦ

ᐊᐅᓪᐴᑕ ᐊᓯᔾᔨᕐᑕᕐᑐᖅ– 1993

ᓴᔅᑳᑦᑐᐊᓐ ᐊᓯᔾᔨᕐᑕᕐᑐᖅ– 2002

ᒪᓂᑑᐸ
ᓄᖅᑲᕈᒻᒪᓯᐊᒃᓴᐃᑦ
& ᐊᓯᔾᔨᖅᑕᖅᑐᖅ

2.0% ᐃᓱᓕᒃ 2.0% ᐃᓱᓕᕝᕕᖃᖏᑦᑐᖅ**
70% 
ᑮᓇᐅᔭᓕᐊᖏᑦᑕ5

60 55 3% ᐊᕐᕌᒍᑕᒫᑦ
7% (ᐅᓄᖅᓯᒋᐊᕐᓂᐊᖅᑐᖅ
9%-ᒧᑦ)

ᐊᑕᐅᓯᖅ ᐊᕐᕌᒍ ᐄ

ᐋᓐᑕᐅᕆᐅ ᐊᓯᔾᔨᕐᑕᕐᑐᖅ– 1996

ᑯᐸᐃᒃ ᓄᖅᑲᕈᒻᒪᓯᐊᒃᓴᐃᑦ 1.75% ᐃᓱᓕᒃ 4.0% ᐃᓱᓕᕝᕕᖃᖏᑦᑐᖅ**
100% 
ᑮᓇᐅᔭᓕᐊᓱᖓᐅᑎᖏᑦ

60 50 3% ᐊᕐᕌᒍᑕᒫᑦ 9% ᐃᓱᓕᒃ ᑕᕝᕙᖖᒐᑲᐅᑎᒋᒃ ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ 60 ᑐᖔᓂ ᐊᕐᕌᒍᖃᕈᕕᑦ

ᓂᐅ ᕗᕋᓐᔅᐅᐃᒃ
ᐋᖅᑭᒌᖅᓯᒪᔪᖅ–
2014

1.4%/2.0% ᐃᓱᓕᒃ* 65
6% ᐅᕙᖖᒐᑦ 55–60;
3% ᐅᕙᖖᒐᑦ 60–65 

8.75%/11.95% ᐃᓱᓕᒃ**** 2 ᐊᕐᕌᒍᑦ ᐄ, 40%-ᖑᓗᐊᖅᐸᑦ ᐃᓱᓕᑦᑕᕐᕕᖓᓄᑦ

ᐳᕆᓐᔅ ᐃᑦᐅᐊᑦ ᐊᐃᓚᓐ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 3.5% ᐃᓱᓕᒃ**
ᓄᖅᕈᒻᒪᓯᐊᑦ:62
ᐃᓚᒋᐊᕈᑎᑦ:57

50 3% ᐊᕐᕌᒍᑕᒫᑦ 9% ᐃᓱᓕᒃ
ᑎᑎᕋᖅᑕᐅᓯᒪᔪᑦ: ᑕᕝᕙᖖᒐᑲᐅᑎᒋᒃ
ᐃᓚᒋᐊᕈᑎᑦ: 5 ᐊᕐᕌᒍᑦ ᐊᒻᒪᓗ
ᐃᓱᓕᑦᑎᖏᑉᐸᑦ

ᓄᖅᑲᕈᒻᒪᓯᐊᖅ: ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ 50 ᑐᖔᓂ
ᐊᕐᕌᒍᖃᕈᕕᑦ ᐅᕝᕙᓗ ᐃᓅᔅᓲᔭᔾᔮᓱᕆᔭᐅᔪᓐᓃᕈᕕᑦ
ᐃᓚᒋᐊᕈᑎᑦ: ᐊᔪᕐᓇᖅᑐᖅ

ᓅᕙ ᓯᑰᓴ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 3.5% ᐃᓱᓕᕝᕕᖃᖏᑦᑐᖅ
70% 
ᑮᓇᐅᔭᓕᐊᖏᑦᑕ3

60*** 50 6% from 50–55 10% 2 ᐊᕐᕌᒍᑦ ᐋᒃᑲ

ᓂᐅᕙᐅᓐᓛᓐ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 3.5% ᐃᓱᓕᕝᕕᖃᖏᑦᑐᖅ
70% 
ᑮᓇᐅᔭᓕᐊᖏᑦᑕ3

55 50 6% ᐊᕐᕌᒍᑕᒫᑦ 9% 5 ᐊᕐᕌᒍᑦ ᐊᒻᒪ ᐃᓱᓕᑦᑎᖏᑉᐸᑦ ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ 50 ᑐᖔᓂ ᐊᕐᕌᒍᖃᕈᕕᑦ

ᔫᑳᓐ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 5.0% ᐃᓱᓕᕝᕕᖃᖏᑦᑐᖅ**
75% 
ᑮᓇᐅᔭᓕᐊᖏᑦᑕ3

55 3% ᐊᕐᕌᒍᑕᒫᑦ 9% ᐃᓱᓕᒃ 6 ᐊᕐᕌᒍᑦ ᐃᓅᔅᓲᔭᔾᔮᓱᕆᔭᐅᔪᓐᓃᕈᕕᑦ

ᓄᓇᑦᑎᐊᖅ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 2.0% ᐃᓱᓕᕝᕕᖃᖏᑦᑐᖅ
75% 
ᑮᓇᐅᔭᓕᐊᖏᑦᑕ4

60 3% ᐊᕐᕌᒍᑕᒫᑦ 9% ᐃᓱᓕᒃ
4 ᐊᕐᕌᒍᑦ ᐅᕝᕙᓗ ᓂᕈᐊᖅᑕᐅᓯᒪᓂᕐᒥᒃ
ᐃᓱᓕᑦᑎᒃᐸᑦ

ᐊᕐᕌᒍᑕᒫᕐᓯᐅᑎᑦ: ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ
(ᐊᑕᐅᓯᐊᖅᑐᖅ)
ᐃᓚᒋᐊᕈᑎᑦ ᓄᖅᑲᕈᒻᒪᓯᐊᒃᓴᓄᑦ: ᐋᒃᑲ

ᓄᓇᕗᑦ ᓄᖅᑲᕈᒻᒪᓯᐊᒃᓴᐃᑦ 2.0% ᐃᓱᓕᒃ 3.0% ᐃᓱᓕᕝᕕᖃᖏᑦᑐᖅ
75% 
ᑮᓇᐅᔭᓕᐊᖏᑦᑕ4

60 3% ᐊᕐᕌᒍᑕᒫᑦ 9% ᐃᓱᓕᒃ
4 ᐊᕐᕌᒍᑦ ᐅᕝᕙᓗ ᓂᕈᐊᖅᑕᐅᓯᒪᓂᕐᒥᒃ
ᐃᓱᓕᑦᑎᒃᐸᑦ

ᐊᕐᕌᒍᑕᒫᕐᓯᐅᑎᑦ: ᐊᑕᐅᑦᑎᒃᑰᕋᒃᓴᓄᑦ ᐃᓱᓕᒃ
ᐃᓚᒋᐊᕈᑎᑦ: ᐃᓱᓕᕝᕕᓕᖕᓄᑦ

*1.4% ᑮᓴᐅᔾᔭᒃᓵᖏᑦᑕ ᐊᒻᒪ 2.0% ᑮᓇᐅᔾᔭᒃᓵᖏᑦᑕ ᑎᑭᖢᒍ ᐃᓱᓕᑦᑕᕐᕕᖓ, ᐱᖁᔭᕐᔪᐊᑦ ᐊᑐᕐᖢᒋᑦ ᓇᓗᓇᐃᕐᓯᒪᓂᖏᑦ ᐊᕐᕌᒍᒥ
**ᐃᓚᒋᐊᕈᑎᑦ ᐃᑲᔫᓯᐊᑦ ᐋᖅᑭᒃᓯᒪᔪᑦ ᓄᖅᑲᕈᒻᒪᓯᐊᒃᓴᐃᑦ ᑲᑎᓐᓂᖓ ᐊᔾᔨᒋᓪᓗᓂᐅᒃ ᐳᓴᓐᑎᐅᑦ ᓴᖅᑭᔮᖅᑑᑦ.
*** ᓇᓕᐅᒃ ᓯᕗᓪᓕᐅᒃᐸᑦ 60 ᐊᕐᕌᒍᖏᑦ ᐅᕝᕙᓗ 55 ᑎᑎᖃᕐᓗᓂ 80-ᓂᒃ
****ᑎᑭᖢᒍ 4/1/2014: ᒪᓕᒐᓕᐅᖅᑎ ᐃᓚᖖᒐᖅᑕᐅᓲ 7.5% ᑮᓇᐅᔭᓕᐊᖏᑦ ᐊᒻᒪ 10.7% ᐃᓱᓕᑦᑕᕐᕕᖓᓄᑦ ᖄᖏᐅᑎᔪᑦ.

ᐅᐃᒍᖓ F: 

 

ᐅᑭᐅᖅᑕᖅᑐᒥ ᑭᒡᓕᓯᓂᐊᖅᑏᑦ ᑎᑎᖅᑲᖁᑎᖏᓐᓄᑦ ᐱᑐᒃᓯᒪᔪᑦ ᐃᑭᐊᖅᑭᕕᒃᑯᑦ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



40 
 

ᓄᓇᕗᑦ 

 

http://www.stats.gov.nu.ca/en/home.aspx 

 

- 

 

ᓄᓇᑦᓯᐊᖅ 

 

https://www.statsnwt.ca/index.html 

 

- 

 

ᔫᑳᓐ 

 

http://www.eco.gov.yk.ca/stats/stats_subject.html 

 

 

 

 

 

 

 

 

 

 

 

 

 

 

 

 

 

 

 

 

 

 

 

http://www.stats.gov.nu.ca/en/home.aspx
https://www.statsnwt.ca/index.html
http://www.eco.gov.yk.ca/stats/stats_subject.html

ᐅᐃᒍᖓ G: 

 

ᐃᑭᐊᖅᑭᕕᒃᑯᑦ ᐱᑐᒃᓯᒪᐅᑏᑦ 11-ᔭᖓᓂ ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᕋᓛᑦ ᒪᓕᒐᕐᓄᑦ 

ᐊᒻᒪ ᒪᓕᒐᓕᐅᕐᕕᓕᕆᓂᕐᒧᑦ: 

 

ᐊᑯᓐᓂᖅᓱᖅᑐᑦ ᐅᓂᒃᑳᑦ ᐱᔾᔪᑎᓕᑦ ᑐᕌᕐᓂᕐᒧᑦ ᓄᑖᓄᑦ, ᐊᑑᑎᖃᑦᑎᐊᖅᑐᓄᑦ, 

ᐃᓚᐅᑎᑦᑎᓂᕐᒧᑦ ᐊᒻᒪ ᐃᓚᔮᕇᖕᓄᑦ ᑐᓐᖓᓇᖅᑐᓄᑦ ᒪᓕᒐᓕᐅᕐᕕᖕᒥ 

http://www.ourcommons.ca/DocumentViewer/en/42-1/PROC/report-11/ 

 

 

 

 

 

 

 

 

http://www.ourcommons.ca/DocumentViewer/en/42-1/PROC/report-11/



